
З.Т.Пазилбекова- Анжабор (Geranium collinum Steph.)  ўсимлиги асосида дори 

шаклларининг технологиясини ишлаб чиқиш(монография).Тошкент,2019.-121 бет 
 

Ҳориждан келтириладиган яллиғланишга ва гипоксияга қарши дори воситалари 

ўрнига айнан шундай даволовчи таъсирга эга бўлган маҳаллий доривор ўсимликларни 

кўпайтириш, ва улардан  олинадиган дори воситаларининг республикадаги фармацевтика 

саноатида ишлаб чиқаришни йўлга қўйиш  муҳим вазифалардан бири  бўлиб ҳисобланади.  

Ушбу монографияда илк маротаба анжабор ўсимлиги ер остки қисмидан қуруқ 

экстракт олишнинг илмий асосланган технологияси  ишлаб чиқилган.  

Анжабор (Geranium collinum Steph.)  ўсимлигини ҳозирги кунда етарлича заҳираси 

мавжудлиги, фармакогностик таҳлили тўлиқ ўрганилганлиги  илдизи ва илдизпоялари 

таркибида биофаол моддалар (ошловчи моддалар)  борлигини хисобга олган ҳолда, 

анжабор илдизи ва илдизпоясидан турли усуллар ва экстрагентлар ёрдамида қуруқ 

экстракт олиш жараёнлари келтирилган.  

Экстракт олишда экстракциялаш жараёнида  ҳар бир босқич илмий ёндашувлар 

асосида таҳлил қилиниб, қуруқ экстракт олиш жараёнига таъсир этувчи омиллар: 

эритувчининг концентрацияси, маҳсулотнинг майдалик даражаси, жараён 

гидромодулининг таъсири танлаб олинган, қуритиш ҳароратини аниқлаш ҳамда қуруқ 

экстрактнинг сифат ва миқдорий кўрсаткичлари натижалари келтирилган.  

 Анжабор қуруқ экстракти асосида яллиғланишга ҳамда гипоксияга қарши  

таъсирга эга шартли равишда  “Гератан” деб номланган  таблетка таркибини  танлаб 

олинган ҳамда  технологиясини ишлаб чиқиш ва стандартлашнинг  амалий жиҳатлари ҳал 

қилинган. Таклиф этилаётган анжабор  қуруқ экстракти ва “Гератан” таблеткаларининг  

фармакологик  фаоллигини аниқлаш  учун дори шакллари учун клиник олди синовлари  

ўтказилиб,натижада  улар яллиғланишга ҳамда гипоксияга қарши восита сифатида тавсия 

этилган. 

 Ушбу монография доривор ўсимликларни илмий ўрганиш ва улар асосида дори 

шаклларини технологиясини ишлаб чиқиш буйича соҳа мутахассислари, доривор 

ўсимликларни ўрганиш ва етиштириш мутахассислиги бўйича магистрлар ҳамда 

бакалаврлар учун мўлжалланган. 

мажлис баённомаси) 

 

 

 



3 
 

КИРИШ  

Юрак-қон томир касалликлари жаҳонда биринчи рақамли ўлим 

сабабчиси сифатида расман тан олинган. Жаҳон соғлиқни сақлаш 

ташкилотининг маълумотларига кўра, 2030 йилга бориб, юрак-қон томир 

касалликларидан нобуд бўлиш 22,3 миллионга яқин кишини, яъни дунёдаги 

ўлим сабабининг 32,7% ташкил этиши тахмин  қилинмоқда Юрак ишемик 

касалликларининг асосий хатарларидан бири-тўсатдан намоён бўлишини 

ҳамда юракнинг кислород етишмаслиги туфайли заифланишини аҳолининг 

тахминан 40% англамайдилар, айниқса дунё аҳолисининг 60-75% нафас ва 

қон айланиш тизими касалликларида учрайдиган гипоксиядан-қон ва 

тўқималарда кислород етишмаслигидан азият чекади. 

Жаҳонда турли патологияларни даволаш мақсадида доривор ўсимликлар 

асосида юқори самарали, безарар дори воситаларни ишлаб чиқариш бўйича 

олиб борилаётган илмий тадқиқотларга катта эътибор қаратилмоқда.  Бу 

борада яллиғланиш ҳамда гипоксия касалликларида қўлланиладиган доривор 

ўсимликлар асосида олинадиган дори турларини ишлаб чиқариш 

технологиясини яратиш, хорижий мамлакатлардан олиб кирилаётган дори 

воситаларнинг улушини камайтириш ҳамда маҳаллий фармацевтика 

корхоналарида ишлаб чиқарилаётган маҳсулотнинг сонини кўпайтириш 

муҳим ўрин тутмоқда. 

Мамлакатимизда аҳолини соғлиғини сақлаш, касалликларни олдини 

олиш ва даволаш, тиббий ёрдам сифатини ошириш каби ижтимоий сиёсий 

соҳадаги муҳим масалаларнинг ечимига қаратилган кенг қамровли тадбирлар 

амалга оширилмоқда. Ўзбекистон Республикасини янада ривожлантириш 

бўйича Ҳаракатлар стратегиясининг тўртинчи йўналишига мувофиқ 

“фармацевтика саноатини янада ривожлантириш, аҳоли ва тиббиёт 

муассасаларининг арзон, сифатли дори воситалари билан таъминланишини 

яхшилаш” каби муҳим вазифалар белгилаб берилган бўлиб, бу борада 

«Зомин-фарм», «Паркент-фарм», «Сирдарё-фарм», «Косонсой-фарм»,  

«Бўстонлиқ-фарм», «Нукус-фарм» иқтисодий ишлаб чиқариш зоналарини 

ташкил этилиши, ушбу соҳани ривожлантиришнинг устувор йўналиши 

сифатида муҳим аҳамият касб этади. 

Ўзбекистон Республикаси Президентининг 2017 йил 7 февралдаги ПФ-

4947-сон “Ўзбекистон Республикасини янада ривожлантириш бўйича 

Ҳаракатлар стратегияси тўғрисида”ги, 2017 йил 7 ноябрдаги ПФ-5229-сон 

«Фармацевтика тармоғини бошқариш тизимини тубдан такомиллаштириш 

чора-тадбирлари тўғрисида»ги фармонлари, 2018 йил 23 январдаги ПҚ-3489-

сон «Дори воситалари ва тиббиёт буюмлари ишлаб чиқариш ҳамда олиб 

киришни янада тартибга солиш чора-тадбирлари тўғрисида» ги, 2018 йил 14 

февралдаги ПҚ-3532-сон «Фармацевтика тармоғини жадал ривожлантириш 

бўйича қўшимча чора-тадбирлар тўғрисида»ги қарорлари ва мазкур соҳага 

тегишли бошқа меъёрий-ҳуқуқий ҳужжатларда белгиланган вазифаларни 

амалга оширишда мазкур тадқиқотлар муайян даражада хизмат қилади. 

I-БОБ.  АДАБИЁТЛАР ШАРҲИ 

ДОРИВОР ЎСИМЛИКЛАР АСОСИДА ДОРИ ВОСИТАЛАРИ ИШЛАБ 

ЧИҚАРИШНИНГ ИСТИҚБОЛЛАРИ ВА МУАММОЛАРИ 

§1.1  Маҳаллий доривор ўсимликлардан фойдаланишнинг ҳозирги 

кундаги ҳолати ва истиқболли ривожланиши 

Халқ соғлиғини сақлаш, касалликларни олдини олиш, ёш авлодни 

соғлом қилиб тарбиялаб шакллантиришда шифобахш ўсимликлар ва улардан 

тайёрланадиган доривор воситаларнинг ўрни беқиёсдир. Кейинги йилларда 

кўп мамлакатларда, жумладан, Ўзбекистон Республикасида ҳам 

фармацевтика саноатини жадаллик билан ривожланиши кузатилмоқда. Шу 

сабабли ҳам фармацевтика корхоналарининг доривор ўсимликлар хом 

ашёсига бўлган талабини кескин ортишига сабаб бўлмоқда. 

Фитотерапия- халқ табобатидан то ҳозирги замонавий  тиббиётгача  

синалган, минг йиллик тажрибалар мажмуасига асосланган илмдир.  Доривор 

ўсимликларнинг шифобахш хоссалари қадимги замонларда эмпирик 

белгиланган бўлиб, хозирги замонавий тиббиётда илмий натижаларга 

асосланиб қўлланилмоқда. 

Фитопрепаратлар таркибида  турли синфга мансуб бўлган комлекс 

таъсир қилувчи моддалар сақланган бўлиб, улар ошқозон-ичак тизимида  

биологик фаол моддаларнинг тўлиқ сўрилишини ва  хужайра  

протоплазмасининг харакат фаолиятини таъминлайди, ферментатив 

фаолликни  кучайтиради, тўқималарнинг эластиклигини ва ўтказувчанлигини 

яхшилайди ҳамда организмдан заҳарли моддаларни чиқариб юборишни 

таъминлайди. Табиий биологик фаол моддалар танада осон 

зарарсизлантирилади, организмда модда алмашинуви жараёнида фаол 

иштирок этади, аллергенлик хусусияти сунъий кимёвий йўл билан олинган 

дори воситаларидан бир неча маротаба кам бўлади. Бу хоссаси ҳозирги 

вақтда аллергия касаллиги кенг тарқалган давр учун  айниқса муҳимдир. 

 Фитопрепаратлар терапевтик  таъсирининг кенглиги, заҳарлилигининг 

камлиги ва узоқ вақт ножўя таъсирларсиз қўллаш мумкинлиги билан 

синтетик дори воситаларидан анча устун туради.  Фитопрепаратларнинг 

афзаллиги  улар таркибида маълум биофаол моддалар борлигидадир. 

Замонавий амалиётда ўсимликнинг ҳар хил  биофаол моддаларидан 

фойдаланиб келинмоқда. Алкалоидлар, эфир мойлари, органик кислоталар, 

витаминлар, ошловчи моддалар, смолалар, шилимшиқлар, фитонцидлар 

шулар жумласидандир. Ўсимликлардан олинган доривор моддалар –бу бутун 

биогенетик йиғилган мажмуа бўлиб, ўзида фаол таъсир этувчи модда ва 

бошқа иккиламчи метаболитлар, протеинлар, эфир мойлари, хлорофилл, 

микроэлементлар, ноорганик тузлар ва витаминлар сақлайди [5,14,21,22,77]. 

Фитопрепаратларни ишлаб чиқаришда ўзига хос камчиликлардан ҳоли 

эмасдир. Бу камчиликлар қуйидагилар: 

-биофаол модданинг фақат 50-60% игина  ажратиб олинади; 

-40% дан кўпрок фитопрепаратларнинг чинлиги ва миқдорини ҳаққоний 

бахолаш усуллари ишлаб чиқилмаган; 

-баъзи доривор ўсимликлар турлари камайиб кетган. 

Бу муаммоларни ҳал қилиш учун қуйидагилар зарур: 

-технологик жараёнларни такомиллаштириш сирт фаол модда (СФМ), 

суюлтирилган карбонат ангидридларни (СО2) ишлатиш, хом ашёнинг 

майдалик даражасини ошириш; 

-халқ табобатида қўлланиладиган доривор ўсимликларни илмий асосда 

ўрганиш, уларни маданийлаштириш ва етиштиришда агротехника 

қоидаларига амал қилиш[5,17,22,30,50]. 

Шу билан бирга маҳсулот сифатини баҳолашнинг ҳаққоний усулларини 

ишлаб чиқиш ва чиқиндисиз технологик жараёнларни йўлга қўйиш лозим. 

Мамлакатимизнинг таббиий иқлим шароити биофаол моддаларни етарли 

даражада ўсимлик органларида йиғилишига имкон беради. 

Ўсимликлардан тайёрланган фитопрепаратларга ҳозирги вақтда  бутун 

дунё бўйлаб халқ табобати ва илмий тиббиётда қизиқиш ортиб бормоқда.  

Замонавий фармацевтикада доривор ўсимликлар ва маҳаллий хом 

ашёлардан олинадиган янги биофол моддаларни ажратиб олиш ва улар 

асосида дори воситаларини турларини кўпайтириш ишлари олиб 

борилмоқда. Жумладан Ун-том Ратгерс ва  Ун-том Иллинойс штатида(АҚШ) 

хамкорликда асос солинган Бутунжаҳон био-қидирув институти ўсимликлар 

ва табиий хом ашёлардан олинадиган янги дори воситаларини қидириш ва 

ишлаб чиқаришга йўналтирилган Бутуниттифоқ илмий текширув маркази 

хисобланади. Унинг асосий мақсади янги табиий биофаол моддаларнинг 

хоссаларини ўрганиш бўлиб ҳисобланади [ 17,29,50,70,78,103,109].  

Республикамизда тиббиёт амалиётида қўлланилишга рухсат этилган 

дори воситалари, тиббий буюмлар ва тиббий техника Давлат Реестрида 2441 

маҳаллий дори воситалари рўйхатдан ўтган. Шулардан 142 та доривор 

ўсимликлардан асосида олинган препаратлар ва 5 та субстанция - доривор 

ўсимлик экстрактлари (артишок барги қуруқ экстракти, куркума(зарчава) 

илдизпояси қуруқ экстракти, гармдори қуюқ экстракти, сеннозид қуруқ 

экстракти, фитопассит қуруқ экстракти) рўйхатдан ўтган[12]. 

Бутун дунёдаги каби мамлакатимиз флораси ҳам хилма-хил шифобахш 

ўсимликлар дунёсига бой генофондга эга. Доривор ўсимликларни ўрганиш, 

биофаол моддаларни ажратиб олиш, хом ашёсини тайёрлаш, биокимёвий 

таркибини ўрганишда Тошкент фармацевтика институти, ЎзР ФАнинг акад. 

С.Ю.Юнусов номидаги  Ўсимлик моддалари кимёси институти, Биоорганик 

кимё институти, А.Султанов номли Ўзбекистон кимё-фармацевтика илмий 

тадқиқот институти, ўсимлик ва хайвонлар генофонди институтлари 

олимларининг хизматлари салмоқлидир [2, 18, 27, 30, 35, 35, 38, 77,92 ]. 

Улар томонидан ўтказилган кенг қиррали тадқиқотлар натижасида  

республикамизда ўсадиган доривор ўсимликларни батафсил ўрганиб, 

биофаол моддалрни ажратиб олиш ва фармацевтика саноатида фойдаланиш 

имкониятларини аниқлаш, янги дори шаклларининг истиқболли турларини 

технологиялари ишлаб чиқилмоқда.  

Ресурсшунослик ва кимёвий таҳлиллар, замонавий ўрганилганлик 

ҳолати, тузилиши бўйича ҳар хиллиги ва биологик фаоллиги асосида 

Ўзбекистон флорасининг Geraniaсаe оиласига кирувчи доривор ўсимликлар 

хом ашёларидан биологик фаол моддаларни ажратиб олиш, уларни тўлиқ 

кимёвий таҳлилларини ишлаб чиқиш ишлари бўйича илмий изланишлар 

акад. С.Ю. Юнусов номидаги Ўсимлик моддалари кимёси институти 

олимлари Д.Р.Сиддиқов, Х.М.Бобоқулов, З.Ш.Нишанбаевлар томонидан 

олиб борилмоқда. Олимлар тадқиқотларида  Geraniасеае оиласига кирувчи 

Geranium charlesii, Geranium saxatille, Geranium sibiriricum, Geranium collinum, 

ўсимликларини ўрганиб, таркибидаги биологик фаол моддаларни ажратиб 

олиш усулларини ишлаб чиққан. Шунингдек, Жиззах вилоятидаги Замин 

туманида ўсувчи вегетация даврини охирида йиғиб олинган анжабор 

(Geranium collinum Step) ўсимлигини таркибидаги фенолли бирикмалардан 

галла кислотаси, этилгаллат ва катехинлар ажратиб олинган [82 ]. 

 Биорганик кимё институти олимлари С.М.Мавлянов, 

Ш.Ю.Исламбеков ва А.И. Исмаиловлар томонидан танинларга бой бўлган 

истиқболли ўсимликлар полифеноллари асосида, мамлакатимизда 

етиштирилиши мумкин бўлган Geraniaceae туркумига кирувчи Geranium 

rectum ва Geranium Sanguineumлардан вирусга қарши, саратонга қарши ва 

иммунитет танқислигини даволовчи таъсирга эга дори турларини яратиш 

ишлари олиб борилмоқда [ 35,36,79]. 

Шунингдек профессор С.М.Мавлянов томонидан Annacardeaceae, 

Malvaceae, Geraniaceae, Punicaceae каби оилаларга кирувчи ўсимликлардан 

ажратиб олинган полифенолларга–Рутан (Rhus coriaria L), Госситан 

(Gossypium hirsutum L.), Гетасан (Geranium sanguineum) ва Пунитан (Punica 

granatum) воситалари киради[ 31,36,38]. 

Ушбу полифеноллар асосида биоорганик кимё институти докторанти 

Абдулладжанова Н.Г. докторлик диссертация ишида антиоксидант, 

антирадикал ва вирусларга қарши фаолликларга эга янги дори воситаларини 

яратишда илмий изланишлар олиб борган[ 2,3]. 

 Ҳозирги кунда танинлар сақловчи ўсимликлардан дори воситаларини 

ишлаб чиқиш уларнинг тиббиётдаги аҳамияти билан боғлиқдир. 

Ҳайвонларнинг хом терисини ошлаш хусусиятига  эга ва кўп атомли 

феноллар унумидан ташкил топган, ҳамда ўсимликлардан олинадиган юқори 

молекулали, заҳарсиз мураккаб  органик бирикмалар ўсимликнинг ошловчи 

моддалари-танинлар деб аталади. 

Танинлар табиатда кенг тарқалган бўлиб, айниқса икки паллали  

ўсимликлар синфига кирувчи оилаларда, масалан, раъногулдошлар-Rosaceae, 

дуккакдошлар-Fagaceae, қарақотдошлар-Saxifragaceae, торондошлар-

Polygonaceae, толдошлар-Salicaceae, пистадошлар-Anacardiaceaea, 

Gеraniaceae-Ёронгулдошлар ва бошқа оилаларда кўп учрайди. Танинлар, 

айниқса ғаллаларда ўсимликнинг патологик ўсимталарида кўп (70%дан 

ортиқ) бўлади. Ошловчи моддалар ўсимликнинг хамма органларида 

тўпланиши мумкин. Улар дарахт ва буталар пўстлоғида ёғоч қисмида ҳамда 

кўп йиллик ўт ўсимликларнинг ер остки органларида кўп бўлади. Баъзан 

танинлар дарахт ва буталар баргида, мевасида, ўт ўсимликларнинг барча ер 

устки қисмида ҳам тўпланади [52,94,95,96 ]. 

Адабиётлар таҳлилига кўра ошловчи моддалар қуйидаги ўсимликларда 

сақланади: 

Эман (Cortex Querсus) дарахтининг пўстлоғи-7-20% гача танин, 

илонсимон тарон (Rhizomata Bistortae) ўсимлигининг илдизпояси-15-25% 

ошловчи моддалар, Зангибизорба (Rhizoma et radiх Sanguisorbae)- 

ўсимлигининг илдизи ва илдизпояси 12-20% гача ошловчи моддалар, 

ғозпанжа (Rhizomata Tormentillae) ўсимлиги илдизпояси-15-30%, Тотим 

(Сумах-Folium Rhus)- ўсимлиги барги 10 - 20,9% танин, Скумпия (Folia Cotini 

coggygriae) ўсимлигининг барги-12-25% ошловчи моддалар сақлайди. 

Дорилари антисептик ва буриштирувчи хоссага эга бўлиб, оғиз бўшлиги 

яллиғланганда меъда ва ичак касалликларида томоқ пардаси яллиғланганда, 

милкдан  қон оққанда, тери куйганда қўлланилади [ 53,70,79,95]. 

Танинлар ўсимликлар ҳаётида катта рол ўйнайди, шундай бўлишига 

қарамай, бу масала ҳозиргача чуқур  ҳал қилинган эмас. Ошловчи моддалар 

ўсимлик тўқималарида доимий равишда кечиб турадиган оксидланиш ва 

қайтарилиш реакцияларида, энг аввало ҳужайранинг нафас олиш жараёнида 

фаол қатнашади. 

 Ошловчи моддаларнинг тиббиётдаги аҳамияти шундан иборатки, 

таркибида танинлар бўлган маҳсулотлардан тайёрланган доривор 

препаратлар, тиббиётда меъда-ичак (ич кетиши, энтерит, колит) 

касалликларини, сурункали экземалар ва турли яраларни (нам яра, йирингли 

яраларни), даволашда буриштирувчи ва бактерицид модда сифатида, оғиз 

бўшлиғи, бурун ва  томоқ шиллиқ қаватларининг яллиғланиши (стоматит, 

гингивит) касалликларида, тери куйиши, ҳамда  ичакдан қон кетишини  

тўхтатиш учун ишлатилади. Танинларнинг бундай таъсири   уларнинг оқсил 

моддалар билан чўкма беришига ҳамда фенол гидроксил гуруҳларининг 

бактерицид хоссаларига асосланган. Булардан ташқари, танинлар оғир 

металларнинг тузлари, ва баъзи алкалоидлар (морфин, кокаин, атропин, 

никотин, физостигмин) билан заҳарланганда антидот сифатида ҳам 

ишлатилади. Оғиз чайиш учун сувдаги 1-2% ли эритмаси, кўйганни ва 

яраларни даволаш учун 3-5-10% ли суртмалари ва эритмалари, алколоидлар  

ва оғир металлар билан заҳарланганда 0,5% ли эритмаси билан меъда 

ювилади ёки 0,2-2%ли эритмаси ичишга  берилади.[ 50,52,78,80,82]. 

§1.2 Анжабор (Geranium collinum Steph.)- ўсимлиги  ва унинг халқ 

табобатида ишлатилиши 

Абу Али Ибн Сино ўз даврида  анжабор ўсимлигидан гинекологик 

касалликларни даволашда фойдаланганлиги ўсимликнинг кимёвий таркиби 

ўрганилгандан сўнг  илмий асослаш мумкин бўлди. 

Дунё флорасида Geranium оиласига мансуб 250 тур ўсимлик  бор. 

Улардан 12 таси Ўзбекистонда ўсади. 

Тошкент фармацевтика институти олими профессор Х.Х.Халматов 

томонидан бу ўсимликнинг 12 та туридан фақат анжабор (Geranium collinum 

Steph.) халқ табобатида фойдаланилганлиги аниқланган. Анжабор ўсимлиги 

илдизи ва илдизпояларидан тайёрланган қайнатма қадимдан халқ табобатида 

ошқозон-ичак касалликларида, қон тупуришда ва туғруқдан кейинги қон 

кетишларда (гемостатик), битирувчи ва буриштирувчи восита сифатида 

фойдаланиб келинган. Анжабор ўсимлиги баргидан ажратиб олинган эллаг 

кислотаси ва колинин ўсимталарни ривожланишини секинлаштирувчи 

хоссага эга эканлиги аниқланган[ 71,74,76,78]. 

 Ҳозирги кунда анжабор ўсимлигининг етарлича заҳираси мавжудлиги ва 

ундаги таъсир қилувчи моддаларнинг даволовчи таъсири олимлар диққатини 

жалб этиб келмоқда. 

Тошкент фармацевтика институти олимлари Ф.Ф Урманова ва А.Г. 

Мамедовалар томонидан анжабор ўсимлиги тўлиқ фармакогностик, 

морфологик ва анатомик жиҳатдан ўрганиб чиқилган. Ўсимлик илдиз ва 

илдизпоялари, ер устки қисмидаги биологик фаол моддалари аниқланган. 

 Олиб борилган тадқиқотлар натижасида анжабор ўсимлиги илдизи ва 

илдизпоялари таркибида ошловчи моддалар 23% гача, ер устки қисмида 17% 

гача, углеводлар, моносахаридлар, cувда эрийдиган полисахаридлар, 

пектинлар, гемицелюллозалар, аминокислоталар, витамин С, органик 

кислоталар ва флавоноидлар сақланиши аниқланган. Анжабор ўсимлиги хом 

ашёси таркибидаги асосий биологик фаолликни намоён қилувчи моддалар 

ошловчи моддалар хисобланади[38,39,4 ,41].  

Ўзбекистонда ўсадиган Geraniасеае туркуми вакили - анжабор-

(Geranium collinum Steph.-грекча geranos-турна сўзидан олинган, мевасининг 

тумшуқсимон шаклига қараб берилган) бўлиб ҳисобланади. 

Анжабор кўп йиллик ўт ўсимлик бўлиб, илдиз қисми яхши 

ривожланган. Пояси ҳар томонга чўзилган ёки юқорига қараб шохланган. 

Илдизпоядан одатда 7 тадан 28 тагача турли катталикдаги вертикал илдизлар 

ўсиб чиқади. Анжабор биринчи йили  ўсаётганда илдиз олди тўпбаргларини 

ҳосил қилади.  

Ҳаётининг иккинчи йилида, бахорнинг илк кунлари бошланиши билан 

илдизпоясида кўп миқдорда  ҳар томонга чўзилган ёки юқорига йўналган, 

букилган 15-50 см узунликдаги шохланган поялар ҳосил қилувчи бор 

куртаклар пайдо бўлади. Пояларда 3 тадан 7 тагача 4,5 см узунликдаги 

оралиқ тугунчалар ҳосил бўлади. Барглари буйраксимон шаклда, узун бандли 

(тепадаги барглар деярли бандсиз) асосигача 5-7 см узунликдаги 

панжасимон-қиррали, кенглиги 3-7 см; бўғимлари кенг ромб шаклида  ёки 

бироз ингичкароқ, бир-биридан узоқда жойлашган, тепа қисмида 

ланцетсимон ёки ланцетсимон-тухумсимон шаклда, ўткир ёки ўтмас 

бўлакларга бўлинган, баъзан бўғимлари деярли патсимон қиррали бўлиб, 

чўзиқ ёки ланцетсимон бўлакларга бўлинган. Баргнинг тепа юзаси оч ёки тўқ 

яшил рангда, бир маромда тарқалган текис туклар билан қопланган, пастки 

юзаси кулранг, катта қисми деярли яланғоч, аниқ кўриниб турадиган 

томирлари одатда ўта тукланган. Барг бўлакчалари юпқа пардали, 

ланцетсимон, узун ўткир ёки учбурчак-бигизсимон катта. Гулбандлари икки 

гулли,  мевадаги гулбандлар узоқ жойлашган, текис баъзан букилган. Гул 

косаси жуфт, мутаносиб. Гулкосабарглари чўзиқ ёки чўзиқ-тухумсимон, ўта 

тукланган. Гулбарглари бўғиқ пушти ранг, бутун, 7-17 мм узунликда, 5-8 мм 

кенгликда, тепа қисми ўтмас, асосига қараб секин аста қозиқсимон бўлиб 

ингичкалашган, сертукли. Устки чангчи иплари бироз думолоқ бўлиб, 

кенгаяди, киприксимон, тепа қисми чўзилган, ички қисмида-ланцетсимон, 

кенгайган, киприксимон. Мевалари тумшуқсимон шаклда, 5 та бир уруғ 

тавақали. Қўзоқлари 3,5-4 мм узунликда, силлиқ, дағал, сертук асосида 

боғлам тукли. Тумшуқчаси 2,5-3 см узунликда, тепа қисми калта, момиқли. 

Уруғлари чўзиқ, 3 мм га яқин узунликда, майда ғовакли[38,53,98 ]. 

Анжабор ўсимлиги Ўрта Осиёнинг барча тоғли ҳудудларида ўсади. 

Республикамиз ҳудудида анжабор асосан Ғарбий Тянь-Шаннинг ўрта 

минтақасида (Пскем, Угам, Чаткал ва Қурама, Туркистон тоғ тизмалари)да 

тўпланган, асосий бўтазорлари Эрташ, Талас, Ойбулак, Кизилсай, Ойгаинг, 

Саргардан, Куксу, Лашкарак дарёлари бўйларида ўтказилган экспедиция 

ишларида анжабор ўсимлигининг етарлича заҳираси борлиги аниқланган[38]. 

Ҳар йили юқорида кўрсатилган туманлардан табиатга зарар 

етказмасдан, анжабор ўсимлигининг ер устки ва ер остки қисмидан 10-12 

тонна тайёрлаш мумкин [38,118 ]. 

Шу кунгача анжабор ўсимлигини Ўзбекистонда енгил саноатда 

ошловчи модда сифатида ишлатиш учун ботаника институти Фанлар 

Академияси олимлари ва “Тарандубитель” саноат бирлашмаси билан 

ҳамкорликда Андижон вилоятининг Хонобод қишлоғида тери ошлаш ва 

экстрактлаш заводи ёнида экилган ва биринчи марта ўтказилган тажриба 

натижалари шуни кўрсатадики, ўсимликнинг қуруқ ер устки қисми 

ҳосилдорлиги 3-5-йили ҳар гектаридан 50-75 центнер, ер остки қисми эса 66 

центнерга етган, бу эса хар бир гектардан 15 центнер ошловчи моддалар 

олиш мумкин дегани. Мутахассисларнинг ҳисоби бўйича, 1 тонна анжабор 

ўсимлигидан олинадиган ошловчи моддалар миқдори, ровоч ва торон 

ўсимлиги илдизини йиғишга нисбатан арзон туриши илмий асосланган.  Бу 

маълумотлар республикамизда анжабор ўсимлигини етиштириш истиқболли 

йўналишлардан эканлигини кўрсатади [ 72]. 

Дастлабки фармакологик тадқиқотлар Тошкент Фармацевтика институти  

фармаколог олимлари Х.У.Алиев ва Республика  Ихтисослаштирилган 

кардиология маркази олими А.Г. Курмуковлар раҳбарлигида ўтказилган 

клиник олди синовлар натижаси ўсимликнинг ер остки қисмидан 

тайёрланган дамлама ҳеч қандай салбий таъсирга эга эмаслигини 

исботланган ва тиббиёт амалиётида яллиғланишга, гипоксияга қарши дори 

воситаси сифатида қўллашни тавсия қилган. Шунингдек, ўрганилган хом ашё 

қон тўхтатувчи ва тинчлантирувчи таъсирга эга эканлиги ҳам аниқланган. 

Илдизи ва илдизпоясидан олинган полифеноллар бирикмаси ўзини 

антиоксидант ва гипоксияга қарши таъсири билан чет эл дори воситалари 

каби таъсир қилиши айтиб ўтилган[31,33,34 ]. 

Дамлама дори турини сақлаш муддати жуда қисқа бўлиб (2 кун), 

беморларга ўз вақтида етказиб бериш мутлақо мумкин эмас.   

Ўринли савол туғилади, нима учун ҳозирги кунда яллиғланишга ва 

гипоксияга қарши таъсирга эга бўлган ўсимлик ва дори воситаларига катта 

қизиқиш билдирилмоқда.  

Яллиғланиш нима ва қандай ҳолларда юзага келади? Яллиғланиш бу-

касаллик қўзғатувчини кимёвий, биологик таъсирига қарши организмнинг 

мураккаб маҳаллий номахсус ҳимоя реакциясидир. Шикастланган соҳа 

яллиғланиш реакцияси туфайли организмнинг соғлом тўқималаридан 

ажралиб қолади. Артериялар ва капиллярларнинг қон билан тўлиши 

ҳисобига яллиғланиш ўчоғида қизариш ва гипертермия, асаб толаларида 

босим ҳосил бўлганлиги ҳисобига томирлар ўтказувчанлигининг ошиши, 

шиш ва оғриқ келиб чиқишига сабаб бўлади [34,102,120 ]. 

 Бугунги кунда яллиғланишга қарши ишлатиладиган синтетик дори 

воситаларидан: ностероид яллиғланишга қарши воситалар (диклофенак, 

теноксикам, ревмоксикам, кетонал) ёки гормон сақловчи дори воситалари 

(дексаметазон, дипроспан, гидрокортизон) ишлатилади. Уларни узоқ вақт 

қўллаш организмда ножўя таъсирларни келтириб чиқаради. Жумладан 

ўсимликлардан олинадиган яллиғланишга қарши дори воситаларида бундай 

нохуш хоссаларининг мавжуд эмаслиги инобатга олинса  улардан дори 

воситаларини ишлаб чиқиш муҳим ҳисобланади[12,48,84 ]. 

Беморларда учрайдиган турли этиологияли гипоксияга қарши дори 

воситаларига бўлган талаб юқори ҳисобланади.  

Гипоксия-кислород танқислиги, организмда ёки айрим аъзо ва 

тўқималарда кислород етишмаслиги ёки қабул қилинишининг бузилишидан 

келиб чиқадиган касаллик ҳолати бўлиб, гипоксия нафас олинаётган ҳавода 

кислород етишмаганида (масалан, баландликка кўтарилганда), ер остида 

ишлаганда, нафас йўлларига ёт жисмлар тиқилиб қолганда, қон босими 

ошганида, бронхлар спазмида ва бошқа ҳолларда рўй бериши мумкин. 

Гипоксия амалиётда жуда кўп кузатилади ва турли-туман носоғлом 

(патологик) жараёнлар асосини ташкил этади. Гипоксия ўткир, бир лаҳзали 

ҳамда сурункали бўлиши мумкин. Енгил гипоксияда ҳам худди мастликка 

ўхшаш қўзғалиш ҳолатида бўлиб, олий асаб фаолияти, юрак ва нафас 

тизимида сезиларли ўзгаришлар содир бўлади. Бирдан рўй берган гипоксияда 

бош оғриғи, бош айланиши, кўнгил айниши, юрак ва нафас фаолиятининг 

издан чиқиши кузатилади. Ҳатто қисқа муддат бош миянинг кислород билан 

таъминланмаслиги оғир оқибатларга олиб келиши ҳам мумкин. Сурункали 

гипоксия юрак фаолиятининг заифланиши, юрак етишмовчилигида ва 

тўқималарнинг қон билан таъминланмаслигига сабаб бўладиган юрак 

пороклари, кардиосклероз касаллигида пайдо бўлиши мумкин.  

 Ундан ташкари, умумий гипоксия ҳолати камқонлик, яъни анемияда 

ҳам кузатилади. Бунда кислород ташишга жавобгар гемоглобинлар 

етишмовчилигида бутун организмда аъзо ва тизимларнинг бузилиши юз 

беради[ 31,33,99,111]. 

Бу касалликларни даволаш асосан гипоксияга сабаб бўладиган 

омилларни бартараф этишдан ва гипоксияга қарши антиоксидант дори 

воситаларини қўллашдан иборат. 

Ҳозирги вақтда республикамизда тиббиёт амалиётида қўлланишига 

рухсат этилган дори воситалари, тиббий буюмлар ва тиббий техника Давлат 

реестридан рўйхатдан ўтган гипоксияга қарши, антиоксидант таъсирга эга 

дори воситаларидан Мексидол, Актовегин, Мильдронат, Предуктал, 

Цитофлавин, Диваза дори воситалари асосан чет элдан олиб 

келтирилади[12,48,84]. 

Мамлакатимизда ўсадиган доривор ўсимликлардан ҳозиргача гипоксияга 

қарши дори воситалари ишлаб чиқарилмаганлигини инобатга олинса, 

анжабор ўсимлигининг шифобахш хоссасини ва унинг заҳирасининг 

етарлилигини ҳисобга олган ҳолда, ўсимлик ер остки қисмдан қуруқ экстракт 

олиш ва у асосида тиббиёт амалиётида яллиғланишга, гипоксияга қарши 

антиоксидант таъсирга эга бўлган, ичга қабул қилиш учун қулай бўлган 

қаттиқ дори шаклини технологиясини ишлаб чиқиш билан, чет элдан олиб 

келинадиган импорт дорилар ўрнини боса оладиган ва иқтисодий томондан 

самарадор бўлишга эришиш мумкин бўлади. 

 

§1.3 Турли усулларда экстрактлар олишнинг назарий ва амалий 

асослари 

Доривор ўсимликлардан таъсир этувчи моддаси яъни таркибидан 

биологик фаол моддаларни йиғиндисини ажратиб олишда саноатда асосан 

ажратма олишнинг илмий-назарий асосларидан фойдаланилади. 

Ажратма олиш мураккаб  физик-кимёвий жараён бўлиб, бунда эриш, 

диффузия, осмос, диализ, масса алмашиниш каби ҳодисалар юз беради. 

Буларнинг механизмини битта назария билан тушунтириш қийин. Бу соҳани 

назарий томондан бойитишда И.А.Муравьев, В.Д.Пономарев, Ю.Г.Пшуков 

каби олимлар ўз ҳиссаларини қўшганлар. Ажратма олишни назарий 

жиҳатдан асослашда молекуляр ва конвектив диффузия ҳамда масса 

алмашиш жараёнлари асосий омиллар ҳисобланади [ 50,51 ]. 

Молекуляр диффузия-молекулаларнинг тартибсиз ҳаракати натижасида 

бир-бирининг ичига ўтишини таъминловчи жараёндир. Диффузиянинг 

тезлиги молекулаларнинг кинетик энергиясига боғлиқ. Диффузион 

жараённинг ҳаракатлантирувчи кучи, бу бир-бирига тегиб турган 

қатламлардаги эриган моддалар концентрациялари фарқидир.  

Конвектив диффузия-аралаштириш ёки аралаштиришга сабаб 

бўладиган, ҳарорат ўзгариши ва бошқа сабаблар туфайли вужудга келадиган 

жараён. Конвектив диффузия туфайли моддалар эриган ҳолда  бир қатламдан 

бошқа қатламга ўтади. Ўтаётган қатлам ичида молекуляр диффузия ҳам 

содир бўлади. Ажралиб чиққан модда миқдори конвектив диффузия 

коэффициентига, қатлам юзасига, концентрация фарқи ва жараён давом этган 

вақтга боғлиқ бўлади. Ички диффузия хом ашё ҳужайраларидаги моддаларни 

ташқарига олиб чиқиш билан боғлиқ бўлган жараёнларни қамраб олади. 

Бунда ҳаракатлантирувчи куч молекуляр диффузиянинг ички 

коэффициентидир. 

Адабиётларда келтирилган маълумотларга биноан ажратма олиш 

жараёни уч босқичдан иборат: 

  -хом ашё тўқималари ва уларнинг ташқи юзаси ўртасидаги молекуляр 

диффузия ( ички диффузия); 

  -диффузия кечадиган оралиғдан моддаларнинг ўтиши. Бунда асосий 

омил диффузия коэффициентидир; 

-ҳаракатдаги ажратувчи оқимида моддаларни олиб ўтиш. Бунда асосий 

омил конвектив диффузия коэффициентидир. 

Умумий ажралиб чиққан модда миқдори масса алмашиниш деб 

аталади. 

 Вақт бирлигида бир фазадан иккинчи фазага ўтган модда миқдори 

масса алмашиниш коэффициенти, қатлам юзаси, жараён давом этган вақт  ва 

концентрациялар фарқига тўғри мутаносибдир. 

 Демак, диффузия жараёнининг асосий омили концентрациялар фарқи 

бўлиб, корхоналарда ишлаб чиқариш жараёнини ташкил қилиш, асбоб 

ускуналарни танлаш шунга асосланган[ 22,50,73,81]. 

Ажратма олиш-масса алмашинув жараёни ҳисобланиб, қаттиқ  

моддалардан ажратма олиш, қаттиқ модданинг эрийдиган ва эримайдиган 

қисмларга бўлиниши жараёнларини ўз ичига олади. Эриш жараёнида модда 

тўлиқ эритманинг ичига ўтади, ажратма олишда эса фарқли равишда иккита 

фаза ҳосил бўлади: маҳсулотнинг ичидаги эритма ва маҳсулотдан экстрактив 

моддалар ажратиб олинган эритмалардир. Ажратма олиш бир хил 

концентрацияли эритмалар олингандан кейин тўхтатилади. Демак, ажратма 

олишнинг ҳаракат жараёни бир фазадан иккинчи фазага тенг концентрация 

ҳосил бўлгунча ўтиши ҳисобланади. 

Ажратма олиш системада қаттиқ модда-суюқлик ёки суюқлик- 

суюклик ҳолида бўлиши билан ажралиб туради.  

Фармацевтика саноатида ажратма олишда кўпинча қаттиқ модда-

суюқлик системасида олинади. Бунда қаттиқ модда ўсимлик хом ашёси 

бўлса, суюқлик ажратувчи бўлади. 

Ўсимлик хом ашёсидан ажратма олиш унинг физик-кимёвий ва 

механик хоссаларига ва ҳужайраларнинг структурасига боғлиқ бўлади. 

Биологик фаол моддалар ҳужайра ичида бўлганлиги сабабли экстрагент 

унинг ичига кириб, ҳужайранинг тўсувчи барьерларини ёриб ўтиши керак.  

Янги терилган ёки қуритилган хом ашёдан ажратма олиш мумкин. 

Бунда янги махсулотда биологик фаол моддалар ҳужайра ичида бўлади, 

қуритилган маҳсулотда эса қуруқ конгломератлар ҳолида бўлиб, ҳужайра 

ичида (ҳужайра бўшлиқларида адсорбирланган) бўлади. Маҳсулотни 

қуритиш жараёнида ҳужайра ўз хоссасини ўзгартириб плазмолиз ҳолатига 

ўтади. Қуритилган маҳсулотдан дори воситасини ажратиб олиш жуда 

мураккаб жараён бўлиб қуйидаги босқичларни ўз ичига олади: бўкиш, 

бирламчи ширани ҳосил бўлиши ва ҳужайра ичидаги модда алмашинуви.  

Доривор ўсимлик хом ашёсидан биологик фаол моддаларни тўлиқ ва 

тез ажратиб олиш маҳсулотнинг қатор хоссаларига боғлиқ бўлади: маҳсулот 

намлигига, таъсир этувчи моддасига ва экстрактив моддаларига, ўсимлик 

тўқималарининг ички бўшлиқларининг катта-кичиклигига, бўкиш хоссасига 

ва ажратмани маълум миқдорда ушлаб қолиш хоссасига. Маҳсулотнинг 

бўкиш тезлиги эса, босим кучи ва ҳароратга ҳам боғлиқ бўлади [ 5,13,73]. 

 Саноат миқёсида фитопрепаратлар ишлаб чиқаришда уларнинг 

турғунлигини таъминловчи ажратувчиларни танлаб олиш муҳим аҳамиятга 

эга. 

Биологик фаол моддаларни экстракция қилишда экстрагентларни 

танлаш катта аҳамиятга эга. Чунки у ўсимлик ҳужайраси ичига кириб, 

ҳужайра ичидаги биологик фаол моддаларни эритиб, охирида биофаол 

моддаларни ўсимликдан ташқарига олиб чиқиши керак. Доривор ўсимлик 

хом ашёсидан таъсир этувчи моддани тўлиқ ажратиш маҳсулотнинг  

қуйидаги технологик хоссаларига боғлиқ бўлади: маҳсулот намлиги, 

ўсимликнинг майдалик даражаси ва таъсир этувчи моддасига. 

Доривор ўсимликлардан экстрактлар олишда ишлатиладиган 

ажратувчиларга қуйидаги талаблар қўйилади: 

-таъсир этувчи моддани тўлиқ ажратиб олиши (диффузион қобилияти 

юқори бўлиши); 

-таъсир этувчи моддага ва асбоб ускуналарга салбий таъсир этмаслиги; 

-заҳарли ва осон алангаланувчан бўлмаслиги, ҳидсиз, рангсиз, мазасиз 

ва арзон бўлиши; 

-нисбатан паст ҳароратда осон учувчан, лекин турғун бўлиши керак. 

Фармацевтика саноатида ишлатиладиган ажратувчилар юқоридаги 

талабларнинг ҳаммасига жавоб бера олмайди. Шу сабабли муъайян шароитда 

у ёки бу ажратувчи, баъзан уларнинг ҳар хил аралашмалари ишлатилади. 

Ажратувчилар сифатида сув, ҳар хил қувватли этил спирти ва айрим 

ҳоллардагина диэтил спирти (эркак папоротник экстрактини олишда) 

ишлатилади. Ажратувчиларни танлаш таъсир этувчи моддаларнинг физик-

кимёвий хоссаларига асосланиб олиб борилади. Агар маҳсулот таркибидаги 

биофаол модда қайнаган сувда эрийдиган бўлса, экстракция қилиш сувда 

қайнатиш усули билан олиб борилади. (Учбарг -Trifolium repens экстракти-

100°С). Айрим ҳолларда биофаол моддаларни кислоталар ва бошқа 

эритувчилар билан экстракция қилинади. Масалан, чучукмия илдизи 

таркибидаги глициризин кислотани 0,25% ли аммиакнинг сувдаги эритмаси 

билан экстракция қилинади[22,29, 30,50,73]. 

Фитопрепаратларни ишлаб чиқаришда асосий ажратувчи бўлиб ҳар хил 

қувватли этил спирти (20%-90%гача) ишлатилади. 

Экстракт олиш учун ишлатиладиган битта экстрагент биофаол 

моддаларнинг ҳаммасини тўлиқ ажратмаслиги мумкин. Шунинг учун 

профессор Г.Л. Кочан ўсимлик хом ашёсини ҳар хил экстрагентлар билан 

кетма-кетликда экстракциялаш керак, деб таклиф қилган. Ажратувчи 

бўғлатилгандан кейин ўсимлик таркибидаги барча таъсир этувчи комплекс 

бирикмани ажратиб олган препарат хосил бўлади. Бу экстрактларда алоҳида 

фракцияларни қўшилган ҳолида даволовчи таъсири кучлироқ бўлган 

препарат олса бўлади. Г.Л.Кочаннинг фикрича, препарат ёт моддалардан 

умуман ҳоли бўлгандагина биологик фаол моддалардан иборат бўлиб 

ҳисобланади. Улар томонидан франгула пўстлоғидан полифракцион экстракт 

олинган[22,73 ]. 

Грузияда И.Г. Кутателадзе номидаги фармакокимё институти олимлари 

К.Б. Кобахидзе, М.Д.Аланиялар томонидан Geranium pussilum L. 

этилацетатли фракцияда полифеноллар суммаси олинган. Олинган экстракт 

бошланғич материалга нисбатан унуми 3,2% ни ташкил этади[22,24,25 ] 

М.В.Бондакова “Косметика саноатида узум экстрактини рецептура ва 

технологиясини ишлаб чиқиш” мавзусидаги диссертация ишида узумни 

пўстини экстракция қилишда юқори концентрацияли этил спиртида, 

данагини сув билан экстракциялаган, мевасини эса 30% этил спирти билан 

экстракция қилинган[7].  

Анжабор ўсимлиги ер остки қисмидан А.Г. Мамедова томонидан ҳам 

этилацетатли ва бутанолли фракцияларда полифеноллар суммаси ажратиб 

олинган. Этилацетатли фракцияда олинган экстракт шартли «Герахол» деб 

номланиб, гипоксияга қарши фаоллигини фармакологик жиҳатдан клиник 

олди синовларда ўрганилганда, гипоксияга қарши ижобий натижа 

берган[38,40]. 

Қуруқ экстрактлар деб доривор ўсимлик хом ашёсидаги биологик фаол 

моддалари сув, спирт, эфир ёки бошқа ажратувчилар ёрдамида ажратиб 

олинган ва ажратувчиси қисман баъзан бутунлай буғлатилган, сочилувчан 

талқонга айтилади. Уларнинг таъсир қилувчи моддаси хом ашёга нисбатан 

бир неча марта кўп бўлади. 

Қуруқ экстрактлар (Extracta sicca) талқон ёки талқонга айланадиган 

масса бўлиб, 5% гача намлик сақлайди. Қуруқ экстрактлар ишлаб чиқариш 

кўлами тез суратлар билан ошмоқда. Чунки уларни ишлатиш анча қулайдир. 

Лекин қуруқ экстрактлар ишлаб чиқаришда ҳам баъзи муаммолар мавжуд. 

Қуруқ экстрактлар сочилувчан талқон бўлиб, идиш оғзи очилиши билан 

намланиб қолиш хусусиятига эгадир. Бу қийинчиликни бартараф этиш учун 

шундай ажратувчи ва ажратма олиш усулини танлаш лозимки, қуруқ 

экстракт намланишига сабаб бўладиган экстрактив моддаларни ажратмасдан, 

фақат биофаол моддаларни тўла ажратиши лозим. Одатда, қуюқ ва қуруқ 

экстрактлар таркибида хом ашёга нисбатан бир неча марта кўп миқдорда 

биологик фаол моддалар бўлади. Улардан саноат корхоналарида ва 

дорихоналарда тиндирмалар, суюқ эсктрактлар, мураккаб талқонлар, 

эритмалар, шамчалар, таблеткалар, қиёмлар ишлаб чиқариш мумкин 

[44,47,73 ]. 

 Қуруқ экстрактлар иккита гуруҳга бўлинади. Таъсир этувчи моддаси 

лимитланган ва таъсир этувчи моддаси лимитланмаган. Таъсир этувчи 

моддаси лимитланган экстрактлар юқори биологик фаолликка эга ўсимлик 

хом ашёсидан олиниб, бу экстрактларда таъсир этувчи модда аниқ миқдорда 

бўлади. Бу эса қўшимча тўлдирувчилар (сут қанди, глюкоза, декстрин) 

индифферент моддалар қўшиш орқали меъёрлаштирилади. 

Таъсир этувчи моддаси лимитланмаган экстрактлар таркибидан кучли 

таъсир этувчи моддаси бўлмаган ўсимлик хом ашёсидан олинади. Бундай 

экстрактларга тўлдирувчилар қўшилмайди. 

Қуруқ экстрактларни олишнинг икки хил жараёни мавжуд. 

Биринчи жараён 4 та босқичдан иборат:  

1)ажратма олиш; 

2) ажратмани ёт моддалардан тозалаш; 

3)ажратмани қуюлтириш; 

4)ажратмани буғлатиш ёки қуритиш (вакуум остида). 

Иккинчи жараён эса 3 та босқичдан иборат бўлиб, бунда ажратмани 

қуюлтириш босқичи бўлмайди:  

1) ажратма олиш; 

2) ажратмани ёт моддалардан тозалаш;  

3)суюқ ёки озгина қуюлтирилган ажратмани қуритиш.  

Суюқ ажратмани қуритиш сублимацион ёки пуркагичли қуритгичларда 

олиб борилади. Озгина қуюлтирилган ажратмани эса вакуумли 

қуритгичларда қуритилади.  

Шу билан бирга, қуруқ экстрактлар ишлаб чиқаришда ўзига хос 

ажратма олиш усуллари ҳам мавжуд. Улар мацерация, перколяция, 

реперколяция ва бошқа усуллар. 

Ҳозирги вақтда қуруқ экстрактлар олишда муваффақиятларга 

эришгани билан, айрим камчиликлардан ҳоли эмас. Кўпгина фармацевтика 

соҳасида ажратма олишда фойдаланиладиган технологияларнинг камчилиги: 

узоқ вақтнинг талаб қилиниши ва катта миқдорда маҳсулот ишлатилиши. Бу 

эса ажратма олиш жараёнини мўътадил шароитини яратишда математик 

усуллар билан ҳисоблаш, ўсимлик хом ашёсини илмий ўрганиш, янги 

ажратувчиларни қидириш, ажратма олишда илғор замонавий жиҳозларни 

қўллаш ва дори воситаларини ишлаб чиқиш саноатида кам чиқимли 

технологияларни татбиқ этиш талаб этилади[ 51,71,73,83 ].  

 Фармацевтика саноатида ажратма олиш усуллардан бири, бу карбонат 

ангидриди СО2–гази босими остида экстракция қилиш ҳисобланади. Бу усул 

айниқса таркибида эфир мойи сақловчи ўсимликлардан олишда ишлатилади.  

Карбонат ангидриди СО2–гази босими остида экстракция қилиш 

усулнинг бошқа расмий усуллардан афзаллиги:   

-олинадиган қуруқ экстракт тоза ҳолда бўлиб, ва бу микробиологик 

тозалиги таъминланади;  

-карбонат ангидриди гази босим остида маҳсулот ичига тез кириб, 

маҳсулот таркибидан биофаол моддаларни 88-98% гача ажратиб олади. 

 Карбонат ангидриди босим остидаги газ билан экстракция қилишнинг 

камчилиги махсус жиҳозлар кам эканлигини хисобга олган ҳолда 

фармацевтика саноатида кам ишлатилади.  

Қозоғистон олимлари доривор ўсимликлардан биофаол моддаларни 

карбонат ангидриди-СО2 гази орқали экстракция қилиш бўйича илмий 

изланишлар олиб боришмоқда[21,93]. 

Карбонат ангидриди гази билан босим остида экстракция қилиш ҳом 

ашё таркибидаги биофаол моддаларни тўлиқ ажратиб олиш билан бирга бир 

неча ўсимликлардан бир вақтнинг ўзида қуруқ экстрактлар олиш имконини 

беради.  

Муаллифлар Г.О.Устенова докторлик диссертация ишида маврак, 

мойчечак, бўзноч, янтоқ ўсимликлари карбонат ангидриди СО2 гази билан 

экстракция қилиб юқори унумга эга қуруқ экстрактлар олган, таркибидаги 

биофаол моддалар расмий усулларда олинган экстрактларга нисбатан кўпроқ 

ажралиб чиққан[93 ]. 

Ҳозирги вақтда ишлаб чиқарилаётган айрим қуруқ экстрактлар ўзига 

хос технологияси ҳақида тўхталиб ўтиш жоиздир 

Франгула қуруқ  экстракти-Extractum Frangulae siccum- перколяция 

усулида ольхасимон франгула пўстлоғидан 70% ли этил спирти ёрдамида 

ажратиб олинган. Ажратма олиш вакуум буғлатгич асбобида қуюқ ҳолга 

келгунча олиб борилади, кейин вакуум қуритгичда қуритилади ва кукун 

ҳолига келгунча майдаланади. Таркибида антрацен ҳосилалари 6% дан кам 

бўлмаслиги керак. Сурги дори сифатида қўлланилади. 

Бўзноч  қуруқ  экстракти-Extractum Helichrysi  siccum-реперколяция 

усулида бўзноч гулларидан 30% ли этил спирти ёрдамида суюқ экстракт 

ажратиб олинган. Қуюқ ҳолгача келтириб, сут қанди ва магний оксиди билан 

аралаштирилади ва вакуум қуритгичда қуритилади. 100 кг суюқ экстракт 

учун 66 кг сут қанди ва 34 кг магний оксид олинади. Гепатит ва холецистида 

қўлланилади. 

Алоэ экстракти-Extractum Aloes  siccum- Алоэ баргининг қуруқ 

ширасидан олинади. Алоэ барглари 5 марта иссиқ сувда эритиб олинади. 

Иссиқ эритмага тенг миқдорда совуқ сув қуйилади (t=12°С) ва 3 кунга  12°С 

дан юқори бўлмаган ҳароратда тиндирилади. Тиниқ қисми қуйиб олинади, 

сузилади ва вакуумда қуригунча бўғлатилади. Кукунсимон экстракт сурги 

дори воситаси сифатида ишлатилади ва ундан тиндирмалар тайёрлаш ҳам 

мумкин бўлади. 

Ровоч қуруқ  экстракти- Extractum Rhei siccum – перколяция усулида 

30% этил спирти ёрдамида ровоч (Rheum palmatum var. tanguticum) 

илдизпоялари билан илдизларидан ажратиб олинган. Олинган ажратмадан 

спирт ҳайдаб олинади, сувли ажратма вакуум-аппаратда 650-700 мм (рт. 

ст).атм босимида қуюқ ҳолга келгунча қуритилади ва вакуум-қуритгичда 

кукун ҳолига келгунча қуритилади. Қуруқ экстракт таркибида антрацен 

ҳосилалари 3% дан кам бўлмаслиги керак. Сурги дори воситаси сифатида 

ишлатилади ва ундан тиндирмалар тайёрлаш ҳам мумкин бўлади[ 13,73]. 

Муаллифлар З.Т.Пазилбекова ва профессор К.С. Махмуджановалар 

томонидан Тошкент Давлат аграр университети олимлари билан 

ҳамкорликда (№03/1-12 сонли инновацион-корпоратив ҳамкорлик шартнома 

асосида), доривор ўсимликлардан экстракт олиш лабораториясида 

«ROTADEST»(Венгрия) вакуум-ротацион буғлатгич асбобида Ўзбекистонда 

ўсадиган анжабор ўсимлиги илдизи ва илдизпояларидан турли хил 

экстрагентлар ёрдамида ва ҳар хил қувватдаги этил спиртида қуруқ 

экстрактлар олинган. Натижада ажратувчи 40% этил спирти ёрдамида 

олинган экстрактларда ўсимлик таркибидаги биофаол моддаларнинг кўп 

миқдорда ажралиб чиқиши кузатилган[1,62,64,67]. 

Муаллиф томонидан технологияси ишлаб чиқилган ва стандартланган 

анжабор қуруқ экстрактидан Тошкент фармацевтика институтида И.Ш. 

Шарипова докторлик диссертация ишида мураккаб таркибли дори 

воситалари: 

-анжабор қуруқ экстракти ва аскорбин кислота сақловчи- Гераск 

дражеси; 

-анжабор қуруқ экстракти, аскорбин кислота ва фитин сақловчи-

Герасфит дражеси; 

-анжабор қуруқ экстракти ва тозаланган мўмиё сақловчи-Мўмиёколл 

дражеларининг таркиби ва технологиясини ишлаб чиқиб, уларни сифат ва 

миқдорини баҳолаган, янги дори шакллари стандартланган,тиббиётга татбиқ 

қилган, асосан яллиғланишга қарши дори воситалари сифатида тавсия 

қилган[100,102,104]. 

 

    §1.4 Гигроскопик доривор моддалардан таблетка ишлаб чиқаришдаги 

ўзига хос ёндашувлар 

Дозаларга аниқ бўлинган,             ичиш учун ва ташишда қулай, юқори 

ишлаб чиқариш унумдорлигига эга, ташқи муҳит таъсирига чидамли дори 

шаклларидан бири бу қаттиқ дори шакли-таблеткалар фармацевтик 

технологияни ривожланишида алоҳида ўринни эгаллайди. Доривор 

ўсимликлар асосида таблетка технологиясини ишлаб чиқишда унга эмперик 

ёндашувдан воз кечган ҳолда, ҳозирда маълум янгиликлардан фойдаланиб, 

илмий асосда чуқур ва ҳар томонлама ёндашиш талаб қилинади.  

Ҳозирги кунда олиб борилаётган таблетка технологияси бўйича 

изланишларда моддаларнинг физик-кимёвий ва технологик хоссаларини 

аниқлаб, илмий томондан асосланган таркиблар танланади, технологиялари 

ишлаб чиқилади ва шуни натижасида самарадор сифатли таблетка дори 

шакллари ишлаб  чиқарилади.  

Доривор ўсимликлардан олинадиган барча қуруқ экстрактлар юқори 

гигроскопиклик хусусиятга эга. Таблетка дори шакли учун ёрдамчи моддалар 

танлашда қуруқ экстрактнинг гигроскопик хусусияти инобатга олинади. 



27 
 

Таблетка технологиясида бир қанча ютуқларга эришилганига 

қарамасдан, ҳозирги кунда муаммолар ҳам учраб туради. Масалан, қуруқ 

экстракт  ва таблетка массаларининг технологик хоссаларини аниқлашда 

уларнинг аниқ чекланмалари мавжуд эмаслиги ҳисобланади[16,23,42 ]. 

Таблетка тайёрлашда замонавий машиналарда тахтакачланадиган  

таблетка массаларини  маълум бир технологик хоссаларга эга бўлиши талаб 

қилинади.  

Дори турини ишлаб чиқишда ёрдамчи моддалар таблетка массасини 

ижобий томонга ўзгартириб, таблетка сифатини яхшилашга ёрдам беради. 

Таблетка тайёрлашда айрим ҳоллардагина яъни куб шаклига эга бўлган, 

сувда эрийдиган моддалар билан тайёрланганда ёрдамчи моддалар 

ишлатилмайди.  

Ёрдамчи моддаларни мақсадга мувофиқ танлаш замонавий унум билан 

ишлайдиган таблетка машиналарининг бир меъёрда ишлашини таъминлаб, 

замон талабига жавоб берадиган сифатли таблетка олишнинг асосий 

омилларидан бири хисобланади. [42,43,84 ]. 

Ҳозирги кунда бозор иқтисодиёти шароитида таблетка технологиясини 

ишлаб чиқишда ишлатилаётган ёрдамчи моддарнинг нисбатан арзон, турғун 

ва заҳираси кўп бўлиши катта аҳамиятга эга. 

Ёрдамчи моддалар жаҳон соғлиқни сақлаш ташкилоти томонидан 

қўйилган GMP қоидаларига жавоб бериши керак. ДФ Х1-нашрида ёрдамчи 

моддалар миқдорига чекланмалар кўрсатилган бўлиб, таблетка 

технологиясида ишлатиладиган ёрдамчи моддалар миқдори келтирилмаган. 

Ёрдамчи моддалар дори моддаларнинг миқдорига, физик-кимёвий 

хусусиятига ва тайёрланиш усулига қараб ишлатилади. Улар қуйидаги 

гуруҳларга таснифланади: тўлдирувчи, боғловчи, ғовакловчи, 

сирпантирувчи, мойловчи ва ранг берувчилар. Фармацевтик технологияда  

ишлатиладиган ёрдамчи моддаларнинг рўйхати амалда умумий миқдори 

жуда кам фоизни ташкил этади[10,11,47 ].  

Масалан, тиббиёт саноатининг тўлдирувчи модда сифатида 

ишлатиладиган сут қанди, крахмал, желатина, натрий КМЦ каби целюлоза 

ҳосилаларига эҳтиёжи мамлакат бўйича ишлатиладиган миқдорининг 0,03-

0,6% ни ташкил қилади. Шунинг учун ҳам буларни тиббиёт саноатида ишлаб 

чиқармасдан, бошқа тармоқларда ишлаб чиқарилганини ишлатиш мақсадга 

мувофиқдир. Таблетка тайёрлаш технологиясида ёрдамчи моддаларни кимё, 

озиқ-овқат  саноатлари учун ва бошқа тармоқлардаги ишлаб чиқарилганидан 

фойдаланилади. Улар давлат стандарт талабларига жавоб беради [11,42,46]. 

Таблетка технологиясини ишлаб чиқишда ҳар хил хусусиятга эга бўлган 

ёрдамчи моддалар ишлатилади. Улар: табиий органик моддалар(крахмал, 

глюкоза, лактоза, маннит, коллаген, сахароза, желатин), минерал ёрдамчи 

моддалар (кальций карбонат, магний оксид, магний карбонат, натрий  

фосфат, кальций гидрофосфат, натрий хлорид, кальций сульфат, барий 

сульфат, алюминий гидроксид, стеарин кислотанинг кальцийли магнийли 

тузлари, аэросил, талк, бентонит, оқ гил) ва сунъий полимер моддалар. 

(целюллоза ва унинг ҳосилалари: МЦ, МКЦ, натрий КМЦ сувда эрувчан 

целлюлоза , ПЭО-400, ПВП ва ПВС).  

Сувда эрувчан ацетилцелюлоза қийин тахтакачланадиган моддалардан 

таблетка тайёрлашда қўлланилиб пишиқлиги  ва қайишқоқлиги крахмал, 

желатин малекуласига нисбатан бир неча марта кучли бўлиб, ишқаланиш, 

синиш, бўлиниш каби салбий кўрсаткичларни йўқотади[13,46,73]. 

Доривор ўсимликлардан юқори самарадорли фармакологик фаолликка 

эга янги дори турини технологиясини ишлаб чиқишда ёрдамчи моддаларни 

туғри танлаш керак бўлади. Шунинг учун, табиий маҳсулотлардан ёрдамчи 

моддалар олиш илмий йўналишнинг асосий вазифаларидан бири 

ҳисобланади. Табиий ёрдамчи моддалар асосан озиқ овқат саноатида 

ишлатиладиган  ўсимликларни, ҳайвон ва микробиологик хом ашёларини 

қайта ишлаш йўли билан олинади [ 42,55,75 ]. 

 Ўзбекистонда шу йўналишда фармацевтика институти олими К.С. 

Махмуджанова томонидан илмий изланишлар олиб борилмоқда. Таблетка 

саноатида фойдаланиш учун янги ёрдамчи моддалар таклиф қилинмоқда. 

Гуруч, арпа ва бошқа дуккакли ўсимликларни қайта ишлаш натижасида  

табиий ёрдамчи моддалар олинган. Уларнинг ҳаммаси рангсиз моддалар 

бўлмаса ҳам, рангли таблеткалар тайёрлашда ҳам фойдаланса бўлади[46,47].  

Бундан ташқари айрим полиз экинларидан ҳам ёрдамчи моддалар 

тайёрланган. Буларга ҳалқ табобатида ҳам кенг фойдаланилиб келинган 

қовоқ қобиғидан олинадиган ёрдамчи моддала бўйича илмий изланишлар 

Искандарова Ш.Ф. нинг ишларида келтирилган[19,20 ]. 

 Кейинги йилларда тўлдирувчи сифатида табиий хом ашёлардан 

тайёрланган шоли кепагининг талқони, дармонал, нон талқони, ТГТ 

(тозаланган майда гуруч талқони) ларидан амалиётда  фойдаланиш таклиф 

этилган.  

Табиий хом ашёлардан бири, шоли кепагининг талқони ҳидсиз, 

мазасиз, оч кул ранг кукун бўлиб, сувда ва органик эритувчиларда эримайди. 

Шоли кепагининг талқонини кукун дори ва таблетка тайёрлашда ёрдамчи 

модда сифатида ишлатиш мумкин.  

  Тозаланган майда гуруч талқони (ТГТ)-рангсиз, ҳидсиз, мазасиз, сувда 

ва органик эритувчиларда эримайди. Фармацевтика технологияда 

тўлдирувчи, капилляр тизим ҳосил қилувчи ва қисман сирпантирувчи модда 

сифатида фойдаланиш мумкин.  

 Муаллиф К.С. Махмуджанова ўзининг докторлик диссертация 

ишларида математик моделлаштириш усулида таблетка таркибига кирувчи 

ёрдамчи моддаларни танлаш усулини ишлаб чиққан[42,46]. 

Фармацевтика саноатида табиий хом ашёлардан тайёрланган крахмал 

ва лактозалардан бутун дунёда ёрдамчи модда сифатида фойдаланилади. 

Крахмал капилляр  тизим ҳосил қилувчи–сувни шимиб, бўкиб шишувчиларга 

киради. Крахмал ўзига хос ҳид ва мазага эга бўлган, оқ рангли кристалл 

кукун бўлиб, саноатда картошкадан ва маккажўхоридан олинади. Намлиги 

17-20% ташкил қилади. Шунинг учун, таблеткалар таркибига крахмал 

қўшилганда қолдиқ намликни бир меъёрда бўлиши учун олдиндан крахмални 

қуритиш тавсия этилади [10,13,30] 

Таблетка массасини бир меъёрда, осон тахтакачланувчанлигини, 

қолипдан енгил кўчишини ва сочилувчанлигини таъминлаш учун 

сирпантирувчи моддалар кальций ва магний стеаратлар, аэросиллардан 

фойдаланилади. Давлат фармакопеяси талабларига мувофиқ сирпантирувчи 

моддалар миқдори 1% дан ошмаслиги керак[10,11]. 

Сирпантирувчи моддаларнинг майдалик даражасини юқори бўлиши 

гранула сатҳида, қолип ва таблетка орасида юпқа қайишқоқ парда ҳосил 

бўлишини таъминлайди, оқибатда эса таблетка қолипдан осон кўчади. 

Қозоғистон олимлари ўсимликдан олинган салкосоллин қуруқ 

экстракти асосида таблетка технологиясини ишлаб чиқишда олиб борилган 

илмий изланишларида тўлдирувчи модда сифатида асосан лактоза ва 

крахмалдан фойдаланган. Бунда ёрдамчи моддаларнинг таблетка сифатига 

таъсирида физик-механик кўрсаткичлари қониқарли бўлганлигини 

кўрсатади. Бунда крахмал тўлдирувчи сифатида капилляр тизим ҳосил 

қилувчи сифатида фойдаланилган ва таблетканинг парчаланиши яхшиланган.  

Лактоза индифферент модда бўлиб, таблеткани таркибидаги бошқа 

моддалар билан реакцияга киришмайди ва таблетканинг нохуш таъмини 

яхшилайди[21,93]. 

 Доривор ўсимлик экстрактларидан таблетка дори турини ишлаб 

чиқишда муаллифлар Тухтаев Ф.Х. ва бошқалар томонидан тайёрланган 

тубулғибаргли бўймадорон қуруқ экстрактидан таблетка олинган, ёрдамчи 

модда сифатида крахмал, кальций стеаратлардан, боғловчи модда сифатида 

эса 96%ли этил спиртидан фойдаланилган[28]. 

Арслонқуйруқ ўсимлигини биофаол моддалари асосида олинган қуруқ 

экстракт асосида технологияси ишлаб чиқилган “Леоком” таблеткасини 

олишда ҳам ёрдамчи модда сифатида крахмал ва сирпантиручи модда 

сифатида кальций стеаратлардан фойдаланилган. Боғловчи модда сифатида 

96% ли этил спирти ишлатилган[37]. 

Кўпинча таблеткаларнинг ташқи кўринишида холдор доғлар пайдо 

бўлади. Бунга сабаб капилляр тизим ҳосил қилувчи ёрдамчи модда 

крахмалнинг массага қўшиш усулидир. Одатда донадорланган массага 

крахмални қўшиб упаланади. Бу эса экстрактлардан тайёрланган 

таблеткаларда холдор доғларни пайдо бўлишига асосий сабабчиси бўлади. 

Энг мақсадга мувофиқ усул крахмални массага намлашгача қўшиш 

ҳисобланади. Аммо крахмал заррачалари таблетканинг парчаланиш 

муддатига салбий таъсир кўрсатиши ҳам мумкин. Шу сабабли холдор 

таблеткалар ҳосил бўлмаслиги учун субстанцияларнинг физик-кимёвий ва  

технологик хоссаларини чуқур таҳлил қилиш лозим бўлади. Шу усулда 

К.С.Махмуджонова томонидан рутин, аскорутин, мебавин, феррамид, 

ферроаск, рагосин, фитат кобальт ва х.к. таблеткалари тайёрланган бўлиб, 

уларнинг ташқи кўринишидаги ранги бир хил бўлишини таъминлашга 

эришилган[ 42,46].  

II-БОБ. ТАЖРИБА  ҚИСМИ 

ТАДҚИҚОТДА ФОЙДАЛАНИЛГАН ХОМ АШЁЛАР ВА УСУЛЛАР 

 

§2.1 Тадқиқотда фойдаланилган хом ашёлар ва материаллар  

Тадқиқотнинг объекти-анжабор ўсимлигининг илдизи ва илдизпоялари 

бўлиб хисобланади. 

Ташқи кўриниши бўйича тайёр маҳсулот анжабор ўсимлигининг ҳар 

хил узунликдаги илдизи ва илдизпояларидан иборат. Илдизпоялар 

найчасимон, тарновсимон, тўғри ёки сал эгилган, қаттиқ,  қалинлиги 0,5-1,5 

см, узунлиги 18 см гача етади. Илдизпоялари тик ўсувчи. Илдизпоясидан 

узунлиги 20 см гача бўлган, қалинлиги 0,2-0,5 см ли илдизлар ўсиб чиққан. 

Илдизи ва илдизпоялари ранги тўқ-қўнғир ёки қизғиш-қўнғир. Ҳидсиз, таъми 

кучли  буриштирувчи хусусиятга эга[38,53,98 ]. 

 

Анжабор  қуруқ экстрактини олишда ва таблетка технологиясини 

ишлаб чиқишда фойдаланилган ёрдамчи моддалар  

Ушбу бобда қуруқ экстракт олишда ва таблетка технологиясини ишлаб 

чиқишда қўлланилган ёрдамчи моддалар ҳақида маълумот 

берилади[10,13,30,51 ]. 

Тўлдирувчи моддалар: 

Картошка крахмали -Amylum ДСТ 7699-78 (С6Н10О 5)n M.м.(162.14)n-

ҳидсиз, мазасиз, оқ кукун модда бўлиб, бармоқ орасида силлиқ ва сепувчан, у 

совуқ сувда ва органик эритувчиларда эримайди. Крахмал доначалари 

тахминан 60-80°С ҳароратда сувда шишиб ёрилади ва ёпишқоқ клейстер 

ҳосил қилади.  

 Картошка крахмали сферик шаклга эга бўлганлиги учун таблетка дори 

турида  етарли миқдорда микротармоқлар ҳосил қилади ва самарадор 

парчалантирувчи ҳисобланади. 

Метилцеллюлоза-Metylcellulosum-ФМ-42-Уз02-43-2010 

Оқ ёки сарғиш кукун ёки гранулалар бўлиб, совуқ сувда коллоид эритма 

ҳосил қилиб эрийди. Иссиқ сув, ацетон, этил спирти, диэтил эфир ва 

толуолларда кам эрийди. 

Микрокристаллик целлюлоза-Cellulosum microcrystallicum ТSh-Уз 

42-0002-96 - (С6Н10О 5)n   

Микрокристаллик целлюлоза-оқ рангли ҳидсиз кристалл модда бўлиб, сув, 

спирт ва хлороформда эримайди, таблетка тайёрлашда кенг миқёсда 

ишлатиладиган капилляр тизим ҳосил қилувчи крахмал  ва қандни ўрнини 

босувчи хусусиятга эга. Дори тайёрлаш технологиясида ёрдамчи модда 

сифатида қўлланилади.  

Лактоза –Lactozum С12Н22О11 ТSh 9229-128-04610209-2003 

Оқ кристалл модда, мазали таъмга эга кукун, сув  ва спиртда яхши эрийди. 

Антифрикцион моддалар: 

Стеарин кислотаси-Acidum  stearinum – С17Н35COОН -ТSh 9419-78   

Оқ ҳидсиз  кристалл модда. Сув ва спиртда амалда эримайди, диэтил эфирда 

эрийди. Зичлиги 0,94 кг/м3, эриш ҳарорати 69,6◦С. 

Магний стеарат-Magnesium stearat (С17Н35COО )2 Mg –ТSh 6-09-

1533-90. 

Оқ рангли кукун, сув ва спиртда амалда эримайди. Таркибидаги намлик 3,0% 

дан ошмаслиги керак. Дори тайёрлаш технологиясида сирпантирувчи модда 

сифатида қўлланилади.  

Кальций стеарат-Calcium stearatum -(С17Н35COО )2Са-ТSh 6-09-17-

317-96,  

 Оқ дисперс  кукун, зичлиги 1035 кг/м3, эриш ҳарорати 130-150◦С. 

Этанол, толуол, бензол ва бошқа органик эритувчиларда эримайди. Кальций 

стеарат кальций тузлари аралашмасини ҳамда стеарин ва синтетик ёғ 

кислоталари аралашмасини ўз ичида сақлайди. 

Стеарин кислотаси ва кальций стеарат мойловчи бўлиб, қолип сатҳини 

юпқа парда билан қоплаб ишқаланишини камайтиради, тахтакачланишни, 

айниқса, таблеткани қолипдан итариб чиқарилишиги осонлаштиради. 

Боғловчи моддалар: 

Этил спирти 96%- Spiritus aethylicus, С2Н5ОН. ФМ 42Уз-0171-2010  

Тиниқ, рангсиз, ўзига хос ҳидга эга, учувчан суюқлик.  Зичлиги 0,7893г/см3, 

  Тозаланган сув-Aqua purificata -Н2О ФМ 42Уз-0511-2007  

 Рангсиз, тиниқ, ҳидсиз ва мазасиз суюқлик. Водород кўрсаткичи 5,0-6,8 

га зичлиги эса 4°С да 1,000 г/ см³ га тенг. Фармакопея талаби бўйича 

тозаланган сувнинг таркибида қайтарувчи хоссали моддалар, нитрит ва 

нитрат тузлари, карбонат ангидриди бўлмаслиги керак. 

  Давлат фармакопеяси талабига кўра тозаланган сув таркибида ёт 

қўшилмалардан аммиак ҳамда хлор, сульфат, оғир металл, кальций 

ионларининг миқдори, уларнинг ҳар қайсисига махсус тайёрланган эталон 

(стандарт) эритмалардаги миқдордан ошиб кетмаслиги керак. 

 100 мл ҳажмдаги тозаланган сувни тўла буғлантирилгандан кейин 

қолган қолдиғи 0,001% дан ошмаслиги керак.   

 

РЕАКТИВЛАР 

Этилацетат -Аethylacetatis-- СН3СООС2Н5 - ТSh-18-16-291-80 

 Тиниқ, рангсиз, мева ҳидли учувчан суюқлиқ. Зичлиги 0,902г/см3, 

Бутанол-Butanolum- С4Н9Н ДСТ 5208-81: 

Тиниқ, рангсиз, ўзига хос ҳидга эга ёпишқоқ суюқлик. Органик 

эритувчиларда яхши эрийди. Зичлиги 0,81г/см3, 

Индигокармин ТSh6-09-714-71 

  Индиго-5,5′-дисульфокислотани динатрийли (дикалийли) тузи 

Қорамтир-кўк кукун. Сувда яхши эрийди (калийли тузи)  органик 

эритувчиларда умуман эримайди. 

Калий перманганат-КМnO4 ,.M.м.158,4  ДСТ-20490-75 

Қорамтир-бинафша, деярли қора-кўк ялтироқ кристалл. 

Темир аммонийли аччиқтош - NH4Fe(SO4)2·12H2O,M.м.482,2 ДСТ 

4205-77 

Оч-қизил рангли тиниқ кристалл.  

Ванилин С6Н3(ОН)(ОСН3)СНО. М.м.152,15.  ДСТ 16599-71 

Оқ  ёки сарғиш нинансимон  ўзига хос ҳидга эга кукун. 

Хлороводород кислотаси -HCl-Acidum hidrochloridum, М.м. 36,46  

ДСТ 857-95 

Ўткир хидли, рангсиз суюқлик. Сув, бензол ва эфир билан аралашади. 

Зичлиги 1,19г/см3 

Азот кислотаси -HNO3 Acidum nitricum ,  М.м.63,01 ДСТ 4461-77 

   Рангсиз ёки оч-сарғиш рангли, тиниқ суюқлик.Кучли оксидловчи. 

Сувда яхши эрийди. Зичлиги 1,513г/см3 

Сульфат кислотаcи–H2SO4-Acidum sulfiricum ,М.м.98,08, ДСТ 4204-77 

       Тиниқ, рангсиз, мойсимон суюқлик. Зичлиги 1,8300-1,8350г/см3 

 

§2.2 Сифат назоратида фойдаланилган усуллар ва ишлатилган асбоблар 

 Тадқиқотларда технологияси ишлаб чиқариладиган дори 

воситаларининг сифати ва миқдорини аниқлаш адабиётлар ва ДФнинг XI-

нашрида келтирилган усулларда олиб борилади[9,10,11]. 

Қуруқ экстрактнинг сифат назоратида фойдалинилган усуллар ва 

ишлатиладиган асбоблар 

Қуруқ экстрактнинг ташқи кўриниши 

Қуруқ экстрактнинг ташқи кўриниши қуролланмаган кўз билан 

аниқланади. 

Қуруқ экстрактнинг намлигини аниқлаш. 

1-усул. Қурук экстрактни намлиги ДФнинг XI-нашрида келтирилган 

намликни аниқлаш усулида олиб борилади. Қуруқ экстрактдан 0,5 г (аниқ 

тортма) олиб, олдиндан тортиб олинган ва қуритилган бюксга солинади ва  

102±2ºС доимий оғирликга келгунча қуритилади. Қуруқ экстракт намлиги  

5,0% дан  ошмаслиги керак. 

  2-усул. 0,5 г (аниқ тортма) анжабор қуруқ экстракти «Влагомер МВ 35 

Halogen» (Швейцария) намликни ўлчаш асбобида ўлчанади.  

 

Анжабор қуруқ экстрактининг  эрувчанлигини аниқлаш 

Анжабор қуруқ экстракти эрувчанлигини аниқлаш учун қуруқ 

экстрактдан 1,0 г тортиб олиб озгина эритувчида (сув, спирт, органик 

эритувчилар) эритиб 20±2 Сº да 10 дақиқа давомида дори моддаси тўлиқ эриб 

кетгунча чайқатиб  турилади. 

 

Анжабор қуруқ экстрактининг чинлигини аниқлаш 

Ошловчи моддаларга сифат реакциялари: 

Олинган қуруқ экстракт таркибидаги ошловчи моддаларнинг  

чинлигини аниқлаш учун қуруқ экстрактдан 1:10 нисбатдаги сувли эритма 

тайёрлаб олинади ва қуйидаги сифат реакциялар ўтказилади:  

1. 5 мл эритмага темир аммонийли аччиқтош эритмасидан 4-5 томчи 

қўшилади. Ошловчи моддаларга хос  қора-яшил рангли чўкма хосил бўлади. 

 Темир аммонийли аччиқтош   эритмасини тайёрлаш: 

 30 г темир аммонийли аччиқтошдан олиб, унга 100 мл 

тозаланган сув солинади; эритма жигар рангдан 

сариқ-яшил рангга ўтгунга қадар суюлтирилган азот 

кислотаси қўшилади. 

2. 5 мл эритмага 4-5 томчи 1% ли ванилиннинг концентрланган  хлорид 

кислотадаги эритмасидан қўшилади. Бунда эритма аввал оч-қизил рангга, 

кейин қизил рангга ўтади. 

3. 5 мл эритмага 4-5 томчи қўрғошин тузи эритмасидан ва 4-5 томчи 

калий бихромат эритмасидан солинади, ошловчи модддалар тўқ жигар 

рангли  чўкма ҳосил қилади. 

 

Анжабор қуруқ экстракти  таркибидаги оғир металлар миқдорини  

аниқлаш 

 Анжабор қуруқ экстракти таркибидаги оғир металлар миқдорини 

аниқлаш учун 1,0 г қуруқ экстрактга 1 мл кучли (концентрланган) сульфат 

кислота қўшиб эҳтиётлик билан куйдирилади. Бу қолдиққа иситиб турган 

ҳолда 5 мл тўйинган аммоний ацетат эритмаси қўшилади ва кул 

қолдирмайдиган  фильтр қоғоз орқали сузилади, фильтр 5 мл сув билан 

ювилади ва фильтрат 200 мл га етказилади. Эритмадан 10 мл олиб унга 1 мл 

суюлтирилган сирка кислотаси, 1-2 томчи натрий сульфид эритмаси қўшиб 

чайқатилади ва 1 дақиқадан сўнг андоза эритма билан солиштирилади. Бунда 

қўрғошин тузининг кўп-камлигига қараб натрий сульфид билан қора  чўкма 

ёки қора ранг беради. Рангни кузатиш диаметри 1,5 см ли пробиркада олиб 

борилади. Текшириладиган эритмада ҳосил бўлган ранг андоза рангидан тоза 

бўлмаслиги керак. Андоза эритмадан 6-8 см қалинликдаги қаватдан 

қаралганда қўнғир ранг кузатилади. 

Андоза эритмани тайёрлаш 

0,915 г кристалланган қўрғошин ацетат тузини 1 л ли ўлчов колбасига 

солиб сув билан эритилади. Эритмага 1 мл суюлтирилган сирка кислотаси 

қўшилади ва сув билан белгисигача етказилади. Эритмадан 1 мл олиб 100 мл 

ли ўлчов колбага солинади ва белгисигача сув қуйилади. 

Бу эритманинг 1 мл да қўрғошин иони 0,005 мг (5мкг) сақлайди. 

Анжабор қуруқ экстрактининг микробиологик тозалигини 

аниқлаш 

ДФнинг XI-нашрида 2 ўзгаришидаги 4А категория бўйича аниқланади. 

Қуруқ экстрактнинг микробиологик тозалиги Тошкент фармацевтика 

институти қошидаги «Дори воситаларини стандартлаш илмий маркази» 

лабораториясида текширилди. 

Анжабор қуруқ экстрактининг  миқдорини аниқлаш 

Қуруқ экстракт таркибидаги таъсир этувчи моддалар-ошловчи 

моддалар миқдорини ДФнинг XI-нашрида қабул қилинган 

перманганатометрик титрлаш усули бўйича аниқланади. Бу усул 

танинларнинг  кислотали шароитда калий перманганат–КMnO4 ёрдамида  

оксидланишига асосланган. Индикатор сифатида индигосульфон кислота 

қўлланилади. Бу кислота танинлар оксидланиб (титрланиб) бўлган заҳоти 

(фильтратдаги қуруқ экстрактдан ажралиб чиққан бошқа органик 

моддаларнинг оксидланишига йўл бермай) ўзи оксидланиб, кўк рангдан 

сариқ рангга ўтади. 

Бунинг учун 0,01 г (аниқ тортма) қуруқ экстрактдан  намуна олиб, 500 

мл ли конуссимон ўлчов колбасига солинади. Устига 250 мл иссиқ сув 

солинади ва колбага вертикал совутгич ўрнатиб, усти ёпиқ электр плитасида 

вақти-вақти билан чайқатиб турган ҳолда 20 дақиқа қайнатилади. 

Кўрсатилган вақт ўтгач, колба ичидаги эритма хона ҳароратигача совутилиб, 

унга 25 мл индигосульфон кислота эритмасидан қўшиб, доимий чайқатиб 

турилган ҳолда калий перманганатнинг 0,02 моль/л ли эритмаси билан 

аралашма  тиниқ-сариқ рангга ўтгунга қадар титрланади.  

Параллел  равишда (назорат) контрол тажриба ўтказилади. 

Индигосульфон кислотани титрлашда қанча калий перманганат 

эритмаси  сарфини аниқлаш учун 750 мл ҳажмли колбага 500 мл сув ва 25 мл 

индигосульфон кислота солиб, аралашма тиниқ сариқ рангга ўтгунга қадар 

калий перманганатнинг 0,02 моль/л эритмаси билан титрланади.  

Анжабор қуруқ экстрактининг ва прессланадиган массанинг технологик 

хоссаларини аниқлашда фойдаланилган усуллар ва ишлатиладиган 

асбоблар: 

Таблетка таркибини танлаш ва технологиясини ишлаб чиқиш учун 

қуруқ экстракт ва прессланадиган массанинг зичлиги, сараланиш таркиби, 

сочилувчанлиги, сочилувчан зичлиги, қолдиқ намлиги, прессланувчанлиги, 

зичланиш коэффициенти, қолдиқ намлиги ва бошқа кўрсаткичлар 

адабиётларда келтирилган усуллар ва асбоблар ёрдамида ўрганилади. 

Массанинг сараланиш таркибини аниқлаш  

Массанинг сараланиш таркибини аниқлаш учун 100 г масса 

тешигининг диаметри (2000,1000, 500, 250 ва 150 мкм) ҳар хил бўлган бир 

нечта  кетма-кет қўйилган элаклар тўпламидаги энг юқоридаги элакка солиб, 

қопқоғи ёпилади ва “ЕRWEKA” (Германия)  тебранма асбобида 5 дақиқа 36 

рад/сония тезликда қўйилади Кўрсатилган вақтдан сўнг, элаклар очилиб ҳар 

бир элакдаги модда оғирлиги алоҳида-алоҳида тортилади ва олинган 

натижалар жадвалга ёзилади. Бунда элак устида қолгани «+» , элакдан ўтгани 

«-» ишораси билан белгиланади.  

Массанинг сочилма зичлигини аниқлаш  

Сочилма зичлик шу модда массасининг эгаллаган ҳажми бирлигига 

нисбати билан аниқланади. Бу катталик таблетка тайёрлаш технологиясида 

тайёрланаётган қолип тешиги хажми ва массанинг сараланганлигини 

олдиндан аниқлаш учун хизмат қилади. Сочилма зичлиги катта  бўлган 

моддаларнинг  сочилувчанлиги яхши бўлади ва ўртача массаси доимий 

бўлган таблетка олиш  имкониятини беради. Массанинг сочилма зичлиги  

500-800  кг/см3 атрофида бўлса, у мўътадил ҳисобланади. Аниқлаш 

цилиндрда, таблетка тайёрланадиган қолипларда ёки 545 АК-6 асбобида олиб 

борилади. Бунинг учун  столга қўйилган пергамент қоғоз устидаги қолип 

тахтакачланадиган масса билан тўлдирилади. Ортиқча масса чизғич 

ёрдамида суриб қўйилади, сўнг қолип ичидаги масса оғирлиги тортилиб, 

унинг ҳажмига бўлинади ва қуйидаги (2.1) формула орқали  ҳисобланди. 

                          (2.1) 

бу ерда, ρ -сочилувчан зичлик 

              m-масса, кг 

              V –ҳажм,  м3  

Массанинг сочилувчанлигини аниқлаш  

Сочилувчанлик деб, массанинг оғирлиги туфайли маълум вақт 

оралиғида бирор идишдан тўкилиб тушишига айтилади. Модданинг 

сочилувчанлигига қараб дозалар аниқлиги, таблетка машинасининг ишлаш 

меъёри ва тайёр маҳсулотнинг сифат кўрсаткичларини олдиндан  айтиш 

мумкин. Сочилувчанлик кукун заррачаларининг шакли, ўлчами, сочилувчан 

зичлиги, қолдиқ намлиги ва заррачаларнинг электромагнит хоссаларига 

узвий боғлиқ бўлади. Масса сочилувчанлигини ёмон бўлиши гранула 

тайёрлаш жараёнининг қайта кўрилиши ёки сирпантирувчи моддалар 

қўшишни тақозо этади. 

Сочилувчанликни аниқлаш учун 100 г масса 0,01 г аниқликда тортиб 

олиниб, ВП-12А асбоби хампасига жойлаштирилади ва асбоб электр 

тармоғига уланади. Бунда электромагнит ҳаракатга келиб, хампадаги масса 

20 сония давомида зичланади. Сўнгра хампа ости очилиб массанинг ўтиш 

вақти ўлчанади ва қуйидаги (2.2) тенглама ёрдамида ҳисобланади: 

 

                     (2.2) 

Бу  ерда, V –сочилувчанлик, кг/с 

                m-масса оғирлиги, кг 

                t-тажриба вақти, сония 

               20-зичланишга кетган вақт,  сония 

Массанинг зичланиш кўрсаткичини аниқлаш  

            Зичланиш коэффициенти таблеткаларнинг фойдали иш 

унумдорлигини олдиндан башорат қилишда муҳим аҳамиятга эга. 

Қолипдаги кукун баландлигининг андоза таблетка баландлигига, 

нисбати зичланиш коэффициенти бўлиб, у заррачаларнинг шакли, ўлчами, 

сочилувчан зичлиги  ва бошқа кўрсаткичларига  боғлиқ. Бунинг учун 0,5 г 

массани диаметри 11 мм, баландлиги 22,3 мм бўлган қолипда 120 мПа 

босимда тахтакачланади. Зичланиш кўрсаткичи олинган массанинг 

қолипдаги тахтакачлангунча бўлган баландлигининг таблетка баландлигига 

нисбатига тенг бўлиб қуйидаги (2.3) тенглама орқали топилади. 

                 (2.3) 

Бу ерда; Н1 - қолипдаги  массанинг  баландлиги 

                Н2- прессланган  таблетканинг баландлиги 

Массанинг прессланувчанлигини аниқлаш 

  Массанинг прессланувчанлиги муҳим кўрсаткичлардан бўлиб, у 

таблеткани синишга ва ишқаланишга бўлган қаттиқлигига, парчаланишига ва 

биосамарадорлигига бевосита таъсир кўрсатади. Пресслаш учун 

сарфланадиган босим кучини ортиши таблеткаларнинг мустаҳкамлиги ва 

парчаланиш учун сарфланадиган вақтни ошишига сабаб бўлади. 

Прессланувчанликни аниқлаш эса қолипни тўғри танлаш, мўътадил босим 

кучини белгилашга ёрдам беради. Аксарият ҳолларда босим кучи ортиб 

бориши билан таблетканинг қаттиқлиги ва парчаланиш вақти ҳам ортиб 

боради. 

 Массанинг прессланувчанлиги адабиётларда маълум бўлган усулда 

аниқланди, унинг учун 0,5 г масса тортиб олиниб диаметри 11 мм ли қолипда 

120 м ПА босимда таблетка прессланади. Сўнг синишга бўлган қаттиқлиги 

профессор С.М.Махкамов таклиф қилган асбобда аниқланади. 

Қолдиқ намликни  аниқлаш 

Ҳар бир моддани қуритиш жараёни ўзига хос бўлиб, мўътадил қолдиқ 

намликкача қуритилади. Қолдиқ намликни аниқлаш учун олинган массани 

доимий оғирликкача тортилиб, оғирликлар фарқи бўйича аниқланади.  

Таблеткаларнинг сифат назоратида фойдаланилган усуллар ва 

ишлатиладиган асбоблар: 

Таблетканинг ташқи кўринишини аниқлаш.  

Бунинг учун 20 та таблетка қуролланмаган оддий кўз билан 

кузатилади. Таблеткалар тўғри шаклли, четлари синмаган, юзаси силлиқ ва 

бир хил кўринишда бўлиши лозим.  

Таблеткаларнинг ўртача оғирлиги ва  ундан четланишини аниқлаш. 

Таблеткаларнинг ўртача оғирлиги ва ундан четланишни  аниқлашда 

аналитик ва электрон тарозилардан фойдаланилади. Бунинг учун 20 та 

таблеткани алоҳида- алоҳида 0,001 г аниқликда тортиб олинади. Бунда 0,1 г 

оғирликкача  бўлган таблеткалар ±10%, 0,1г дан 0,3г гача бўлганда ±7,5%, 0,3 

г дан юқоридагиларга эса ±5%гача ўртача таблетка оғирлигидан четланишига 

рухсат этилади. 

Таблетканинг баландлигининг диаметрига мутаносиблиги  

ДФнинг ХI-нашри талаблари бўйича таблетка баландлиги 

диаметрининг 30-40% ини ташкил этиш керак, у 0,01г аниқликда микрометр 

ёрдамида ҳисобланади. 

Таблеткаларнинг чинлигини аниқлаш 

10 та таблетка майдаланиб, ундан 0,25 г олиб колбага солинади, 25 мл сув 

билан аралаштириб турган ҳолда эритиб, қоғоз фильтр орқали фильтрланади. 

1. 5 мл Сувли ажратмага 4-5 томчи темир аммонийли аччиқтош 

эритмасидан томчилаб қўшилади. Ошловчи моддаларга хос қорамтир-яшил 

рангли чўкма хосил бўлади. 

2. Сувли ажратмадан 5 мл олиниб 4-5 томчи қўрғошин тузи 

эритмасидан ва калий бихромат эритмасидан солинади, ошловчи модддалар 

тўқ жигар рангли чўкма ҳосил қилади. 

3. Сувли ажратмадан 5 мл олиниб, 1% ли  ванилиннинг концентрланган 

хлорид кислотадаги эритмасидан қўшилади. Бунда эритма аввал оч-қизил 

рангга, кейин қизил рангга ўтади. 

 

Таблетканинг қаттиқлигини аниқлаш 

Таблеткаларнинг қаттиқлигини 2 хил усулда аниқланади.  

а) Таблеткаларнинг ишқаланишга бўлган қаттиқлиги бир неча 

омилларга: босим кучи, асбобнинг тузилиши, куракчалар сони ва шакли, 

ҳамда аниқланиш вақтига боғлиқ бўлади. Таблеткаларни ишқаланишга 

бўлган қаттиқлигини  ДФнинг XI-нашрида келтирилган усул бўйича 

дўмбирада аниқланади. Бунинг учун 10 та таблеткани 0,001 г аниқликда 

тортилиб, дўмбирага солинади. Дўмбирани 5 дақиқа давомида 

айлантирилади, сўнгра ичидаги таблеткаларни чангдан тозалаб оғирлиги 

тортиб кўрилади. Таблеткаларнинг ишқаланишга бўлган қаттиқлиги 

қуйидаги (2.4) формула ёрдамида хисоблаб топилади. 

                  (2.4) 

П- таблеткаларнинг ишқаланишга бўлган қаттиқлиги, % 

Рк- таблеткаларнинг ишқаланишдан кейинги оғирлиги,г. 

Рб- таблеткаларнинг бошланғиш оғирлиги, г. 

б) Синишга бўлган қаттиқлигини  аниқлаш. 

Профессор С.М.Махкамов таклиф қилган усул бўйича таблетканинг 

юзасига оғирлик (кг) қўйиб борилади, таблеткани синдирган оғирликни 

таблетканинг синишга бўлган қаттиқлиги деб, белгилаб олинади. 

Таблеткаларнинг сувдаги парчаланувчанлигини аниқлаш 

Таблеткаларнинг парчаланишига бир қанча омиллар таъсир этади. 

Жумладан: аниқлаш усули, асбоб тузилиши, ҳарорат, суюқлик миқдори 

кабилар тажриба натижаларининг маълум даражада бир хилда бўлмаслигига 

олиб келади. Таблеткаларнинг парчаланиши “Лаборатория идентификатори” 

асбобида аниқланади. Таблеткалардан 6 дона олиб, асбобнинг йиғма 

саватчасидаги ҳар бир найчага бир донадан солинади. Саватча 37ºС 

ҳароратдаги сувда юқорига ва пастга қараб ҳаракатланадиган қилиб 

жойлаштирилган. Таблеткалар 15 дақиқа ичида парчалананиб, саватчадаги 

сим тўрдан тўлиқ ўтиб кетиши керак. Фармакопея талаблари бўйича 

қобиқланмаган таблеткалар 15 дақиқа ичида  парчаланиши керак.  

Таблеткаларнинг эришини аниқлаш  

Таблеткаларнинг эришини аниқлаш “Айланма кажава” асбобида олиб 

борилади. Таблетка таркибидан эритувчига ўтган биофаол моддалар миқдори  

45 дақиқа давомида 75% дан кам бўлмаслиги керак. Таблетка таркибидан 

эритувчига ўтган ошловчи моддалар миқдори перманганатометрик титрлаш 

усулида аниқланади.   

Таблеткаларнинг микробиолик тозалигини аниқлаш 

Таблеткаларнинг микробиологик тозалиги ДФнинг XI-нашрида 2 

ўзгаришидаги, 4А категория бўйича аниқланади. Таблеткаларни  

микробиологик тозалиги Тошкент фармацевтика институти қошидаги «Дори 

воситаларини стандартлаш илмий  маркази» лабораториясида текширилди. 

Таблеткаларнинг таркибидаги таъсир этувчи моддани миқдорини 

аниқлаш  

Таблеткалар таркибидаги таъсир этувчи ошловчи моддалар  миқдорини 

перманганатометрик титрлаш усули бўйича  аниқланади.   

Бунинг учун 10 та таблетка майдаланиб, ундан 0,25 г (аниқ тортма) 

олиниб, 500 мл ли конуссимон ўлчов колбасига солинади. Устига 250 мл 

иссиқ сув  қуйилади ва колбага вертикал совутгич ўрнатиб, усти ёпиқ электр 

плитасида вақти-вақти билан чайқатиб турган ҳолда, 20 дақиқа қайнатилади.  

Кўрсатилган вақт ўтгач, колба ичидаги эритма ҳарорати хона ҳароратига 

келгунича совутилиб, унга 25 мл индигосульфон кислотаси эритмасидан 

қўшиб, доимий чайқатиб турилган ҳолда калий перманганатнинг 0,02 моль/л 

ли эритмаси билан аралашма тиниқ-сариқ рангга ўтгунча қадар титрланади.  

Параллель равишда (назорат) контроль тажриба ўтказилади. 

Индигосульфон кислотани титрлаш учун кетган калий перманганат 

эритмаси сарфини аниқлаш: 

750 мл ҳажмли колбага 500 мл сув ва 25 мл индигосульфон кислота 

солиб аралашма тиниқ сариқ рангга ўтгунга қадар калий перманганатнинг  

0,02 моль/л эритмаси билан титрланади. 

III-БОБ. АНЖАБОР (GERANIUM COLLINUM STEPH.)  ЎСИМЛИГИ  

ИЛДИЗИ ВА ИЛДИЗПОЯСИДАН ҚУРУҚ ЭКСТРАКТ ОЛИШ 

ТЕХНОЛОГИЯСИНИ ИШЛАБ ЧИҚИШ 

 

§3.1 Турли экстрагентлар ёрдамида анжабор ўсимлигидан танинларга 

бойитилган қуруқ экстракт  олиш 

Ушбу бобда анжабор илдизи ва илдизпоясидан турли усуллар ва 

экстрагентлар ёрдамида қуруқ экстракт олиш жараёнлари келтирилган. Ҳар 

бир босқич илмий ёндашувлар асосида таҳлил қилиниб, энг мўътадил усул, 

экстрагент, гидромодуль ва хом ашёни майдалик даражаси танлаб олинди. 

 Анжабор илдизи ва илдизпоясидан танинларга  бойитилган  экстракт 

олиш учун перколяция усулида қуйидаги эритувчилар: этил спирти, 

этилацетат ва бутаноллар ёрдамида  тажриба олиб борилди[67,68]. 

Экстракт олиш учун 100,0 г майдаланган анжабор илдизи ва 

илдизпоялари (майдалиги 3-5мм)  перколяторга солинди ва 80% этил спирти 

билан хона ҳароратида экстракция қилинди.  Хом ашё ва  экстрагент нисбати 

1:3,5 га тенг бўлди. Экстракция қилиш жараёни перколятордан тушаётган 

ажратма оқаргунча давом эттирилди. Олинган ажратмалар «ROTADEST» 

вакуум-ротацион буғлатгич асбобида 30-40С ҳароратда 100 мл ҳажмли қуюқ 

ажратма ҳолига келгунича буғлатилди. Кейин қуюқ ажратмани  иситиб 

турган ҳолда унга 1:1,5 нисбатда иссиқ сув солинди. Сув-спиртли ажратма 

қат-қат фильтр орқали сузилади  ва  фильтрат 4 марта 30 мл хлороформ 

билан (пастмолекулали ва кичик полярли бирикмалардан тозалаш мақсадида) 

экстракция давом эттирилди.  

Сўнг сув–спиртли эритма таркибидаги ошловчи моддаларни ажратиб 

олиш учун 30 мл этилацетат билан ранги оқаргунча экстракция қилинди. 

Бунда этилацетатли қатламга ошловчи моддалар ўтади ва тўқ жигарранг 

эритма ҳосил бўлади. Тажрибалар этилацетат рангсизлангунга қадар давом 

эттирилди. 

Этилацетатли қисмлар, яъни қатламлар бирлаштирилди, сувсиз 

сульфат натрий орқали қуритилди. Ажратмадан этилацетатни  вакуум-

ротацион буғлатгич асбобида ҳайдаб олинди. Қуюқ ҳолга келгунча 

қуюлтирилди, кейин эса вакуум қуритгичда  кукун ҳолига келгунча (намлик  

тахминан 5%гача) қуритилди. Этилацетатли қуруқ экстракт тўқ-қўнғир 

рангли гигроскопик кукун бўлиб, ўзига хос ҳидга ва буриштирувчи мазага 

эга. Қуруқ экстракт чиқиш унуми 1,05%ни ташкил этиб, олинган қуруқ 

экстрактнинг сифати баҳоланди, ошловчи моддалар миқдори аниқланди.  

Олинган натижалар 3.1-жадвалда келтирилган 

Кейинги тажрибаларда ажратмани  4 маротоба 25 мл дан  бутанол  билан 

экстракция қилинди. Бунда таркибидаги этилацетатда эримай қолган 

танинларни ажратиб олиш учун билан экстракция қилинди. бутанол 

рангсизлангунча  олиб борилди. 

Бутанолли қисмлар ҳам бирлаштирилди, ажратмадан бутанол  вакуум-

ротацион буғлатгич асбобида ҳайдаб олиниб, қуюлтирилди, кейин эса вакуум 

қуритгичда кукун ҳолига келгунча қуритилди. Бутанолли қуруқ экстракт тўқ-

қўнғир рангли гигроскопик кукун бўлиб, ўзига хос ҳидга ва буриштирувчи 

мазага эга. Қуруқ экстракт таркибидаги ошловчи моддалар миқдори 

аниқланди ва 86,7% ни ташкил қилди. 

Олинган натижалар 3.1-жадвалда келтирилган 

Этилацетат ва бутанол билан экстракциялаб танинлар ажратиб 

олинганидан кейин, қолган сувли қисмини ҳам қуюқ ҳолга келгунча 

қуюлтирилди, кейин эса вакуум қуритгичда кукун ҳолга келгунча қуритилди. 

Қолган сувли қолдиқ ўсимлик ер остки қисмидаги бошқа биофаол моддалар 

ва балласт моддаларни сақлайди. Сувли қолдиқдан олинган қуруқ экстракт 

оч-қўнғир рангли, гигроскопик кукун бўлиб, таркибида ошловчи моддалар 

миқдори 1,6% ни ташкил этди ва  ўзига намликни тез қабул қилиб моғорлаб 

кетди. 

Олинган натижалар 3.1-жадвалда келтирилган 

3.1-жадвал  

Ҳар хил эритувчиларда олинган экстрактларнинг сифат кўрсаткичлари 

№ Қуруқ экстрактлар номи Қуруқ экстракт 

чиқиш 

унуми,% 

Намлик,  

% 

Ошловчи 

моддалар 

миқдори,% 

1 Этилацетатли қуруқ экстракт 1,05 2,4 100 

2 Бутанолли қуруқ экстракт 0,70 3,0 86,7 

3 Сувли колдиқ кисм          3,02 4,9 1,6 

 3.1-жадвалдаги тажриба натижалари шуни кўрсатадики, этилацетат 

ёрдамида ажратиб  олинган қуруқ экстрактни чиқиш унуми 1,05% ни ташкил 

этиб, таркибидаги ошловчи моддалар 100% ни ташкил қилди. 

Бутанол ёрдамида ажратиб олинган қуруқ экстрактни эса чиқиш унуми 

0,70% ни ва ошловчи моддалар миқдори 86,7% ни ташкил этди. 

  Анжабор ўсимлигидан турли экстрагентлар ёрдамида олинган қуруқ 

экстрактларни технологик жараённинг мураккаблиги, экстрагентларни 

таннархининг  қимматлиги ва чиқиш унуми кам эканлигини ҳисобга олган 

ҳолда анжабор ўсимлиги ер остки қисмидан адабиётларда келтирилган  

расмий усулларида қуруқ экстрактни олиш мақсад қилиб қўйилди. 

Анжабор илдизи ва илдизпояларидан расмий усулларда қуруқ экстракт 

олиш учун қуйидаги мацерация, реперколяция, перколяция усулларидан 

фойдаланилди [60,62,67 ]. 

 

§3.2  Мацерация усулида анжабор қуруқ экстрактини олиш 

Мацерация усули (лат.maceratio-намлаш) қуйидагича олиб борилади. 

Майдалиги 3-5мм 100 г анжабор илдизи ва илдизпояларини перколяторнинг 

ғалвирсимон туб устига жойлаштирилди, эритувчи сифатида  20% ли этил 

спиртидан фойдаланилди ва ажратма олинди. Шундай усулда ажратмалар 

40%, 60%, 80% ва 90% ли этил спиртларида ҳам олинди. Ажратмалар 7 кун 

давомида 15-20° С ҳароратга қолдирилади ҳамда вақти-вақти билан 

аралаштириб турилди. Кўрсатилган вақт ўтгандан сўнг, ажратмалар қуйиб 

олинди, қолдиқ сиқилди. Хом ашё озроқ тоза ажратувчи билан чайиб, яна 

қуйиб олинди ва тоза ажратувчи билан керакли ҳажмгача етказилди. 

Ажратмалар балласт моддалардан тозалаш учун салқин жойда 2-3 кунга 

тиндириб қўйилди. Кейин қат-қат фильтр орқали сузилди, вакуум буғлатгич 

асбобида 30-40°С да ажратувчиси ҳайдаб олинди ҳамда вакуум қуритгичда  

қуритилди.  

Олинган қуруқ экстракт қўнғир рангли, ўзига хос ҳидга ва 

буриштирувчи мазага эга гигроскопик кукун. Экcтрактив моддалар миқдори 

аниқланди. Олинган тажриба  натижалари 3.2- жадвалда келтирилган 

3.2- жадвалда 

Ҳар хил қувватдаги этил спиртида олинган қуруқ экстрактлардаги 

экстрактив моддалар миқдори 

Қуруқ экстракт 

олиш усули 

 

Ўсимликнинг 

майдалик 

даражаси 

Спирт қуввати % 

20 40 60 80 90 

100 г махсулотдан олинган 

экстрактив моддалар миқдори,% 

Мацерация  3-5мм 16,8 18,2 16,8 5,6 4,2 

3.2-жадвалдаги олинган тажриба натижаларидан кўриниб турибдики, 

хом ашё майдалик даражаси 3-5 мм бўлганида  ва ажратувчи сифатида 40%, 

ли этил спиртида олинган қуруқ экстрактлар унуми юқори бўлди. 

Ажратувчиси 20% этил спиртида олинган экстрактнинг қуритиш жараёнига 

кўп  вақт сарфланиб, намликни меъёрига келтириш жараёни қийин кечди. 

Ажратувчиси 60%,80%, 90% ли этил спирти ёрдамида олинган қуруқ 

экстрактда экстрактив моддалар  миқдори камайиб кетди.  

§3.2.1  Экстракция жараёнига таъсир қилувчи омилларни ўрганиш 

Маълумки, қуруқ экстракт олишда ўсимликдан биологик фаол 

моддаларни тўлиқ ажратиб олишга ўсимликнинг майдалик даражаси, 

экстрагентлар хили, экстракция усуллари, жараён гидромодули ва қуритиш 

ҳарорати каби омиллар таъсир қилади. 

Кейинги тажрибаларда мацерация усулида экстракция жараёнига 

ўсимликнинг майдалик даражаси ва жараён гидромодули таъсири ўрганилди. 

Бунинг учун 100 г (1-3мм, 3-5мм, 5-7мм майдалик даражасида) хом ашёга 

ажратувчи сифатида 40% этил спирти ёрдамида, жараён гидромодули-(1:4, 

1:10 ва1:14 бўлганда) қуруқ экстрактлар олинди.  

Олинган қуруқ экстрактлардаги экстрактив моддалар миқдори 

аниқланди. Ошловчи моддалар миқдори перманганатометрик титрлаш 

усулида аниқланди. Тажриба натижалари 1-расмда диаграмма кўринишида  

келтирилган. 

 

1-расм. Мацерация усулида экстракциялаш жараёнига 

ўсимликнинг майдалик даражасининг таъсири 

1-расмда келтирилган тажриба натижаларидан кўриниб турибдики, 

мацерация усулида, ажратувчи 40% ли этил спирти ёрдамида олинган 

анжабор қуруқ экстрактида ўсимликнинг майдалик даражаси 3-5мм бўлганда 

экстрактив моддалар миқдори 18,2% ни ташкил этиб, ошловчи моддалар 

миқдори  56,4%ташкил этди. 

Экстракция жараёнида хом ашё ва экстрагент гидромодулини ошловчи 

моддалар ажралиб чиқишига таъсири 2-расмда келтирилган. 

 

2-расм. Мацерация усулида жараён гидромодулининг 

экстракциялаш жараёнига таъсири 

2-расмдаги тажриба натижалари асосида эритувчи ва хом ашё 

гидромодули нисбати 1:14 бўлганда эса экстрактив моддалар миқдори 

18,4%ни ошловчи моддалар миқдори эса 54,6% ни ташкил этиб, юқори 

даражада бўлди. 

 Мацерация усулида анжабор қуруқ экстрактини олиш жараёни 

нисбатан секин кетди, биофаол моддалар кам ажралиб чиқиб, ажратувчи 

кўпроқ сарфланди. 

§3.3 Реперколяция  усулида анжабор қуруқ экстрактини олиш 

Реперколяция усулида ажратма олишда 3-5 перколятор кетма-кет 

жойлаштирилган бўлиб, биринчи перколятордан олинган ажратма 

кейингилари учун ажратувчи бўлиб хизмат қилади. 100 г хом ашё (майдалиги 

1-3мм, 3-5мм,5-7мм) бўш перколяторга солинади, учинчи перколяторга  

тайёр ажратмани йиғиб олувчи идиш ўрнатилади. Биринчи перколяторга 

“ойнасимон юза” ҳосил бўлгунча  юқоридаги идишдан ажратувчи 20%ли 

этил спирти қуйилади. Сўнг биринчи перколяторнинг жумрагини очиб 

иккинчи перколяторга ва кейинги перколяторларга кетма-кетликда хом ашё 

таркибидаги таъсир этувчи модда тугагунга қадар перколяция қилинади. 

Таъсир этувчи модданинг тугаганлигини оқиб тушаётган ажратманинг 

рангсизланганлигидан ёки ошловчи моддаларга сифат реакциясидан 

билинади. Шундай усулда ажратмалар 40%, 60%ли этил  спирти ёрдамида 

ҳам олинди. Ажратма ёт моддалардан тозалаш учун салқин жойда 2-3 кунга 

тиндириб қўйилади. Кейин қат-қат фильтр орқали сузилди ва ажратувчи 

Ажратмалар вакуум буғлатгич асбобида 30-40°С ҳароратда қуюқ ҳолга 

келтирилади. Қуюлтирилган ажратмалар вакуум қуритгичда 40-50°С да 5% 

намлик қолгунча қуритилади.  

§3.3.1 Экстракция жараёнига таъсир қилувчи омилларни ўрганиш  

Репеколяция усулида олинган қуруқ экстрактлар қўнғир рангли, ўзига 

хос ҳидга ва буриштирувчи мазага эга гигроскопик кукунлар бўлиб, уларнинг 

сифати баҳоланди. Экcтрактив моддалар миқдори аниқланди. Олинган 

натижалар диаграмма кўринишида 3-расмда келтирилган. 

 

3-расм Экстракция жараёнига ҳар хил қувватдаги этил спирти ва 

ўсимлик майдалик даражасининг таъсири 

3-расмдаги тажриба натижаларидан кўриниб турибдики, хом ашё 

майдалик даражаси 3-5 мм бўлганида ва ажратувчи 40%ли этил спирти 

ёрдамида олинган қуруқ экстрактлар унуми юқори, яъни  24,3 % бўлди, 20% 

ли этил спиртида тайёрланган қуруқ экстрактлардаги экстрактив моддалар 

миқдори яхши бўлгани билан олинган қуруқ экстрактлар тез намланиб 

моғорлаш рўй берди. 

Кейинги тажрибаларда  реперколяция усулида 100 г (3-5мм майдалик 

даражасида) хом ашёга ажратувчи 40% этил спирти ёрдамида , жараён 

гидромодули (1:4, 1:10, 1:14) қуруқ экстрактлар олинди.  

Олинган қуруқ экстрактларда экстрактив моддалар миқдори 

аниқланди. Ошловчи моддалар миқдори монографиянинг II-боби, 2.2-

бўлимида келтирилган перманганатометрик тиртрлаш усулида аниқланди. 

Тажриба натижалари 4 расмда диаграмма кўринишида келтирилган. 

 

4-расм. Жараён гидромодулининг экстрактив ва ошловчи 

моддалар ажралиб чиқишига таъсири 

4-расмдаги натижалардан кўриниб турибдики, эритувчи ва хом ашё 

гидромодули нисбати 1:10 бўлганда экстрактив моддалар миқдори 24,2% ни, 

ошловчи моддалар миқдори эса 59,8% ни ташкил этиб, юқори даражада 

бўлди. 

§3.4 Перколяция  усулида анжабор қуруқ экстрактини олиш 

Перколяция усули-(лат-percolation)-рангсизлантириш, сиқиб чиқариш 

сўзидан олинган бўлиб, ҳар хил тузилишга эга бўлган махсус 

перколяторларда олиб борилади.  

 100 г 3-5мм гача майдаланган хом ашё зич беркиладидиган алоҳида 

идишга солинади, ажратувчи сифатида 20% этил спиртини солиб, 4 соатга 

бўктиришга қолдирилди. Перколяторнинг тубида ғалвирсимон тўсиқ бўлиб, 

унинг устига мато қўйилади ва бўккан ҳом ашё  солинади. Сўнг 

перколяторнинг пастки жўмрагини очиб ажратувчи билан “ойнасимон юза” 

ҳосил бўлгунча ажратувчи қўйилади. Перколятор усти беркитилиб 1-2 кунга 

қолдирилди. Сўнг хисобланган тезликда перколяция қилинади. Перколяция 

қилишда томчилар сони ҳисобланиб, шу тезликда перколяторнинг юқори 

қисмидан ажратувчи бериб турилди. Бу жараён перколятордаги ҳом ашё 

таркибидаги таъсир этувчи модда тугагунча давом эттирилади. Таъсир 

этувчи модданинг тугаганлигини оқиб тушаётган ажратманинг 

рангсизланганлигидан ёки ошловчи моддаларга сифат реакциясидан 

билинади. Ажратмаларни балласт моддалардан тозалаш учун салқин жойда 

2-3 кунга тиндириб қўйилади. Кейин қат-қат фильтр орқали сузилади ва 

ажратма вакуум буғлатгич асбобида 30-40°С ҳароратда қуюқ ҳолга 

келтирилади. Қуюлтирилган ажратма вакуум қуритгичда 40-50°С да 5% 

намлик қолгунча қуритилади.  

 

§3.4.1.Экстракция жараёнига таъсир қилувчи омилларни ўрганиш 

Кейинги тажрибаларда перколяция усулида экстракция жараёнига 

ажратувчи концентрациясини таъсири  ўрганилди. Бунинг учун 100 г (3-5мм, 

майдалик даражасида) хом ашёга ажратувчи 20%, 40%, 60% этил спирти 

(жараёни гидромодули 1:10) солиниб қуруқ экстрактлар олинди 

Олинган қуруқ экстрактлар қўнғир рангли, ўзига хос ҳидга ва 

буриштирувчи мазага эга гигроскопик кукунлар бўлиб, таркибидаги 

экстрактив ва ошловчи моддалар миқдори аниқланди. Тажриба натижалари 

5-расмда диаграммада келтирилган. 

 

5-расм. Этил спиртининг ҳар хил қувватида олинган қуруқ 

экстрактларда  экстрактив ва ошловчи моддалар ажралиб чиқиши  

5-расмдаги тажриба натижаларидан кўриниб турибдики, перколяция 

усулида хом ашё майдалик даражаси 3-5 мм бўлганида ва ажратувчи 40%ли 

этил спирти ёрдамида олинган қуруқ экстрактларда экстрактив моддалар-

30,1%  ва ошловчи моддалар 65,78% ни  ташкил этиб, энг юқори кўрсаткични 

берди. 

Мацерация ва реперколяция усулида анжабор қуруқ экстрактини  

олишда технологик жараённинг мураккаблиги, жараённинг нисбатан секин 

кетиши, ажратувчини кўп сарфланиши, экстрактив ва ошловчи моддалар  

миқдори перколяция усулида олинган қуруқ экстрактга нисбатан камлиги 

ҳисобга олинган ҳолда, экстракция қилиш жараёнида энг мақбул усул 

перколяция усули деб ҳисобланди. Таъсир этувчи моддани тўлик ажралиб 

чиқишига ўсимликни майдаланиш даражаси катта таъсир кўрсатиб, майдалик 

даражаси 3-5 мм деб белгиланди. Жараён гидромодули 1:10 га тенг бўлди. 

§3.5  Перколяция усулида олинган  анжабор қуруқ экстракти 

технологияси ва экстракция жараёнига қуритиш ҳароратининг таъсири 

Анжабор ер остки қисмдан қуруқ экстракт олиш технологиясини 

ишлаб чиқиш борасида олиб борилган тадқиқотлар натижасида қуйидаги 

технология таклиф этилди: ўсимликнинг илдизи ва илдизпоялари кескич 

барабанли тегирмонда майдаланиб, эланади. Майдалиги 3-5мм хом ашё 

алоҳида идишга солинади, ажратувчи сифатида 40% ли этил спирти 

солинади ва  4 соатга бўктиришга қолдирилади. Сўнг бўккан ҳом ашё пастки 

жўмраги очиқ перколяторларга  ўтказилиб, ажратувчи билан “ойнасимон 

юза” ҳосил бўлгунча ажратувчи қўйилади. Перколятор усти беркитилиб 1-2 

кунга қолдирилди. Сўнг хисобланган тезликда перколяция қилинади. 

Перколяция қилишда томчилар сони ҳисобланиб, шу тезликда 

перколяторнинг юқори қисмидан ажратувчи бериб турилди. Бу жараён 

перколятордаги ҳом ашё таркибидаги таъсир этувчи модда тугагунча давом 

эттирилади. Таъсир этувчи модданинг тугаганлигини оқиб тушаётган 

ажратманинг рангсизланганлигидан ёки ошловчи моддаларга сифат 

реакциясидан маълум бўлади. Ажратмаларни балласт моддалардан тозалаш 

учун салқин жойда 2-3 кунга тиндириб қўйилади. Кейин қат-қат фильтр 

орқали сузилади ва ажратма вакуум буғлатгич асбобида 30-40°С ҳароратда 

қуюқ ҳолга келтирилади, яъни спирт ҳайдаб олинади. Қуюлтирилган ажратма 

вакуум қуритгичда 40-50°С да 5% намлик қолгунча қуритилади Қуруқ 

экстракт майдаланади, эланади, қадоқланади ва жиҳозланади.  

Олинган қуруқ экстракт қўнғир рангли, гигроскопик кукун бўлиб, 

ўзига хос ҳидга ва буриштирувчи мазага эга. Перколяция усулида 40%ли 

этил спиртида ажратиб олинган анжабор қуруқ экстрактини технологик 

жараённинг чизмаси 6-расмда келтирилган. 

ЁИ- 

1.1 

 

Ишлаб чиқариш майонини 

 ва технологик жиҳозларни  

тайёрлаш  
 

    

 

   

 

 

 

  

   

 

 ЁИ-

1.2 

 

Маҳсулотни майдалаш, 

элаш (Элак  d=3-5мм) 

 

  

 

 ЁИ-1 

 

 

 

 

Ёрдамчи ишлар 

 

  

   

 

     

  

 
 ЁИ- 

1.3  

 

Экстрагентни тайёрлаш  

(96%ли этил спиртини 

суюлтириш) 

  

  

 

     

    

 

 

 

  ТЖ-

1.1  

 

Маҳсулотни экстракция 

қилиш.(жараён 

гидромодули 1:10) 

 

 

 

ТЖ 1 

 

 

Ажратма  олиш.  

Суюқ экстракт олиш 

    

ТЖ 

1.2 

Ажратмани ёт 

моддалардан тозалаш  
 

 

 

 

 

 

    

 
ТЖ 

2.1 

Ажратмани буғлатиш.  

Қуюқ  экстракт олиш   
 

 

  

  

  

   

  

 
ТЖ 2 

Қуруқ экстракт 

олиш  

 

 

 

 

ТЖ 

2.2 

Қуюқ экстрактни 5%  

намлик қолгунча  қуритиш 

 

 

 

 

   

 

  

 

 

ТЖ 

2.3 

 

Қуруқ экстрактни 

майдалаш (элак d=150мкм) 

 

 

 

 

    

 

ҚЖ -

1.1 

 

  Қадоқлаш 

  
 

 

 

  

 
ҚЖ 1  

 

Қадоқлаш, жиҳозлаш 

 

  

    

      

 
ҚЖ 

1.2. 

  

  Жихозлаш 

 

  

  

  

   

Тайёр маҳсулот 

     

6-расм. Перколяция усулида анжабор қуруқ экстрактини олишнинг 

технологик чизмаси 

БИЛДИРГИ:  

ЁИ-ёрдамчи ишлар жараёни 

ТЖ-технологик жараён 

ЖҚ-жиҳозлаш, қадоқлаш,  

ЁИ-ёрдамчи ишлар жараёни 

ЁИ 1 Ёрдамчи ишлар: ЁИ-1.1, ЁИ-1.2, ЁИ-1.3.ларни ўз ичига олади. 

ЁИ 1.1 Ишлаб чиқариш майдонини ва  технологик жиҳозларни тайёрлаш  

ЁИ 1.2 Маҳсулотни  майдалаш, элаш. 

ЁИ 1.3 Экстрагентни тайёрлаш. 96%ли этил спиртини суюлтириш. 

40% ли этил спиртини тайёрлаш. 

ТЖ-Технологик жараён- Ажратма  олиш. Суюқ  экстракт олиш 

ТЖ 1- ТЖ  1.1, ТЖ-1.2 ларни ўз ичига олади. 

ТЖ 1.1  Маҳсулотни экстракция қилиб ажратма олинади 

ТЖ 1.2 Ажратмани ёт моддалардан тозалаш. Суюқ экстрактни  ёт 

моддалардан тозалаш учун 2-3 кунга  салқин, қоронғи жойга қўйиб қўйилади.  

Қат-қат фильтр орқали сузилади. 

ТЖ 2 Қуруқ экстракт олиш жараёни. 

ТЖ 2- ТЖ 2.1,ТЖ 2.2,ТЖ 2.3ларни ўз ичига олади.  

ТЖ 2.1 Ажратмани буғлатиш. Қуюқ  экстракт олиш. 

Ёт моддалардан тозаланган  ажратмани вакуум буғлатгич асбобида 30-40°С 

ажратувчи  ҳайдаб олинади,  ажратма қуюлтирилади.  

ТЖ-2.2 Қуюқ экстрактни    5% намлик қолгунча вакуум қуритгичда 40-50°С  

ҳароратда қуритилди.  Қуруқ экстракт олинади.  

ТЖ 2.3  Қуруқ экстракт майдаланади, эланади 

ҚЖ 1.Қуруқ экстрактни қадоқлаш ва жиҳозлаш. 

ҚЖ 1.1 Қуруқ экстракт  идишларга қадоқланади   

ҚЖ.1.2 Қуруқ экстракт   жихозланади. 

 



59 
 

Экстракция жараёнига қуритиш ҳароратнинг таъсири 

 Қуруқ экстракт олишда  ажратмани қуюқ холга келтирилгандан кейин 

қуритишда ҳароратнинг таъсири муҳим ахамиятга эга бўлади. Қуритиш 

жараёнида ҳароратнинг паст бўлиши намликни бир меъёрда бўлишини 

қийинлаштирса, юқори ҳароратда олинган қуруқ экстракт таркибидаги 

таъсир этувчи моддаларнинг куйиши натижасида ошловчи моддаларнинг 

камайиб кетишига сабаб бўлиши мумкин.  

 Экстракция жараёнига қуритиш ҳароратининг боғлиқлиги ошловчи 

моддаларнинг ажралиб чиқишига асосланиб белгиланди. Олинган натижалар 

7-расмда  диаграммада  келтирилган.  

 

7-расм.  Экстракциялаш жараёнида   қуритиш ҳароратининг 

ошловчи моддаларнинг ажралиб чиқишига таъсири 

7-расмдаги тажриба натижаларидан кўриниб турибдики, анжабор қуруқ 

экстрактини олишда қуюқ массани вакуум қуритгичда 45-50°С ҳароратда  

қуритилганда ошловчи моддаларнинг юқори даражада ажралиб чиқиши 

аниқланди ва 63,1-64,0% ни ташкил этди. Қуруқ экстрактни 50°С дан ортиқ 

ҳароратда қуритилганда қуруқ экстрактдаги ошловчи моддалар куйиши 

натижасида таъсир этувчи моддалар миқдори 45% гача пасайиб кетишига 

олиб келди. 

Тошкент фармацевтика институти фармакология ва клиник фармация 

кафедраси ходимлари  Х.У.Алиев, З.Т.Файзиева, Н. В. Шильцовалар 

томонидан анжабор қуруқ экстрактини клиник олди  синовларда ўрганилиб, 

унинг кам заҳарлилиги ва бир маротаба таъсир этувчи дозаси 0,1 г эканлиги 

аниқланган. Тажриба натижаларидан қуруқ экстракт ва таблеткалар кам 

заҳарли бўлиб, маҳаллий қитиқловчи, кумулятив ва аллергик таъсирларга эга 

эмаслиги намоён бўлди.  

Расмий перколяция усули оддийлиги, ажратувчи таннархининг 

арзонлиги ва саноатда ишлаб чиқаришни қулайлиги, қуруқ экстракт чиқиш 

унумини юқори бўлганлиги билан  бошқа усуллардан  афзал бўлди 

Перколяция усулида олинган анжабор қуруқ экстрактининг сифат ва 

миқдор кўрсаткичлари бўлган ташқи кўриниши, чинлиги, оғир металлар 

миқдори, микробиологик тозалиги, намлиги ва таркибидаги таъсир этувчи 

моддалар миқдорини амалдаги меъёрий ҳужжатлар ва  ДФнинг XI-нашрида 

келтирилган усуллар бўйича аниқланди. 

 

§3.6  Перколяция  усулида олинган анжабор қуруқ экстрактининг сифат 

кўрсаткичларини ўрганиш  ва стандартлаш 

Анжабор қуруқ экстрактининг сифат кўрсаткичларини аниқлаш  

адабиётларда  келтирилган усуллар ва асбоблар ёрдамида олиб борилди. 

Анжабор қуруқ экстрактининг тавсифи. Анжабор ўсимлиги  илдизи 

ва илдизпояларидан ажратувчи 40%ли этил спирти ёрдамида перколяция 

усулида олинган қуруқ экстракт янги дори тури бўлиб, таъсир этувчи 

моддаси ошловчи моддалар ҳисобланади. Анжабор қуруқ экстракти 

яллиғланишга ва гипоксияга қарши дори воситаси сифатида тиббиёт 

амалиётига қўллашга тавсия қилинган.  

Анжабор ўсимлигидан қуруқ экстракт олиш технологияси Тошкент 

Давлат аграр университетининг кимё кафедраси олимлари билан 

ҳамкорликда ишлаб чиқилган. 

Анжабор қуруқ экстрактининг  ташқи кўриниши: 

Анжабор қуруқ экстракти-қўнғир рангли, ўзига хос ҳидга  ва 

буриштирувчи мазага эга гигроскопик кукун. 

Анжабор қуруқ экстрактининг эрувчанлигини аниқлаш 

 Анжабор қуруқ экстракти сув,  спиртда яхши эрийди. Органик 

эритувчиларда  кам эрийди. 

Олинган натижалар 3.4-жадвалда келтирилган. 

Анжабор қуруқ экстрактининг  намлигини аниқлаш 

Анжабор қуруқ экстракти намлиги адабиётларда  келтирилган усуллар 

ёрдамида аниқланди. Анжабор қуруқ экстрактининг намлиги  4,9% га тенг 

бўлди. 

Олинган натижалар 3.4 -жадвалда  келтирилган 

Анжабор қуруқ экстрактининг чинлигини аниқлаш  

Анжабор қуруқ экстракти чинлиги адабиётларда  келтирилган ошловчи 

моддаларга сифат реакциялари ёрдамида аниқланди.   

1. Анжабор қуруқ экстрактининг  темир аммонийли аччиқтош эритмаси 

билан реакцияси қорамтир-яшил рангли чўкма ҳосил қилади. 

2. Анжабор қуруқ экстракти 1%  ванилиннинг концентрланган  хлорид 

кислотадаги эритмаси билан аввал оч-қизил рангга, кейин қизил рангга ўтди. 

3. Анжабор қуруқ экстракти қўрғошин тузларидан 1-2 мл солинди ва 

эритмага калий бихромат эритмаси билан реакцияда тўқ жигар рангли чўкма 

ҳосил қилади. 

Олинган натижалар 3.4-жадвалда  келтирилган. 

Анжабор қуруқ экстракти  таркибидаги оғир металлар миқдорини 

аниқлаш 

Анжабор қуруқ экстракти таркибидаги оғир металлар миқдори 

адабиётларда  келтирилган усуллар ёрдамида аниқланди.   

Анжабор қуруқ экстракти таркибидаги оғир металлар миқдори талаб 

даражасида эканлиги, яъни 0,01% дан кам эканлиги  аниқланди  ва амалдаги 

меъёрий ҳужжатлар ва фармакопея талаблари даражасида бўлди. 

Олинган натижалар 3.4-жадвалда  келтирилган. 

Анжабор қуруқ экстрактининг микробиологик тозалигини 

аниқлаш 

Анжабор қуруқ экстрактининг микробиологик тозалиги Тошкент 

фармацевтика институти қошидаги «Дори воситаларини стандартлаш илмий 

маркази» лабораториясида текширилди. 

 1 г препаратда  аэроб бактериялар умумий сони 10 КОЕ  дан кўп 

бўлмади, замбуруғларнинг умумий сони 10 КОЕ бўлди, Esсherichia coli 

умуман бўлмади. (2019 йил 26-февралдаги №4780-сон баённома) Қуруқ 

экстракт микробиологик тозалиги бўйича МҲ лар талабларига жавоб берди.  

Анжабор қуруқ экстракти таркибидаги таъсир этувчи модда  миқдорини 

аниқлаш  

Анжабор қуруқ экстрактининг таркибидаги ошловчи моддалар 

миқдори  перманганатометрик титрлаш усулида олиб борилди[60]. 

Қуруқ экстракт таркибидаги ошловчи моддалар миқдори-(Х) фоизда 

қуйидаги (3.1.)-формула ёрдамида ҳисобланди: 

 
 Wa

KVV
X






100

100100004157,001        (3.1) 

Бу ерда: V1-танинлар ва индигосульфон кислотани титрлаш учун  сарф 

бўлган калий перманганат (0,02 моль/л), эритмасининг  мл  миқдори; 

 V0 –индигосульфон кислотани титрлаш учун сарф этилган калий 

перманганат (0,02 моль/л), эритмасининг мл миқдори; 

0,004157-таниннинг калий перманганат 0,02 моль/л эритмаси бўйича титри; 

а-қуруқ экстракт оғирлиги, г ; 

 W-намлиги,   % ҳисобида; 

 К-тузатиш коэффициенти  (=1,021). 

Эслатма: Индигосульфон кислота эритмасини 

тайёрлаш.1г индигокармин 50 мл концентрланган 

сульфат кислотада эритилади ва эритма тозаланган 

сув билан 2 л гача етказилади. Эритма янги 

тайёрланган бўлиши керак. 

Анжабор қуруқ экстрактининг таркибидаги ошловчи моддалар 

миқдорий метрологик таҳлил натижалари 3.3-жадвалда келтирилган. 

3.3-жадвал 

Анжабор қуруқ экстракти таркибидаги ошловчи моддаларнинг  

миқдорий таҳлил натижалари 

№ Қуруқ 

экстрактни 

аниқ 

тортмаси, г 

Титрлаш учун 

ишлатилган калий 

перманганат   

миқдори,  мл 

Ошловчи 

моддалар 

миқдори , 

% 

Метрологик тавсифи 

1. 0,098 14,7 59,61 f=4  S=2,9115  Sx=1,3021 

Xўр=61,6540   Р=95% 

t(95%,4) =2,78 

∆X=8,0941 ∆Xўр=3,6198 

εўр=4,0718 

2. 0,101 15,8 63,12 

3. 0,091 14,1 61,34 

4. 0,110 15,9 58,42 

5 0,112 18,0 65,78 

3.3-жадвалдан кўриниб турибдики, анжабор қуруқ экстракти 

таркибидаги ошловчи моддалар миқдорини 5та серияда текширилганда 

ўртача 61,65%га тенг бўлди ва 51% дан кам бўлмаслиги керак деб 

стандартланди. 

Перколяция усулида олинган анжабор қуруқ экстрактининг сифат ва 

миқдор кўрсаткичлари амалдаги МҲ асосида ва ДФнинг XI-нашрида 

келтирилган усуллар  бўйича аниқланди. Анжабор қуруқ экстракти сифат ва 

миқдор кўрсаткичлари бўйича олинган тажриба натижалари 3.4-жадвалда 

келтирилган. 

3.4-жадвал 

Анжабор қуруқ экстрактини сифат ва миқдор кўрсаткичлари натижалари 

Аниқланган 

кўрсаткилар 

МҲ бўйича меъёри Олинган 

натижалар 

Аниқлаш 

усуллари 

Ташқи 

кўриниши 

Қўнғир рангли, ўзига хос ҳидга ва 

буриштирувчи мазага эга гигроскопик 

кукун. 

МҲ талаб-

ларига  

жавоб берди 

Органолеп 

тик 

Чинлиги: 

ошловчи  

моддалар 

 

1.Темир аммонийли аччиқтош билан- 

қорамтир яшил рангли чўкма 

2.Қўрғошин тузи ва калий бихромат 

эритмаси билан тўқ жигар рангли чўкма 

3. 1% ванилиннинг концентрланган  

хлорид кислотадаги  эритмаси билан 

аввал оч-қизил ранг, кейин қизил ранг. 

Қониқарли Ошловчи 

моддаларга 

сифат 

реакция 

Намлиги,% 5% дан ошмаслиги керак 4,9 XI ДФ 2-

нашр 161б. 

Оғир 

металлар,% 

0,01% дан ошмаслиги керак 0,01%дан 

кам 

XI ДФ 2-

нашр 161 б. 

Микробио 

логик 

тозалиги 

1 г препаратда аэроб бактериялар 

умумий сони 10 КОЕ дан кўп бўлмади, 

замбуруғларнинг умумий сони 10 КОЕ 

бўлди, Esсherichia coli мавжуд эмас. 

МҲ 

талабларига 

жавоб 

беради 

XI ДФ  2-

нашр,  2- 

ўзгариш, 4А 

категория  

Ошловчи 

моддалар 

миқдори, % 

51% дан кам бўлмаслиги керак. 61,65% Пермангана

-тометрик 

титрлаш 

3.4-жадвалда тажриба натижаларидан кўриниб турибдики, анжабор 

қуруқ экстракти сифат ва миқдор кўрсаткичлари бўйича ДФ нинг XI-

нашрининг “Экстрактлар” умумий фармакопея мақолалари  ва амалдаги 

меъёрий ҳужжатлар талабларига жавоб берди. Бу эса анжабор қуруқ 

экстракти учун МҲ тузишга асос бўлади. 

Анжабор қуруқ экстрактини олиш технологияси бўйича олиб борилган  

тадқиқотлар асосида Россия Федерацияси Санкт-Петербург давлат кимё-

фармацевтика академиясининг “Дорилар технологияси” кафедраси 

магистрлари ва аспирантлари учун ўқув-услубий қўрсатма тайёрланган  ва 

кафедранинг ўқув жараёнига татбиқ этилган (2015 йил 8 октябрдаги 

далолатнома). 

Анжабор қуруқ экстракти асосида дори шаклларининг технологиясини 

ишлаб чиқиш бўйича тадқиқот натижалари Тошкент фармацевтика 

институтининг саноат фармация факультети 4-курс талабалари учун “Дори 

турлари технологияси” кафедрасида  “Фитокосметика асослари”  фанидан 

ўқув услубий қўлланмага киритилган бўлиб, ўқув жараёнига татбиқ этилган 

(2013 йил 4 декабрдаги далолатнома).  

IV-БОБ. АНЖАБОР ҚУРУҚ ЭКСТРАКТИ АСОСИДА ТАБЛЕТКА 

ТАРКИБИНИ ТАНЛАШ ВА ТЕХНОЛОГИЯСИНИ ИШЛАБ ЧИҚИШ 

§4.1 Анжабор қуруқ экстрактининг физик-кимёвий ва технологик 

хоссаларини аниқлаш 

Анжабор қуруқ экстрактидан ичиш учун ва ташишда қулай, дозаларга 

аниқ бўлинган, юқори ишлаб чиқариш унумдорлигига эга, ташқи мухит 

таъсирига чидамли, қаттиқ дори шакли-таблетка технологиясини ишлаб 

чиқиш учун илмий асосда таркиб ва технология танлаб олиш керак бўлади. 

Анжабор қурук экстрактидан таблетка дори шаклини таркиби ва 

технологиясини ишлаб чиқиш учун қуруқ экстрактнинг гигроскопик 

хусусиятини инобатга олган ҳолда қўлланиладиган ёрдамчи моддаларнинг 

миқдори ва турини танлаш мақсадида анжабор қуруқ экстрактини 

технологик хоссаларини адабиётларда  келтирилган усуллар ёрдамида 

ўрганилди[11,61,63].  

Анжабор қурук экстрактининг сараланиш таркибини аниқлаш  

Массанинг сараланиш таркибини аниқлаш бўйича тешигининг 

диаметри 1000, 500, 250, 150 мкм бўлган элаклар тўпламида аниқланди.  

Олинган натижалар асосида қуруқ экстракт -500+310 элакларда 30,46% 

ни ташкил этди. Демак қуруқ экстрактни майдалаш талаб этилмайди. 

Олинган натижалар 4.1-жадвалда келтирилган. 

Анжабор қуруқ  экстрактининг сочилма зичлигини аниқлаш 

Анжабор қуруқ экстрактини сочилма зичлигини аниқлаш натижаларига 

кўра сочилма зичлик  520 га тенг бўлди ва талаб даражасида бўлди. Агар 

сочилма зичлик бундан ҳам юқори кўрсаткични берганда яхшироқ натижа 

берар эди. 

Олинган натижалар 4.1-жадвалда келтирилган. 

Анжабор  қурук экстрактининг сочилувчанлигини аниқлаш  

Сочилувчанликни аниқлаш адабиётларда ва мёъёрий ҳужжатларда 

келтирилган усулларда олиб борилди. Сочилувчанлик 4,6х10-3кг/с га тенг 

бўлди. Бу кўрсаткич анча паст бўлиб, талаб даражасида бўлмади. Қуруқ 

экстракт қолипларни тўлдирмайди, ёрдамчи моддалар қўллаш кераклигини 

кўрсатади.  

Олинган натижалар 4.1-жадвалда келтирилган 

Анжабор  қурук экстрактининг зичланиш кўрсаткичини аниқлаш  

Зичланиш коэффициенти адабиётларда  келтирилган усулларда олиб 

борилди. Зичланиш кўрсаткичи 3,0 га тенг бўлиб, талаб даражасидан юқори 

бўлди. Бу эса таблеткаларнинг ташқи кўринишига таблетканинг 

баландлигига салбий таъсир қилиб, парчаланувчанлигига ҳалақит беради. 

Шунинг учун ёрдамчи моддалар қўшиш кераклиги аниқланди. 

Олинган натижалар 4.1-жадвалда келтирилган. 

Анжабор  қурук экстрактининг  прессланувчанлигини аниқлаш 

 Анжабор қуруқ экстрактининг прессланувчанлигини аниқлаш 

адабиётларда  келтирилган усул ва асбобларда олиб борилди. 

Таблеткаларнинг синишга бўлган қаттиқлиги 30 Н га тенг бўлиб, бу 

кўрсаткич талаб даражасидан паст, таблетканинг қаттиқлигини таъминлай 

олмайди, таблеткалар тез синиб кетади. Демак, қаттиқликни оширувчи 

ёрдамчи моддалар қўшиш керак бўлади. 

Олинган натижалар 4.1-жадвалда келтирилган. 

Анжабор қуруқ экстрактининг қолдиқ намлигини аниқлаш  

Анжабор қуруқ экстрактининг қолдиқ намлигини аниқлаш- 

адабиётларда  келтирилган усулларда олиб борилди. Анжабор қуруқ 

экстрактини намлиги 4,9% га тенг бўлиб,талаб даражасида бўлди. 

Олинган натижалар 4.1-жадвалда келтирилган. 

Анжабор қуруқ экстрактининг технологик хоссаларини аниқлаш 

натижалари  4.1-жадвалда келтирилган. 

4.1-жадвал 

Анжабор қуруқ экстрактининг технологик хоссаларини аниқлаш 

натижалари 

 

Ўрганилган кўрсаткичлар Ўлчов 

бирликлари 

Олинган 

натижалар 

Сараланиш таркиби:  

-2000+1000 

-1000+500 

-500+310 

-310+250 

-250 

мкм, % 

 

 

7,54 

4,35 

30,46 

55,45 

2,2 

Сочилувчанлик 10-3кг/с 4,6 

Сочилма зичлик кг/м3 520,0 

Зичланиш кўрсаткичи К 3,0 

Прессланувчанлик Н 30,0 

Қолдиқ намлик % 4,9 

4.1-жадвалда келтирилган тажриба натижаларидан шу маълум 

бўлдики, анжабор қуруқ экстрактининг сараланиш таркиби, сочилма зичлиги 

ва намлиги талаб даражасида бўлгани билан, сочилувчанлиги, зичланиш 

кўрсаткичи ва тахтакачланувчанлиги қониқарсиз  бўлганлиги учун тўғридан-

тўғри тахтакачлаш усулида таблетка олиш усулини қўллаб таблетка олиш 

имконияти мавжуд эмаслигини кўрсатади. Бу эса ўз навбатида таблеткани 

нам донадорлаш усулида олиш учун унинг таркибига ёрдамчи моддалардан 

парчаловчи, сирпантирувчи ва боғловчи моддалар танлаш асосида таблетка 

технологиясини ишлаб чиқиш лозим бўлди. 

§4.2 Анжабор қуруқ экстракти таблеткаси таркибига  кирувчи боғловчи 

ва сирпантирувчи моддалар  танлаш 

Ўсимлик хом ашёлари асосида олинган қуруқ экстрактлардан 

таблетка дори турининг технологиясини ишлаб чиқиш мураккаб жараён 

бўлиб хисобланади. Ижобий хоссага эга бўлган таблетка массасини тайёрлаш  

учун қуруқ экстрактнинг гигроскопиклигини ҳисобга олиш керак бўлади ва 

шунга қараб ёрдамчи моддалар танланади.  

 Аксарият доривор моддаларнинг ўзаро боғланиш кучи кичик 

бўлганлиги учун улардан таблетка тайёрлашда катта босим талаб этилади. Бу 

таблетка олишда ортиқча куч сарфланиши ва таблетка машинасининг 

муддатидан илгари бузилишига олиб келади. Шунинг учун, 

тахтакачланадиган массага боғловчи моддалар ёрдамида ишлов берилади. Бу 

ҳосил бўлган гранулалардан нисбатан таблетка олишда босимни камроқ 

ишлатишни таъминлайди ва тайёрланиш жараёнида массанинг 

қатламланишдан сақлайди. Таблетка технологиясида мақсадга мувофиқ 

бўлган боғловчи моддаларни танлашда таблетка тайёрланиши лозим бўлган 

моддаларнинг физик–кимёвий хоссаларига қаралади.  

 

Боғловчи моддалар танлаш. 

Таблетка массасини тайёрлашда боғловчи моддалар таблетка 

массаларини донадорлаш ва тахтакачлаш жараёнида таблеткаларда етарли 

қаттиқликни таъминлаш учун қўшилади. 

Боғловчи моддаларни танлашда бир хил шароитда таблеткалар 

қаттиқлигини аниқлаш билан олиб борилади. Таблетка тайёрлашда энг 

юқори қаттиқлик кўрсаткичига эга бўлган учун ишлатилган боғловчи модда 

ва унинг фоиз миқдори шу модда учун мақсадга мувофиқ, деб топилади. 

Бунинг учун таблетка таркибига ёрдамчи моддалардан картошка крахмали, 

лактоза, МКЦ, натрий гидрокарбонат, кальций стеаратлар киритилиб, ҳар хил 

таркибли намуна таблеткалар олинди. Ўрганилаётган таркибларни боғловчи 

моддалардан: сув, 2%, 5%, 7% ли крахмал шилимшиғи,  40%, 70%, 96% ли 

этил спирти, 1%, 3% ли МЦ эритмаси ва қанд қиёми билан донадорланди.  

Ҳар хил концентрацияли крахмал шилимшиғи, МЦ эритмаси, сув ва 

қанд қиёми билан намлаб тайёрланган таблетка массаларида қатқолоқликлар 

ҳосил бўлиб, қуритиш жараёни узоқ вақтни талаб қилди, олинган 

таблеткаларнинг синишга ва ишқаланишга бўлган қаттиқлиги қониқарсиз 

бўлди. Энг муҳими ушбу таблеткалар тахтакашлаш жараёнида қолипларга 

ёпишди.  Қуруқ экстрактнинг гигроскопиклигини ҳисобга олган ҳолда 40%, 

70%, 96% ли этил спирти билан намлаб тайёрланган таблетка массасининг 

технологик хоссалари бир мунча ижобий томонга ўзгариб, олинган 

таблеткаларнинг ишқаланишга бўлган қаттиқлиги бўйича талабга жавоб 

берди. 40%,70% ли этил спирти билан нам донадорлаш усулида олинган 

таблетка массалари тез намланувчан хусусиятга эга бўлиб, таблетка олиш 

жараёнида қолипларга ёпишиши кузатилди. 96%ли этил спиртида намлаб 

тайёрланган таблеткалар сифат кўрсаткичлари: ташқи кўриниши, синишга ва 

ишқаланишга бўлган қаттиқлиги  талаб даражасида бўлди. 

Боғловчи моддаларнинг анжабор қуруқ экстракти таблеткасига 

кўрсатган таъсири натижалари 4.2-жадвалда келтирилган. 

4.2-жадвал 

Боғловчи моддаларнинг анжабор қуруқ экстракти таблеткасига 

кўрсатган таъсири 

Боғловчи 

моддалар номи 

Таблеткаларнинг ташқи 

кўриниши 

Қаттиқлиги 

Синиши 

бўйича, Н 

Ишқаланиши 

бўйича, % 

Сув Қўнғир рангли,  қирралари тез 

уқаланувчан 

20,0 71,0 

2% крахмал 

шилимшиғи 

Қўнғир рангли, қирралари бутун 20,0 70,4 

5% крахмал 

шилимшиғи 

Қўнғир рангли,  қирралари бутун 30,0 91,0 

7% крахмал 

шилимшиғи 

Қўнғир рангли,  қирралари текис 30,0 93,2 

40% этил спирт Қўнғир рангли,  қирралари текис 30,0 86,8 

70% этил спирт Қўнғир рангли,  қирралари текис 30,0 83,4 

96% этил спирт Қўнғир рангли,  қирралари текис 55,0 98,2 

1%ли МЦ 

эритмаси 

Қўнғир рангли,  қирралари текис 35,0 94,0 

3% МЦ эритмаси Қўнғир рангли,  қирралари текис 35,0 94,8 

Қанд қиёми Қўнғир рангли , қирралари текис 30,0 90,9 

4.2-жадвалда олинган тажрибалар натижаларидан кўриниб турибдики, 

96% ли этил спирти билан намлаб тайёрланган таблетка массасининг 

технологик хоссалари бир мунча ижобий томонга ўзгариб, олинган 

таблеткаларнинг синишга ва ишқаланишга бўлган қаттиқлиги бўйича талабга 

жавоб берди.   

Сирпантирувчи моддалар танлаш 

Сирпантирувчи ва мойловчи моддалар таблетка тахтакачланадиган 

массасининг сочилувчанлигини яхшилаш, таблетканинг қолип деворларига 

ёпишиб қолишини олдини олиш, яъни ички ва ташқи ишқаланишни 

камайтириш учун ишлатилади. Ички ишқаланишни камайтириш учун 

ёғсизлантирилган сут қанди, крахмал, каолин, бентонит ва аэросиллар 

сирпантирувчи сифатида ишлатилади. Ташқи ишқаланишни камайтириш-

тахтакачланган таблеткани қолипдан осон итариб чиқариш учун  стеарин 

кислота, унинг кальцийли ва магнийли тузлари аэросил (1%) тальк (3% гача), 

қўшилиши мумкин. Давлат фармакопеясида  сирпантирувчи моддаларнинг 

миқдори чегараланган бўлиб, чекланмалар қўйилган. Сирпантирувчи 

моддаларни иқтисодий жиҳатдан арзон ва фармакологик ижобий таъсирини 

камайтириш мақсадида стеарин кислота, магний стеарат ва кальций стеарат 

олинган бўлиб, шулардан фойдаланишни мақсадга мувофиқ, деб топилди.  

Кейинги тажрибаларда сирпантирувчи моддалар сифатида стеарин 

кислота, кальций стеарат, магний стеаратни 0,5% ва 1% дан ҳамда  талькни  

1,5-3% дан қўшиб таблетка машинасида 0,5 г дан диаметри 11 мм  бўлган  

намунали таблеткалар олинди. Олинган таблеткаларнинг сифати ташқи 

кўриниши, ўртача оғирлиги ва ундан четланишига, массани қолипларга 

ёпишган ва ёпишмаганлигига  ва таблетка машинасининг ишлашига қараб 

баҳоланди.  Олинган натижалар 4.3-жадвалда келтирилган. 

4.3-жадвалдаги олинган тажриба натижалари шуни кўрсатадики, 

анжабор қуруқ экстракти таблеткасига 1% миқдорда кальций стеарат 

қўшилганда олинган таблеткалар ташқи кўриниши, юзасининг силлиқлиги, 

қолипларга ёпишмаганлиги, таблетка ўртача оғирлиги ва ундан четланиши  

бўйича энг ижобий натижани берди, фармакопея талаблари даражасида 

бўлди. Сирпантирувчи модда сифатида стеарин кислота ва тальклар қўшиб 

олинган таблеткаларда қолипларга ёпишиш кузатилди, магний стеарат қўшиб 

тайёрланган таблеткалар ташқи кўриниши бўйича талаб даражасига жавоб 

бермади. 

4.3-жадвал 

Сирпантирувчи моддаларнинг анжабор қуруқ экстракти таблеткаси 

сифатига кўрсатган таъсири 

Сирпантирувчи 

моддалар номи 

Миқ 

дори, 

% 

Таблеткани 

ташқи кўриниши 

Ўртача оғирлиги 

ва ундан четла-

ниши, г ,% 

Қолипларга  

ёпишмаслиги 

Стеарин кислота 0,5 Силлиқ эмас 0,504±3,0 Қисман 

ёпишган 

Стеарин кислота 1,0  Силлиқ эмас 0,510±2,50 Қисман 

ёпишган 

Кальций стеарат 0,5 Қисман силлиқ 0,516±2,80 Ёпишмаган  

Кальций стеарат 1,0 Силлиқ, ялтироқ  0,510±1,90 Ёпишмаган 

Магний стеарат 0,5 Силлиқ эмас 0,507±3,40 Қисман 

ёпишган 

Магний стеарат 1,0 Қисман силлиқ 0,499±3,10 Ёпишмаган 

Тальк 1,5 Силлиқ эмас 0,508±2,75 Қисман 

ёпишган 

Тальк 3,0 Қисман силлиқ 0,499±2,20 Ёпишмаган 

 

Кейинги тажрибаларда анжабор қуруқ экстракти таблетка  

массаларининг технологик хоссаларини ўрганиш учун намловчи модда 

сифатида 96% ли этил спиртидан фойдаланиб, нам донадорлаш усулида,  

тўлдирувчи, ғовакловчи ва сирпантирувчи ёрдамчи моддалардан ҳар хил  

таркиблар  тайёрланди. Тажриба  натижалари 4.4-жадвалда келтирилган. 

 



74 
 

 

4.4-жадвал 

Нам донадорлаш  усулида олинган 0,1 г анжабор қуруқ  экстракти 

таблеткаларининг таркиблари 

№ Ингредиентлар 

номи 

Таркиблар, г 

№1 №2 №3 №4 №5 №6 №7 

1. Анжабор қуруқ 

экстракти 

0,100 0,100 0,100 0,100 0,100 0,100 0,100 

2. Картошка 

крахмали 

- 0,0284 0,0284 0,03 - 0,03 0,0268 

3. Лактоза - 0,03 0,03 - 0,03 - - 

4. Натрий 

гидрокарбонат 

0,0284 - - - 0,0276 - 0,0284 

5. МКЦ 0,03 - - 0,0284 - 0,0284 - 

6. Кальций стеарат 0,0016 - 0,0016 0,0016 - 0,0016 - 

7. Тальк - 0,0016 - - 0,0024 - 0,0048 

 Ўртача масса,г 0,16 0,16 0,16 0,16 0,16 0,16 0,16 

4.4-жадвалда келтирилган таркиблар билан таблетка массалари 

тайёрланди ва уларнинг сифат кўрсаткичлари адабиётларда келтирилган 

усулларда аниқланди.  Олинган натижалар 4.5-жадвалда келтирилган. 

§4.3 Анжабор қуруқ экстракти таблетка массасининг технологик 

хоссаларини аниқлаш 

Таблетка олиш жараёни мураккаб жараён бўлиб, прессланадиган 

массанинг технологик хоссалари кўрсаткичлари таблетка машинасини бир 

меъёрда ишлашини таъминлайди. Анжабор қуруқ экстракти таблетка 

массаларининг технологик хоссалари, яъни массасининг сараланиш таркиби, 

сочилма зичлиги, сочилувчанлиги, зичланиш кўрсаткичини ва 

прессланувчанлигини монографиянинг II-боби, 2.2-бўлимида анжабор қуруқ 

экстрактининг технологик хоссаларини аниқлаш қисмида келтирилган 

усуллар ва асбоблар ёрдамида аниқланди. 

Таблетка массаларининг сараланиш таркибини аниқлаш  

Массанинг сараланиш таркибини аниқлаш натижалари бўйича: 

500+310 элакларда №2-таркибда-42,4%, №3-таркибда-35,4%ни,  №6 таркибда 

-36,7%, №7 таркибда эса-37%ни ташкил қилди ва талаб даражасида бўлди. 

Ушбу таркиблардаги  таблетка массаларини  майдалаш  талаб этилмайди.  

Олинган натижалар 4.5-жадвалда келтирилган. 

Таблетка массаларининг сочилма зичлигини аниқлаш  

Таблетка массаларининг сочилма зичлиги №2, №3, №5 таркибларда 

500кг/м3 дан юқори бўлиб, талаб даражасида бўлди. Қолган таркибларда 

сочилма зичлик миқдори камайиб кетди. 

Олинган натижалар 4.5-жадвалда келтирилган. 

Таблетка массаларининг сочилувчанлигини аниқлаш  

Таблетка массаларининг сочилувчанлиги №3, №6, №7 таркибларда 

талаб даражасида бўлди. Қолган таркибларда бу кўрсаткич анча паст бўлиб, 

таблетка массалари қолипларни тўлдирмайди, гранула тайёрлаш 

жараёнининг қайта кўрилиши ва ёрдамчи моддалар тўғри танлаш 

кераклигини кўрсатди.  

Олинган натижалар 4.5-жадвалда келтирилган. 

Таблетка массаларининг зичланиш кўрсаткичини аниқлаш  

 Таблетка массаларининг зичланиш коэффициенти №1, №3, №5 

таркибларда талаб даражасида бўлди. Қолган таркибларда таблетка 

массаларининг зичланиши юқори бўлиб, таблеткаларнинг ташқи кўринишига 

салбий таъсир қилиб, парчаланувчанлигига ҳалақит  берди. 

Олинган натижалар 4.5-жадвалда келтирилган. 

 

 



76 
 

Таблетка массаларининг прессланувчанлигини аниқлаш 

 Таблетка массаларининг прессланувчанлиги №2, №3, №5 таркибларда 

тайёрланган таблетка синишга бўлган қаттиқлиги 50,0 Н дан юқори бўлиб, 

талаб даражасида бўлди. Қолган таркибларда бу кўрсаткич талаб 

даражасидан паст бўлиб, таблетканинг қаттиқлигини таъминлай олмади, 

таблеткалар тез  синиб кетди.  

Олинган натижалар 4.5-жадвалда келтирилган. 

Таблетка массаларининг қолдиқ  намлигини аниқлаш  

Таблетка массасининг қолдиқ намлиги унинг технологик хоссаларига 

ва таблетканинг сифат кўрсаткичларига таъсир кўрсатади. Агар 

прессланадиган массанинг қолдиқ намлиги юқори бўлса, массанинг 

сочилувчанлигига салбий таъсир кўрсатади. Масса қолипларга ва 

пуансонларга ёпишиб, таблетканинг ўртача массасига салбий таъсир қилади. 

Агар қолдиқ намлик меъёридан кам бўлса, масса қайишқоқ бўлиб қолади, 

пресслаш учун катта босим талаб қилади.  

Нам донадорлаш усули билан яхшилаб аралаштирилган массалар 

боғловчи модда билан боғланди ва маълум қолдиқ намликкача қуритилиб 

тешигининг диаметри 1 мм бўлган элаклардан ўтказилди. Сўнгра капилляр 

тизим ҳосил қилувчи ва сирпантирувчи моддалар билан аралаштирилиб 

таблетка массаларининг қолдиқ намлигини таблетка машинасининг ишлаш 

жараёнига кўрсатган таъсирини ҳамда тайёр маҳсулот сифати билан 

боғлиқлигини ўрганиш мақсадида таблетка машиналарида ўртача оғирлиги 

0,16г диаметри 7 мм қилиб таблеткалар тахтакачланди. Олинган 

таблеткаларда қолдиқ намликни тахтакачлаш жараёнига, таблетканинг 

сифатига таъсири ўрганилганда №2, №3, №6-таркибларда тахтакачланиш 

жараёни енгил кечди, таблетканинг ташқи кўриниши қониқарли бўлди ва 

таблетканинг синишга бўлган қаттиқлиги ижобий томонга ўзгариб, талаб 

даражасига жавоб берди. Қолган таркибларда эса таблетканинг қолипларга 

ёпишиши натижасида ташқи кўриниши қониқарсиз бўлиб, синишга бўлган 

қаттиқлиги қамайиб кетди. 

Олинган тажриба натижалари 4.5 -жадвалда келтирилган. 

4.5-жадвал 

Анжабор қуруқ экстракти таблетка массаларининг технологик 

хоссаларини ўрганиш натижалари 

Ўрганилган кўрсаткичлар Таблетка массалари таркиблари 

№1 №2 №3 №4 №5 №6 №7 

Сараланиш таркиби:мкм,% 

-1000+500- 

-500+310- 

-310+250 

-250 

 

18,0 

20,8 

35,8 

25,4 

 

10,45 

42,40 

37,10 

10,05 

 

8,75 

35,4 

49,37 

6,48 

 

30,4 

25,7 

34,9 

9,0 

 

50,2 

10,4 

37,2 

2,2 

 

25,6 

36,7 

31,4 

6,3 

 

40,1 

37,0 

15,0 

7,9 

Сочилувчанлик,10-3кг/с 4,8 3,5 8,5 5,0 3,8 7,2 6,4 

Сочилма зичлик,кг/м3 435,0 550,0 615,0 395,0 580,0 470,0 450,0 

Прессланувчанлик, Н 35 55 50 40 50 30 35 

Зичланиш коэффициенти, К 2,4 3,5 1,9 5,4 2,2 5,7 6,8 

Қолдиқ намлиги,% 4,9 6,1 7,5 6,4 8,3 6,9 8,5 

4.5-жадвалда келтирилган 7 та таркиб бўйича тайёрланган таблетка 

массаларининг технологик хоссаларини қиёсий ўрганиш натижаларидан 

маълум бўлдики, №3-таркибдаги таблетка массалари ижобий технологик 

хоссалар намоён қилди ва талаб даражасида бўлди.  

Илмий асосда танлаб олинган, ижобий технологик хоссалар намоён 

қилган №3-таркиб билан анжабор қуруқ экстрактидан нам донадорлаш 

усулида таблетка олиш технологияси ишлаб чиқилди ва «Гератан» 

таблеткаси, деб шартли номланди. 

§ 4.4 Анжабор қуруқ экстракти таблеткаси  технологиясини ишлаб  

чиқиш 

«Гератан» таблеткасининг таркиби ва технологияси 

Таркиб 1 та таблетка учун, г 

Анжабор қуруқ экстрактидан -0,100  

Лактоза -0,03  

Крахмал - 0,0284  

Кальций стеарат -0,0016 

-------------------------------------------------- 

Таблетканинг ўртача оғирлиги 0,16г 

Технологияси. Тешигининг диаметри 150мкм бўлган элак орқали  

алоҳида-алоҳида эланган анжабор қуруқ экстракти ва ёрдамчи моддалар 

(лактоза ва олдиндан 5% намликкача қуритилган крахмал) яхшилаб 

аралаштирилиб, 96% ли этил спирти билан мўътадил нам масса ҳосил 

бўлгунча намланди. Нам массани тешигининг диаметри 2000 мкм бўлган 

элакдан ўтказилиб, 30-40°С да қуритиш шкафида намлиги 7,5-8,0 % қолгунча 

қуритилди. Массани иккинчи марта тешигининг диаметри 1000 мкм бўлган 

элакдан ўтказиб, қуруқ донадорланди. Массани олдиндан эланган кальций 

стеарат билан упаланди ва таблетка машинасида диаметри 7 мм дан, ўртача 

оғирлиги 0,16 г бўлган «Гератан»  таблеткалари  олинди.  

Юқорида келтирилган тажриба натижаларига асосланиб, «Гератан» 

таблеткасини қуйидаги технологик чизмаси тасвирланди(8-расм). 

ЁИ-1.1Ишлаб чиқариш 

майдонини тайёрлаш     

    

ЁИ-1Ёрдамчи ишлар 

  

      

  

  
ЁИ-1.2 Технологик 

жиҳозлар тайёрлаш  

 

 

 

   

 

 

     

 

 йўқотиш 

  

  ЁИ-1.3 Ҳом ашёни ва 

қадоқлаш материалини 

тайёрлаш 

   

 

    

 

    

 

  

 

 йўқотиш 

  

  

ЁИ-1.4 Ингредиент- 

ларни тортиш ва элаш 

(элак d=150 мкм) 

 

 

 

 

    

       

 

 йўқотиш 

  

 
ТЖ-1.1Аралаштириш, 

нам донадорлаш, 

қуритиш    

Т Ж-1Таблетка 

массасини тайёрлаш    

    

 

  

      

  

 

ТЖ-1.2 Қуруқ донадорлаш 

(элак d=1000 мкм)    

  

    

       

 

 

ТЖ-1.3 Гранулаларни 

кальций стеарат билан 

упалаш 

    

 

     

 

       

 

  Йўқотиш   ТЖ-2.1 Таблетка 

машинасида диам. 7мм, 

ўрт.оғир 0,16г таблетка-

ларни олиш. 

   

ТЖ-2 Таблеткаларни 

олиш 

     

       

 

 йўқотиш 

  ҚЖ-1.1Қадоқлаш 

    
ҚЖ-1. Қадоқлаш 

жиҳозлаш 

  

    

  

      

 

       

  

  

ҚЖ-1.2 Жиҳозлаш 

   
Тайёр маҳсулот   

 

       8- расм . «Гератан»таблеткасининг технологик чизмаси 

БИЛДИРГИ:  

ЁИ-Ёрдамчи ишлар ТЖ-Технологик жараён ҚЖ-Қадоқлаш, қадоқлаш 

ЁИ 1. Ёрдамчи ишлар – ЁИ 1.1, ЁИ 1.2, ЁИ 1.3, ЁИ 1.4  жараёнларни ўз 

ичига олади. Бу жараён параллель равишда олиб борилади. 

ЁИ 1.1 Ишлаб чиқариш майдонини тайёрлаш. 

ЁИ 1.2 Технологик жараён учун  хонани  керакли анжомлар  билан жиҳозлаб 

тайёрлаш. 

ЁИ 1.3 Ҳом ашёни ва қадоқлаш материалини тайёрлаш. 

ЁИ 1.4 Таблетка массаси таркибига ёт заррачалар  ва механик қўшимчаларни 

аралашиб кетиш ҳодисасини олдини олган холда анжабор қуруқ экстракти ва 

ёрдамчи моддалар тешикчасининг диаметри 150 мкм бўлган элакдан 

ўтказилади ва  керакли миқдорда тарозиларда тортилади. 

Т Ж 1Таблетка массасини тайёрлаш  

ТЖ 1.1 Анжабор қуруқ экстракти ва ёрдамчи моддалар аралаштирилди, 

масса 96% ли этил спирти билан намланди. Нам массани тешигининг 

диаметри 2000 мкм бўлган элакдан ўтказилиб, 30-40°С да қуритиш шкафида 

қуритилади. 

 ТЖ 1.2 Массани иккинчи марта тешигининг диаметри 1000 мкм бўлган 

элакдан ўтказиб, қуруқ донадорланди.   

ТЖ 1.3 Массани олдиндан тешигининг диаметри 100 мкм бўлган элакдан 

ўтказилган кальций стеарат билан  упаланди.  

ТЖ 2 Таблеткаларни  олиш 

ТЖ 2.1.Таблетка машинасида диаметри 7 мм дан, ўртача оғирлиги 0,16 г 

бўлган «Гератан» таблеткалари олинади. 

ҚЖ 1Таблеткаларни қадоқлаш, жиҳозлаш 

ҚЖ 1.1 Таблеткаларни бирламчи идишларга қадоқланади ва жиҳозланади. 

ҚЖ 1.2 Қадоқланган таблеткаларни транспорт идишларига жиҳозланади  ва 

маркировкаланади. 

V-БОБ. «ГЕРАТАН» ТАБЛЕТКАСИНИНГ СИФАТИНИ БАХОЛАШ, 

СТАНДАРТЛАШ ВА БИОСАМАРАДОРЛИГИНИ ЎРГАНИШ 

 

§5.1 «Гератан» таблеткасининг сифат кўрсаткичларини аниқлаш 

Таблетка технологиясини ишлаб чиқишда унинг сифатини баҳолаш 

муҳим аҳамиятга эга бўлган якуний  босқичлардан бири хисобланади.  

Технологияси ишлаб чиқилган «Гератан» таблеткаларнинг сифатини 

баҳолаш ДФнинг XI-нашрининг “Таблеткалар” умумий фармакопея 

мақоласи ва амалдаги меъёрий ҳужжатлар (МҲ) талабларига асосан олиб 

борилди[59,61,63,66]. 

«Гератан»    таблеткаларининг ташқи кўринишини аниқлаш 

Бунинг учун 20 дона «Гератан» таблеткалари қуролланмаган оддий кўз 

билан кузатилди. Таблеткалар қўнғир рангли, юзаси силлиқ, қолипларга 

ёпишмаган, бир хил кўринишга эга эканлиги аниқланди. 

Олинган натижалар 5.2-жадвалда келтирилган. 

«Гератан» таблеткаларининг баландлигини   диаметрига 

мутаносиблигини аниқлаш 

«Гератан» таблеткаларининг баландлигини диаметрига 

мутаносиблигини аниқлаш адабиётларда  келтирилган усуллар ёрдамида 

ўрганилди. «Гератан» таблеткаларининг диаметри 7мм бўлиб, баландлиги 

2,1-3,3мм оралиғида бўлди. Олинган тажриба натижаларидан 

таблеткаларнинг баландлигини  диаметрига мутаносиблиги 34% ни ташкил 

этди ва умумий фармакопея мақоласидаги талабларига жавоб беради. 

Олинган натижалар 5.2-жадвалда келтирилган. 

«Гератан» таблеткаларининг чинлигини аниқлаш 

«Гератан» таблеткаларининг чинлиги адабиётларда  келтирилган 

усуллар ёрдамида олиб борилиб, таблетка таркибидаги ошловчи моддаларга 

сифат реакцияси ўтказилди: 

1.Темир аммонийли аччиқтош билан реакцияда қорамтир-яшил рангли 

чўкма хосил бўлди. 

2. Қўрғошин тузи эритмаси ва калий бихромат эритмаси билан 

реакцияда ошловчи моддалар  тўқ жигар рангли чўкма ҳосил қилди. 

3. 1% ванилиннинг концентрланган хлорид кислота эритмаси билан  

реакцияда эритма аввал оч-қизил рангга, кейин қизил рангга ўтди. 

 Олинган натижалар 5.2-жадвалда келтирилган. 

«Гератан» таблеткаларини ўртача оғирлиги ва ундан четланишини 

аниқлаш 

«Гератан» таблеткаларини ўртача оғирлиги ва ундан четланишини 

аниқлаш адабиётларда  келтирилган усуллар ва асбобларда олиб борилди. 

Таблеткаларнинг ўртача оғирлиги ва ундан четланиши-0,162+3,0% ва  

0,162-2,8%ни ташкил қилди ва амалдаги МҲ  талабларига жавоб берди. 

Олинган натижалар 5.2-жадвалда келтирилган. 

«Гератан»  таблеткаларининг  қаттиқлигини аниқлаш 

Таблеткаларнинг қаттиқлигини аниқлаш- адабиётларда  келтирилган 

усуллар ва асбобларда 2 хил усулда аниқланди.  

а) Таблеткаларнинг ишқаланишга бўлган қаттиқлиги-98,6%ни ташкил  

қилди ва амалдаги МҲ  талабларига жавоб берди. 

б) Синишга бўлган қаттиқлигини аниқлашда-5 марта такрорланган 

тажрибалардан 50,0-55,0 Н оғирликда таблеткаларни синдирди ва натижа 

қониқарли, деб ҳисобланди.  

Олинган натижалар 5.2-жадвалда келтирилган. 

«Гератан» таблеткасининг  сувдаги  парчаланувчанлигини аниқлаш 

«Гератан» таблеткасини сувдаги парчаланувчанлигини адабиётларда  

келтирилган асбоб ва усулда аниқланди. 5 марта такрорий тажриба 

натижаларидан таблеткалар 8-10 дақиқа ичида парчаланди ва  амалдаги МҲ 

талабига жавоб берди. 

Олинган натижалар 5.2-жадвалда келтирилган. 

«Гератан» таблеткасининг микробиолик тозалигини аниқлаш  

 «Гератан» таблеткасининг микробиологик тозалиги ДФнинг XI-

нашрининг 2 ўзгаришидаги, 4А категория бўйича Тошкент фармацевтика 

институти қошидаги «Дори воситаларини стандартлаш илмий маркази» 

лабораториясида аниқланди. «Гератан» таблеткасини микробиологик 

тозалиги бўйича амалдаги МҲ  талабларига жавоб берди. 

 1 г препаратда аэроб бактериялар умумий сони 10 КОЕ дан кўп 

бўлмади, замбуруғларнинг умумий сони 10 КОЕ бўлди, Esсherichia coli,  

умуман бўлмади. (2019йил 26-февралдаги №4781сон баённома) 

 

§5.2 «Гератан» таблеткасининг миқдорини аниқлаш ва стандартлаш 

«Гератан» таблеткаси таркибидаги ошловчи моддалар миқдори 

перманганатометрик титрлаш усулида олиб борилди.  

«Гератан» таблеткаси таркибидаги ошловчи моддалар миқдори  (г) 

қуйидаги формула ( 5.1) ёрдамида аниқланади. 

 

 
 

m
Wa

KVV
X 






100

100004157,001  ( 5.1 ) 

 

Бу ерда: V1- танинлар ва индигосульфон кислотани титрлаш учун сарф 

бўлган   калий перманганат (0 ,02 моль/л), эритмасининг мл миқдори; 

V0–индигосульфон кислотани титрлаш учун сарф этилган калий перманганат 

(0,02 моль/л), эритмасининг мл миқдори; 

 0,004157-таниннинг калий перманганат 0,02 моль/л эритмаси  бўйича титри; 

 а-таблеткани аниқ тортмаси, г; 

 W-намлиги,% хисобида; 

 К-тузатиш коэффициенти  (=1,021). 

 m –таблетканинг ўртача оғирлиги, г  

Индигосульфон кислотани тайёрлаш анжабор қуруқ экстрактида 

келтирилган усул бўйича олиб борилади. 

«Гератан» таблеткаси таркибидаги ошловчи моддалар миқдорини  

аниқлаш  натижалари 5.1-жадвалда келтирилган. 

5.1-жадвал 

«Гератан» таблеткаси таркибидаги ошловчи моддалар миқдорини 

аниқлаш натижалари 

№ Таблеткани 

аниқ 

тортмаси, г 

Титрлаш учун кетган 

калий перманганат-

нинг миқдори, мл 

Ошловчи 

моддалар 

миқдори, г 

Метрологик тавсифи 

1. 0,255 21,7 0,0572 Хўрт=0,0586 

F=4, S2=0,000529 

S=0,023; Sx=0,0010 

P=95; t(95%,4)=2,78 

∆X=0,0065;Xўрт=0,0029 

Еўрт=4,9577 

2. 0,251 20,9 0,0558 

3. 0,249 22,9 0,0615 

4. 0,250 22,0 0,0592 

5 0,258 22,6 0,0590 

5.2-жадвалда келтирилган миқдорий таҳлил натижаларига кўра, 

«Гератан» таблеткаси таркибидаги ошловчи моддалар миқдори ўртача 

0,0586г ни ташкил қилди ва ўртача талаб чекланмаси 0,051 г дан 0,065 г 

оралиғида бўлиш керак, деб стандартланди. 

«Гератан» таблеткаларининг сифатини баҳолаш “Таблеткалар” умумий 

фармакопея мақоласи (ДФнинг XI нашри) ва амалдаги меъёрий ҳужжатлар 

(МҲ) талабларига асосан олиб борилди. «Гератан» таблеткасининг сифат 

кўрсаткичлари ва миқдорий таҳлили натижалари 5.2-жадвалда келтирилган. 

5.2-жадвал 

«Гератан» таблеткаларининг сифатини баҳолаш  ва миқдорий тахлил 

натижалари  

Ўрганилган 

кўрсаткичлар 

МҲ талаби 

бўйича  кўрсаткичлар 

Олинган 

натижалар 

Ташқи кўриниши Қўнғир рангли, қирралари бутун, юзаси 

силлиқ таблеткалар  

Мос 

келади 

Чинлиги: 

Ошловчи моддалар  

1.Темир аммонийли аччиқтош билан 

қорамтир-яшил рангли чўкма. 

2.Қурғошин тузи ва калий бихромат 

эритмаси билан  тўқ жигар рангли чўкма 

3.1% ванилиннинг концентрланган  хлорид 

кислотадаги эритмаси билан аввал оч-

қизил ранг, кейин қизил ранг. 

Мос 

келади 

Баландлигини 

диаметрига бўлган 

мутаносиблиги, % 

30-40% оралиғида бўлиш керак 34% 

Ўртача оғирлиги ва 

ундан четланиш г, % 

±7,5%дан ошмаслиги керак 0,162+3,0 

0,162-2,8 

Парчаланиши, дақ. 15дақиқагача. 8-10 дақ. 

Синишга бўлган 

қаттиқлиги, Н 

30,0 Н дан кам бўлмаслиги керак 55,0Н 

Ишқаланишга бўл- 

ган қаттиқлиги, % 

97,0-100% 98,6 

Эриши, 45 дақиқада 75% дан кам бўлмаслиги керак 86,02 

Микробиологик  

тозалиги 

XI ДФ  2-нашр, 2 ўзгариш, 4А категория. Қониқар-

ли 

Ошловчи моддалар 

миқдори ,г   

0,051 г дан 0,065 г оралиғида бўлиш керак 0,0586 

 

 

5.2-жадвалда келтирилган натижаларга асосан таҳлил қилинаётган 

«Гератан» таблеткалари сифат ва миқдор кўрсаткичлари бўйича МҲ 

талабларига мос келади.  

Анжабор қуруқ экстракти учун ишлатилган миқдорий таҳлил усулини 

илк маротаба «Гератан» таблеткасининг миқдорини аниқлаш учун 

қўлланилди. Бунда таблетка таркибидаги ёрдамчи моддалар таҳлил усулига 

ҳалақит бермади ва олинган натижалар ижобий бўлди. Демак, ушбу 

миқдорий таҳлил усулларидан «Гератан» таблеткасининг 

биосамарадорлигини баҳолашда ва таблетка дори шакли учун МҲ тузишда 

фойдаланиш мумкин бўлади. 

§ 5.3  «Гератан» таблеткасининг  биосамарадорлигини  

in vitro усулида   аниқлаш 

Таблетка таркибидаги таъсир қилувчи моддаларнинг ажралиб чиқиш 

даражасини аниқлаш учун «Айланма кажава» асбобида  (37ºС±1,0С) 500 мл 

сувли муҳитда ва айланиш тезлиги дақиқасига 50, 100, 150, 200 бўлган 

расмий усулда олиб борилди. Кажавага «Гератан» таблеткаси солиниб, 45 

дақиқа давомида ҳар 15 дақиқада 50 мл дан намуна олинди ва таблеткадан 

ажралиб чиққан ошловчи моддалар миқдорини  перманганатометрик  

титрлаш  усулида аниқланди. 

«Гератан» таблеткаси таркибидан эритувчига ажралиб чиққан ошловчи 

моддалар миқдори (Х) фоизларда қуйидаги (5.2) формула ёрдамида 

аниқланди: 

 

 
 WL

KVV
X






10050

100100500004157,001     (5.2) 

 Бу ерда:V1- олинган намунани титрлаш учун сарф этилган  калий 

перманганат (0,02 моль/л), эритмасининг  миқдори, мл; 

V0 – индигосульфон кислотани титрлаш учун сарф этилган калий 

перманганат (0,02 моль/л), эритмасининг миқдори, мл; 

0,004157-таниннинг калий перманганат 0,02 моль/л эритмаси бўйича титри; 

W- таблетка намлиги,% 

L-1 дона  таблетка таркибидаги ошловчи моддалар  миқдори, г; 

К - тузатиш коэффициенти-1,021. 

«Айланма кажава» асбобида ҳар хил тезликда эритувчига ажралиб 

чиққан «Гератан» таблеткаларини таркибидаги  ошловчи моддалар миқдори 

 5.3-жадвалда келтирилган 

5.3-жадвал 

«Гератан» таблеткаси таркибидаги ошловчи моддаларнинг ажралиб 

чиқиш кинетикаси 

Тезлик 

айл/дақ. 

Ошловчи 

моддалар 

миқдори,% 

Эритмага ўтиш вақти, дақиқа 

15 30 45 60 

50 Сt 

C0-Ct 

ln (C0-Ct) 

32,4 

67,6 

4,21 

54,7 

43,3 

3,77 

66,3 

33,7 

3,52 

71,4 

28,6 

3,35 

100 Сt 

C0-Ct 

ln (C0-Ct) 

41,9 

49,1 

4,12 

71,5 

28,5 

3,34 

86,0 

14,0 

2,63 

92,6 

7,4 

2,0 

150 Сt 

C0-Ct 

ln (C0-Ct) 

48,7 

51,3 

3,93 

81,2 

18,2 

2,9 

88,6 

11,4 

2,43 

94,1 

5,9 

1,77 

200 Сt 

C0-Ct 

ln (C0-Ct) 

51,8 

48,0 

3,87 

83,6 

16,4 

2,79 

90,3 

9,7 

2,27 

95,2 

4,8 

1,56 

5.3-жадвалда келтирилган тажриба натижаларига кўра, 

таблеткаларнинг эриши кажаванинг дақиқасига 50-200 айланиш тезлигида 

ҳар хил бўлган. Кажаванинг айланиш тезлиги дақиқасига 50 марта бўлганда 

45 дақиқа давомида эритувчига ажралиб чиққан биофаол моддалар миқдори 

66,3% ни ташкил этган бўлса, кажаванинг айланиш тезлиги дақиқасига 100, 

150, 200 марта бўлганида эса таъсир этувчи модданинг 86% дан кўпроғи 

эритувчига ажралиб чиққанлиги маълум бўлди. 

Энг мўътадил тезликни илмий асосда танлаб олиш мақсадида  тажриба 

натижаларидан олинган  таблетка   эришининг  яримлогарифмли эгри чизиғи 

9-расмда тасвирланди. 

 

 

9-расм «Гератан» таблеткаси эришининг яримлогарифмли эгри 

чизиғи 

9-расмдаги тажриба натижаларидан кўриниб турибдики, «Гератан» 

таблеткасининг эриши талаб даражасида бўлиб, кажаванинг айланиш тезлиги 

дақиқасига 100 маротаба айланганидаги тезлик тўғри чизиққа мос тушди ва 

ушбу тезликда таблетканинг эришини олиб бориш мақсадга мувофиқ 

эканлиги исботланди. 

«Гератан» таблеткасининг эришини 45 дақиқадан сўнг таблеткадан 

эритувчига ажралиб чиққан ошловчи моддалар миқдорини аниқлаш 

натижалари 5.4- жадвалда кўрсатилган. 

5.4- жадвал 

 «Гератан» таблеткаси таркибидан ажралиб чиққан таъсир қилувчи 

модданинг миқдорини аниқлаш натижалари(in vitro) 

Титрлаш учун кетган 

калий перманганат-

нинг миқдори, мл 

Таъсир қилувчи 

модданинг таблетка-

даги миқдори, % 

Метрологик тавсифи 

2,54 86,36 Хўр=86,02, f=4, S2=0,6589;   

S=0,8117; Sx=0,3630; 

P=95;t(95%,4)=2,78 

∆X=2,2565;    X ўр=1,0092 

Е=2,2632;  Еўр=1,1731 

2,53 85,88 

2,53 86,91 

2,52 84,73 

2,55 86,23 

5.4-жадвалдаги тажриба натижалардан маълум бўлдики, танланган 

таркиб ва ишлаб чиқилган технологияни баҳолаш учун таблетка 

биосамародорлигини in vitro усулида ўрганилганда, «Гератан» таблеткасидан 

45 дақиқадан сўнг ажралиб чиққан таъсир этувчи модда миқдори ўртача 

86,02% ни ташкил этди. Бу натижа бўйича «Гератан» таблеткаларини эриши  

амалдаги МҲ ва фармакопея  талабларига жавоб беради.  

VI-БОБ. АНЖАБОР ҚУРУҚ ЭКСТРАКТИ ВА  «ГЕРАТАН»  

ТАБЛЕТКАСИНИНГ  САҚЛАНИШ ШАРОИТИНИ АНИҚЛАШ  ВА 

ЯРОҚЛИЛИК МУДДАТИНИ БЕЛГИЛАШ  

 

§6.1 Анжабор қуруқ экстрактини сақланиш шароитини аниқлаш  ва 

яроқлилик муддатини белгилаш  

Қуруқ экстрактнинг сифати кўп жиҳатдан унинг сақлаш шароитига 

боғлиқ бўлиб, дори воситаларининг сақланиш мобайнида сифатининг 

ўзгариши билан белгиланади. 

 Ҳар битта янги технологияси ишлаб чиқилган дори  воситаларини  ҳар 

хил усулда сақланишини (табиий ва сунъий усулда) ўрганиб чиқиш мақсадга 

мувофиқ бўлади. Сақланиш давомида уларни ташқи кўринишининг 

ўзгариши, турли кимёвий ўзгаришлар туфайли (оксидланиш, қайтарилиш, 

гидролиз ва ҳоказо) ва биофаол моддани терапевтик самарадорлигининг 

пасайиши каби ҳодисалар кузатилиши мумкин[16,67] 

§6.1.1 Табиий усулда анжабор қуруқ экстрактини турли 

қадоқларда сақлаш асосида яроқлилик муддатини  белгилаш 

Дори воситаларининг табиий усулда турғунлигини ўрганиш учун, 

биринчи маротоба технологияси ишлаб чиқилган анжабор қуруқ экстракти 

сақланиш шароитини аниқлаш ва шу асосда яроқлилик муддатини белгилаш 

мақсадида тиббиётда ишлатишга рухсат этилган идишлардан бурама 

пластмасса қопқоқли (ОСТ 64-87-81) шиша банкаларга (ОСТ 64-2-71-0-80) ва 

полиэтиленли идишларга (6-19-416-80) ва ҳар бирига 10 г анжабор қуруқ 

экстрактидан солиб, қадоқлашдан олдин уларни барча сифат кўрсаткичлари 

тегишли меъёрий ҳужжатлар талаблари бўйича текширилди. Сақланиш 

шароити табиий шароитда ўтказилган бўлиб, анжабор қуруқ экстракти оддий 

шароитда 15°-36°С ҳарорат оралиғида қуруқ, салқин ва ёруғликдан 

ҳимояланган жойда 2,5 йил давомида сақланди.  

Мунтазам равишда сақланаётган  анжабор қуруқ экстрактининг ташқи 

кўриниши, чинлиги, оғир металлар миқдори, намлиги, микробиологик 

тозалиги ва таъсир қилувчи моддаларнинг миқдорини, адабиётларда 

келтирилган усуллар ёрдамида аниқланди ва бу жараён қуруқ экстрактнинг 

сифат кўрсаткичларида ўзгаришлар кузатилмагунга қадар давом эттирилди. 

Олинган тажриба натижалари 6.1-6.2-жадвалларда келтирилган. 

 6.1-6.2-жадвалдаги тажриба натижалари шуни кўрсатадики, сақланиш 

мобайнида ҳар 6 ойда анжабор қуруқ экстрактининг сифат ва миқдор 

кўрсаткичлари тегишли меъёрий ҳужжатлар асосида назорат қилинганда  

уларнинг сифати 2,5 йил давомида ҳам ўзгармади. Демак, анжабор қуруқ 

экстрактининг юқоридаги келтирилган жиҳоз турларида сақлаш мумкин.  

 

§6.1.2 «Тезлаштирилган эскириш» усулида анжабор қуруқ 

экстрактини турли қадоқларда сақлаш асосида яроқлилик муддатини  

белгилаш 

Дори воситаларини «Тезлаштирилган эскириш» усулида сақланиш  

шароитини аниқлаш термостатларда, юқори ҳароратларда олиб борилади. 

Ҳар бир текшириладиган дори учун мақсадга мувофиқ ҳароратни тажриба 

йўли билан танлаб олинади.  

Анжабор қуруқ экстрактини «Тезлаштирилган эскириш» усулида 

сақланиш шароитини аниқлаш ва яроқлилик муддатини белгилаш мақсадида 

бурама пластмасса қопқоқли (ОСТ 64-87-81) шиша банкаларга (ОСТ 64-2-71-

0-80) ва полиэтиленли идишларга (6-19-416-80) ва ҳар бирига 10 г анжабор 

қуруқ экстрактидан солиб қадоқланди ва термостатда 40°Сда 230 кун 

мобайнида сақланди. «Тезлаштирилган эскириш» усулдаги 230 кун икки 

ярим йилга тўғри келади. Термостатда сақланишга қўйилган анжабор қуруқ 

экстракти хар ярим йилга тўғри келадиган муддатда олиниб, барча сифат ва 

миқдорий кўрсаткичлари аниқланди.  

Мунтазам равишда сақланаётган анжабор қуруқ экстрактини ташқи 

кўриниши, чинлиги, оғир металлар миқдори, намлиги, микробиологик 

тозалиги ва таъсир қилувчи моддаларнинг миқдори, адабиётларда 

келтирилган усуллар ёрдамида аниқланди ва бу жараён қуруқ экстрактнинг 

сифат кўрсаткичларида ўзгаришлар кузатилмагунча давом  эттирилди. 

Олинган тажриба натижалари 6.3-6.4-жадвалларда келтирилган. 

6.3-6.4-жадвал натижалари шуни кўрсатадики, «Тезлаштирилган 

эскириш» усулида кўрсатилган қадоқларда сақланган анжабор қуруқ 

экстракти ҳар 6 ойдан сўнг текширилганида уларнинг сифати 2,5 йил 

давомида ҳам ўзгармаган. Демак анжабор қуруқ экстрактини юқоридаги 

келтирилган жиҳоз турларида сақлаш мумкин.  

 

§6.2 «Гератан» таблеткасининг сақланиш шароитини аниқлаш  ва 

яроқлилик муддатини белгилаш  

Технологияси ишлаб чиқилган «Гератан» таблеткаларининг 

турғунлигига, уларни тайёрлашда ишлатиладиган ёрдамчи моддаларнинг 

тури ва миқдори, технологик жараён, ташқи муҳит (ҳарорат, намлик, 

ёруғлик), шунингдек қадоқлаш усули, қадоқланадиган жиҳоз тури,таъсир 

этади. 

 Сақланиш шароитини белгилаш бўйича олиб борилган тажрибаларда 

таблеткаларнинг сифат кўрсаткичлари ҳарорат, намлик ва  жиҳозланадиган 

идиш турининг таъсири ўрганилди.  

Таклиф этилган таркиб ва технология бўйича тайёрланган «Гератан» 

таблеткаларини сақланиш шароитини аниқлаш 2 хил усулда (табиий ва 

тезлаштирилган) ўрганиб чиқиш мақсадга мувофиқ бўлди.   

§6.2.1 «Гератан» таблеткасининг табиий усулда турли қадоқларда 

сақлаш асосида яроқлилик муддатини  белгилаш 

       

 Биринчи марта технологияси ишлаб чиқилган «Гератан» 

таблеткаларини сақлаш шароитини аниқлаш  ва шу асосда яроқлилик 

муддатини белгилаш учун бурама пластмасса қопқоқли (ОСТ 64-87-81) 

шиша банкаларда (ОСТ 64-2-71-0-80) ва полиэтиленли идишлар (6-19-416-

80) ва ҳар бирига «Гератан» таблеткаларини 30 тадан солиб қадоқланди.   

Биринчи усул табиий шароитда бўлиб, «Гератан» таблеткалари хонада 

15°-36° С ҳарорат оралиғида, қуруқ, салқин ва ёруғликдан ҳимояланган 

жойда 3 йил давомида сақланди.  

Мунтазам равишда сақланаётган «Гератан» таблеткаларини эса ташқи 

кўриниши, чинлиги, ўртача оғирлиги ва ундан четланиши, ишқаланишга ва 

синишга бўлган қаттиқлиги,микробиологик тозалиги, сувда парчаланиши, 

эриши ва таъсир қилувчи моддаларнинг миқдори адабиётларда келтирилган 

усуллар ёрдамида аниқланди.  

Тажрибаларда келтирилган маълумотларга кўра табиий усулда 

«Гератан» таблеткаларини ҳар 6 ойда текширилганда уларнинг сифати 3 йил 

давомида ҳам ўзгармади.  

Олинган тажриба натижалари 6.5-6.6- жадвалларда келтирилган. 

 6.5-6.6- жадваллардаги тажриба натижаларидан кўриниб турибдики, 

«Гератан» таблеткаларини юқоридаги келтирилган жиҳоз турларида қуруқ, 

ёруғликдан ҳимояланган жойда 3 йил давомида сақланиши мумкинлиги 

маълум бўлди. 

 

 



94 
 

§6.2.2 «Гератан»  таблеткасининг «Тезлаштирилган эскириш» 

усулида турли қадоқларда сақлаш асосида яроқлилик муддатини  

белгилаш 

Иккинчи усул бўйича «Гератан» таблеткаларини «Тезлаштирилган 

эскириш» усулда, яъни термостатда 40°С да яроқлилик  муддатини белгилаш 

учун бурама пластмасса қопқоқли (ОСТ64-87-81) шиша банкаларга (ОСТ 64-

2-71-0-80) ва полиэтиленли идишларга (6-19-416-80) ва ҳар бирига  

«Гератан» таблеткаларини 30 тадан солиб қадоқланиб, 276-кун мобайнида 

сақланди. Тезлаштирилган усулдаги 276 кун-уч йилга тўғри келади. 

Термостатда сақланишга қўйилган «Гератан» таблеткаларини ҳар ярим йилга 

тўғри келадиган муддатда олиниб барча сифат ва миқдор кўрсаткичлари  

аниқланди. 

Изланиш натижаларидан «Тезлаштирилган эскириш» усулида 3 йил 

давомида таблеткаларнинг турғун сақланлигини инобатга олган ҳолда 

«Гератан» таблеткаларининг яроқлилик муддати-3 йил деб  белгиланди.  

Олинган тажриба натижалари 6.7-6.8-  жадвалларда келтирилган. 

6.7.-6.8-жадваллардаги тажриба натижалари шуни кўрсатадики, 

«Тезлаштирилган эскириш» усулида «Гератан» таблеткаларини юқоридаги 

келтирилган жиҳоз турларида   қуруқ, ёруғликдан ҳимояланган жойда 3 йил 

давомида сақлаш  мумкин. 

6.1-жадвал 

Табиий шароитда сақланган анжабор қуруқ экстрактининг сифат ва миқдор кўрсаткичлари 

(шиша идишда сақланган анжабор қуруқ экстракти) 

Текшириш натижалари  

Сақлаш 

муддати 

Ташқи 

кўриниши 

Чинлиги: темир 

аммонийли 

аччиқтош билан 

қорамтир-яшил 

рангли чўкма 

Оғир 

металлар 

миқдори,% 

Намлиги, 

% 

Ошловчи 

моддалар 

миқдори,% 

Микробиологик  

тозалиги 

 

Хулоса 

Дастлабки 

6 ой 

1йил 

1йил 6 ой 

2йил 

2йил 6 ой 

 

Қўнғир рангли, 

ўзига хос ҳидга 

ва  буришти-

рувчи  мазага 

эга 

гигроскопик 

кукун 

Қониқарли 

Қониқарли 

Қониқарли 

Қониқарли 

Қониқарли 

Қониқарли 

0,01 дан кам 

0,01 дан кам 

0,01 дан кам 

0,01 дан кам 

0,01 дан кам 

0,01 дан кам 

 

4,70 

4,78 

4,80 

4,84 

4,89 

4,95 

 

61.65 

60,48 

60,04 

59,68 

59,97 

54,35 

 

 XI ДФнинг  2-

нашри 2 

ўзгариш, 4А 

категория 

Яроқли 

Яроқли 

Яроқли 

Яроқли 

Яроқли 

Яроқли 

6.2-жадвал 

Табиий шароитда сақланган анжабор қуруқ экстрактининг сифат ва миқдор кўрсаткичлари 

(пластмасса идишда сақланган анжабор қуруқ экстракти) 

Сақлаш 

муддати 

Ташқи 

кўриниши 

Чинлиги:темир 

аммонийли 

аччиқтош  билан 

қорамтир-яшил 

рангли чўкма 

Оғир 

металлар,% 

Намлиги, 

% 

Ошловчи 

моддалар 

миқдори,% 

Микробиол

огик  

тозалиги 

 

Хулоса 

1 2 3 4 5 6 7 8 

Дастлабки 

6 ой 

1 йил 

1йил 6 ой 

2 йил 

2 йил 6 ой 

 

Қўнғир рангли, 

ўзига хос ҳидга 

ва  буришти-

рувчи  мазага 

эга гигроскопик 

кукун 

Қониқарли 

Қониқарли 

Қониқарли 

Қониқарли 

Қониқарли 

Қониқарли 

0,01 дан кам 

0,01 дан кам 

0,01 дан кам 

0,01 дан кам 

0,01 дан кам 

0,01 дан кам 

 

4,70 

4,88 

4,76 

4,85 

4,88 

4,94 

 

61,65 

61,26 

60,68 

60,68 

59,86 

59,84 

 XI ДФнинг   

2-нашри 2- 

ўзгариш, 4А 

категория 

Яроқли 

Яроқли 

Яроқли 

Яроқли 

Яроқли 

Яроқли 

6.3-жадвал 

«Тезлаштирилган эскириш» шароитида сақланган анжабор қуруқ экстрактининг сифат ва миқдор 

кўрсаткичлари(40оС) (шиша идишда сақланган анжабор қуруқ экстракти) 

Текширилган  

кўрсаткичлар  

Бошланғич  

 намуна  

Тажриба  натижалари  

46  кун 

(6 ой) 

92  кун 

(1йил) 

138(1йил 6 

ой) 
184(2 йил) 

230(2йил 6 

ой) 

Ташқи  

кўриниши  

Қўнғир рангли, ўзига 

хос ҳидга ва 

буриштирувчи  мазага 

эга гигроскопик кукун 

Ижобий Ижобий Ижобий Ижобий Ижобий 

Чинлиги: 

ошловчи  

моддалар 

темир аммонийли 

аччиқтош билан қорам-

тир-яшил рангли чўкма  

Қониқарли 

 

Қониқарли 

 

Қониқарли 

 

Қониқарли 

 

Қониқарли 

 

Оғир металлар,% 0,01 дан кам 0,01 дан кам 0,01 дан кам 0,01 дан кам 0,01 дан кам 0,01 дан кам 

Намлиги, % 4,65 4,72 4,78 4,85 4,85 4,9 

Ошловчи модда-

лар миқдори,% 
61,5 60,8 59,4 58,7 58,2 56,3 

Микробиологик  

тозалиги 

XI ДФнинг  2-нашри, 2- 

ўзгариш, 4А категория 

Қониқарли 

 

Қониқарли 

 

Қониқарли 

 

Қониқарли 

 

Қониқарли 

 

Хулоса Яроқли Яроқли Яроқли Яроқли Яроқли Яроқли 

6.4-жадвал 

“Тезлаштирилган эскириш”  шароитида  сақланган анжабор қуруқ экстрактининг сифат ва миқдор 

кўрсаткичлари (40оС)(пластмасса идишда сақланган анжабор қуруқ экстракти) 

Текширилган  

кўрсаткичлар  

Бошланғич  

 намуна  

Тажриба  натижалари  

46  кун(6 

ой) 

92  

кун(1йил) 
138(1йил 6 ой) 184(2 йил) 

230(2йил 6 

ой) 

Ташқи  кўриниши  

Қўнғир рангли, ўзига 

хос ҳидга ва 

буриштирувчи  мазага 

эга гигроскопик кукун 

Ижобий Ижобий Ижобий Ижобий Ижобий 

Чинлиги: 

ошловчи моддалар 

темир аммонийли 

аччиқтош билан 

қорамтир-яшил рангли 

чўкма 

Қониқарли 

 

Қониқарли 

 

Қониқарли 

 

Қониқарли 

 

Қониқарли 

 

Оғир металлар ,% 0,01 дан кам 0,01 дан кам 0,01 дан кам 0,01 дан кам 0,01 дан кам 0,01 дан кам 

Намлиги, % 4,7 4,75 4,77 4,83 4,90 4,95 

Микробиологик  

тозалиги 

XI ДФнинг  2-нашри, 2- 

ўзгариш, 4А категория 
Қониқарли Қониқарли Қониқарли Қониқарли Қониқарли 

Ошловчи моддалар 

миқдори,% 
61,4 60,3 59,8 58,9 56,8 56,5 

Хулоса Яроқли Яроқли Яроқли Яроқли Яроқли Яроқли 

6.5-жадвал 

Табиий шароитда сақланган «Гератан» таблеткасининг сифат ва миқдор кўрсаткичлари 

(шиша идишда сақланган «Гератан»  таблеткалари) 

Текшириш натижалари 

Сақлаш 

муддати 

Ташқи 

кўриниши 

Чинлиги: 

темир аммонийли 

аччиқтош  билан  

қорамтир-яшил 

рангли чўкма 

Ўртача 

оғирлиги 

ва ундан 

четланиш

и , г; % 

Ишқалани

ши бўйича 

қаттиқлик, 

% 

Синишга 

бўлган 

қаттиқли

к 

Н 

Микро- 

биологик  

тозалиги 

 

Парча-

ланиши, 

дақиқа 

Эри

ши,

% 

Ошловчи 

моддалар 

миқдори, 

г 

Хулоса 

Дастлабки 

6 ой 

1йил 

1йил 6 ой 

2йил 

2йил 6 ой 

3 йил 

 

Қўнғир 

рангли, 

қирралари 

бутун, 

юзаси 

силлиқ 

таблеткалар 

Қониқарли 

Қониқарли 

Қониқарли 

Қониқарли 

Қониқарли 

Қониқарли 

Қониқарли 

0,162±2,9 

0,162±2,8 

0,162±3,1 

0,162±2,8 

0,162±2,8 

0,162±3,0 

0,162±2,7 

98,60 

98,60 

98,10 

98,70 

97,50 

97,56 

97,50 

55,0 

50,0 

50,0 

55,0 

60,0 

50,0 

55,0 

XI ДФ 

нинг  2-

нашри, 2-

ўзгариш, 

4А кате-

гория 

8-9 

8-10 

7-8 

9-10 

8-10 

8-10 

8-9 

86,00 

85,24 

85,05 

84,32 

84,73 

86,55 

86,63 

0,060 

0,058 

0,056 

0,056 

0,055 

0,054 

0,054 

Яроқли 

Яроқли 

Яроқли 

Яроқли 

Яроқли 

Яроқли 

Яроқли 

6.6-жадвал 

Табиий шароитда сақланган «Гератан» таблеткасининг сифат ва миқдор кўрсаткичлари 

(пластмасса идишларга қадоқланаган «Гератан» таблеткалари) 

Текшириш натижалари 

Сақлаш 

муддати 

Ташқи 

кўриниши 

Чинлиги: темир 

аммонийли 

аччиқтош билан 

қорамтир яшил 

рангли чўкма  

Ўртача 

оғирлиги ва 

ундан 

четланиши, 

г; % 

Ишқалани

ши бўйича 

қаттиқлик,

% 

Синишга 

бўлган 

қаттиқлик

, Н 

Парча-

ланиши, 

дақиқа 

Эриши

,% 

Микро

биоло-

гик  

тозали 

ги 

Ошловчи 

моддалар 

миқдори,

г 

Хулоса 

Дастлабки 

0,5йил 

1,0 йил 

1,5йил 

2,0йил 

2,5 йил 

3,0йил 

Қўнғир 

рангли, 

қирралари 

бутун, 

юзаси 

силлиқ 

таблеткалар 

 

 

Қониқарли 

Қониқарли 

Қониқарли 

Қониқарли 

Қониқарли 

Қониқарли 

Қониқарли 

0,162±2,9 

0,162±2,8 

0,162±3,0 

0,162±2,7 

0,162±2,7 

0,162±2,9 

0,162±2,8 

98,60 

98,30 

98,00 

98,90 

98,40 

98,28 

98,17 

55,0 

55,0 

55,0 

60,0 

60,0 

65,0 

55,0 

6-7 

8-10 

6-7 

8-9 

8-10 

6-8 

8-9 

86,00 

86,11 

86,35 

87,00 

86,88 

86,15 

86,22 

XI ДФ  

2-нашр, 

2- ўзга-

риш, 4А 

катего 

рия 

0,055 

0,059 

0,060 

0,060 

0,057 

0,058 

0,054 

Яроқли 

Яроқли 

Яроқли 

Яроқли 

Яроқли 

Яроқли 

Яроқли 

6.7-жадвал 

«Тезлаштирилган эскириш»  шароитида  сақланган  «Гератан»  таблеткасининг сифат ва миқдор 

кўрсаткичлари(шиша идишларга қадоқланаган «Гератан»  таблеткалари) 

Текширилган  

кўрсаткичлар  

Бошланғич  

 намуна  

Тажриба  натижалари  

46  кун(6 

ой) 

92  

кун(1йил) 

138(1йил 6 

ой) 
184(2 йил) 

230(2йил 6 

ой) 

276  

кун(3йил) 

Ташқи  кўриниши  

 

Қўнғир рангли, қир-

ралари бутун, силлиқ 

таблеткалар 

Ижобий Ижобий Ижобий Ижобий Ижобий Ижобий 

Чинлиги: ошловчи 

моддалар  

темир аммонийли 

аччиқтош билан  қорам-

тир-яшил рангли чўкма  

қониқарли қониқарли қониқарли қониқарли қониқарли қониқарли 

Ўртача оғирлиги ва  

ундан четланиши, г,%  

0,162±2,9 

 

0,162±2,8 

 

0,162±2,8 

 

0,162±2,5 

 

0,162±3,0 

 

0,162±2,5 

 

0,162±2,7 

 

Ишқаланишга бўлган 

қаттиқлик, % 
98,5 98,0 97,8 97,5 97,9 98,0 98,0 

Синишга  бўлган  

қаттиқлик , Н  
50,0 55,0 60,0 60,0 65,0 65,0 65,0 

Парчаланиши,дақ 6-8 6-7 8-10 8-9 6-8 5-7 9-10 

Эриши,% 86,0 85,4 83,5 83,4 82,0 84,5 84,1 

Микробиологик  

тозалиги 

XI ДФнинг  2-нашри,2- 

ўзгариш, 4А категория 
Қониқарли Қониқарли Қониқарли Қониқарли Қониқарли Қониқарли 

Ошловчи моддалар 

миқдори,г 
0,061 0,060 0,059 0,055 0,058 0,055 0,054 

Хулоса Яроқли Яроқли Яроқли Яроқли Яроқли Яроқли Яроқли 

6.8.-жадвал 

«Тезлаштирилган эскириш»  шароитида сақланган  «Гератан»  таблеткасининг сифат ва миқдор 

кўрсаткичлари(пластмасса идишларга қадоқланаган  «Гератан»  таблеткалари) 

Текширилган  

кўрсаткичлар  

Бошланғич  

 намуна  

Тажриба  натижалари 

46  кун 92 кун 138 184 230 276 

Ташқи  кўриниши  

 

Қўнғир рангли, қирралари 

бутун, силлиқ таблеткалар 
Ижобий Ижобий Ижобий Ижобий Ижобий Ижобий 

Чинлиги: 

ошловчи 

моддалар 

темир аммонийли аччиқтош 

билан  қорамтир-яшил рангли 

чўкма  

қониқарли қониқарли қониқарли қониқарли қониқарли қониқарли 

Ўртача оғирлиги ва 

ундан четланиш 

г,% 

0,162±2,9 0,162±2,5 0,162±2,5 0,162±2,9 0,162±2,6 0,162±2,8 
0,162±2,9 

 

Ишқаланишга бўлган 

қаттиқлик, %  
98,8 97,7 98,0 97,9 97,4 97,0 97,0 

Синишга  бўлган 

қаттиқлик , Н  
55,0 55,0 50,0 60,0 60,0 65,0 60,0 

Парчаланиши,дақ 6-8 5-7 6-7 6-8 8-10 5-7 8-10 

Эриши,% 86,8 85,8 84,7 83,9 83,1 82,5 82,1 

Микробиологик  

тозалиги 

XI ДФнинг 2-нашри, 2 -

ўзгариш, 4А категория 

Қониқарли 

 

Қониқарли 

 

Қониқарли 

 

Қониқарли 

 

Қониқарли 

 

Қониқарли 

 

Ошловчи модда-

лар миқдори,г 
0,060 0,059 0,059 0,058 0,056 0,055 0,055 

Хулоса Яроқли Яроқли Яроқли Яроқли Яроқли Яроқли Яроқли 

ХУЛОСАЛАР ВА ТАВСИЯЛАР 

1. Илк маратоба анжабор ўсимлигининг илдизи ва илдизпояларидан 

қуруқ экстракт олишни илмий асосланган технологияси ишлаб чиқилди. 

Бунда экстрагентнинг тури, жараён гидромодули, хом ашёни майдалик 

даражаси, ажратма олиш усулларини таъсири ўрганилди ва  перколяция 

усули тавсия этилди. 

2. Олинган анжабор қуруқ экстрактини физик-кимёвий  ва технологик 

хоссалари, сифат  ва миқдорий кўрсаткичлари ўрганилди. Анжабор қуруқ 

экстракти таркибидаги ошловчи моддаларнинг миқдори перманганатометрик 

титрлаш усулида аниқланган бўлиб, ошловчи моддалар миқдори 51% кам 

бўлмаслиги кераклиги белгиланди. 

3. Анжабор қуруқ экстракти асосида яллиғланишга ҳамда гипоксияга 

қарши таъсирга эга шартли равишда «Гератан» деб номланган таблетка 

таркибини танлаб олиш, технологиясини ишлаб чиқиш ва стандартлашнинг 

амалий жиҳатлари ҳал қилинди.  

4. Таклиф этилаётган анжабор қуруқ экстракти ва «Гератан» 

таблеткаларининг фармакологик фаоллигини аниқлаш клиник олди 

синовларида олиб борилди ва натижада улар яллиғланишга ҳамда гипоксияга 

қарши восита сифатида тавсия этилди. 

5. Анжабор қуруқ экстракти ва  «Гератан»  таблеткаларини қадоқлаш 

учун жиҳоз турлари танлаб олинди. Сақланиш шароити аниқланиб, 

яроқлилик муддатлари анжабор қуруқ экстракти учун-2,5 йил, «Гератан» 

таблеткалари учун – 3 йил деб белгиланди ва меъерий ҳужжатларда ўз 

аксини топди.  

6. Тавсия этилаётган анжабор қуруқ экстракти ва «Гератан» 

таблеткасини ишлаб чиқариш технологиялари бўйича саноат тажриба 

регламенти ва вақтинчалик фармакопея мақоласи лойиҳаси «SO'QOQ-

GILOSI» ФХ маҳаллий  фармацевтик корхонаси билан ҳамкорликда ишлаб 

чиқилди. Анжабор қуруқ экстракти ва таблетканинг технологик жараёнлари 

ушбу маҳаллий фармацевтик корхонада тажриба синовларидан ўтказилди 

ҳамда анжабор қуруқ экстракти учун  меъёрий ҳужжатлар ЎзР ССВ 

ҳузуридаги “Дори воситалари, тиббий буюмлар ва тиббий техника 

экспертизаси ва стандартлаштириш давлат маркази” ДУК га  кўриб чиқиш 

учун тақдим этилди.  

